
1 

 

LESONA O I TOTONU 

 
1. Fa’atomuaga o Valo’aga ……………………………………… 4 

 

2. O le Avefeau a le Atua i Tupu ……………………………….... 9 

 

3. O Malo o le Lumana’i ua Fa’aalia ……………………………. 14 

 

4. O le Ulua’i Fa’aaliga a Tanielu ………………………………...19 

 

5. O le Fa’asologa o Malo ……………………………………….. 25 

 

6. O le Fa’amatalaina o le Fa’aaliga …………………………….. 30 

 

7. O se Tusi na Fa’amauina ua Toe Tatalaina …………………… 35 

 

8. O le Perofeta o Patamo ……………………………………….. 40 

 

9. O le Tarako, o le Fafine, ma ē o Totoe ……………………….. 45 

 

10. Le Manu Feai ma le Fa’ailoga ………………………………. 51 

 

11. O Agelu e To’atolu …………………………………………... 56 

 

12. O Le Valaau Mulimuli ……………………………………….. 61 

 

13. O le I’uga ua Valo’ia Mai ……………………………………. 66 

 
 

O Lesona o le Tusi Paia o le Sapati, o se polokalame o suesuega i aso taitasi, e faavae i le 

Tusi Paia ma le Agaga o Valoaga e aunoa ma ni faamatalaga fa'aopoopo. O upusi’i e 

pu’upu’u e mafai ai ona maua ai ni manatu pu’upuu ma tu’usao. O puipui [] o lo’o tu’uina 

atu i nisi tulaga e fa’amautinoa ai le manino, ia tala’aga talafeagai, ma le faigofie ona faitau. 

O nisi su’esu’ega i luga o punaoa e matua fautuaina lava. 

 

Fa’ata’ita’iga: Adobe Stock i luga o le faavaa pito i luma ma i. 4, 25, 72; Fa’afanua Punaoa 

i i. 51, 72. 

 

Puleaina 2025 e le Seventh Day Adventist Reform Movement General Conference, Sabbath 

School Depart-ment, 5240 Hollins Road, Roanoke, Virginia 24019, USA. 

 

Telefoni: 1-540-362-1800 Upega tafa’ilagi: www.sdarm.org. I-meli:  

http://www.sdarm.org/


2 

 

 Fa’atomuaga 

 

O le Tusi Paia na tusia ma na fa’asaoina i se auala fa’alelagi o se tusi ta’iala musuia mo i 

tatou. O tala o loo i ai o loo tuuina mai ai le anoanoa’i o lesona mo o tatou olaga patino ma 

taimi o loo tatou ola ai. O lenei faamaumauga o le galuega a le Atua i le talafaasolopito o 

atunuu ma Lona nuu ua faamalosia ai i tatou ma faamautinoa mai ia i tatou Lona alofa. Ma o 

lana molimau e sili ona taua—o le faamaumauga o le soifuaga ma le feau a Iesu—e fagua ai 

le alofa mo le Atua i totonu ia i tatou, ‘aua na ia muai alofa mai ia te i tatou’ (1 Ioane 4:19).  

 

O se tasi o vaega mata’ina o lo tatou Atua o loo maua i le Tusi Paia o Lona muai silafia lea—

e mafai ona Ia silasila ‘i le gataaga mai le amataga’ (Isaia 46:10). O lenei mea ua mafai ai e 

Ia ona fa’aaoga Lona malosi e le fa’atapulaaina e galueaiina ai ‘mea uma… e lelei ai i latou o 

e ua alolofa i le Atua’ (Roma 8:28). E le gata i lea, ae mai lea taimi i lea taimi e filifili ai o Ia 

e faaali atu i Lona nuu ‘mea ua lata ona oo mai’ (Faaaliga 1:1). O lenei mea tatou te maua ai 

le talitonuga i Lona alofa ma Lana tausiga, ma o se tasi lea o faamaoniga o musumusuga 

faalelagi o le Tusi Paia. O le mea moni e faapea, o valoaga o loo faataunuuina pea lava pea i 

itulau o le talafaasolopito ma le faalauiloaina o mea o loo tutupu i le taimi nei, ua faaalia ai o 

le afioga a le Atua e sili atu nai lo se mea na faia e tagata. 

 

O valoaga e tāua tele i fanau a le Atua. O Lana faamanuiaga ua fofogaina i luga o le ‘na te 

faitau, atoa ma i latou o e faalogo i upu o lenei valoaga, ma tausi i mea ua tusia ai’ (Faaaliga 

1:3). 

 

Faatasi ai ma tusitusiga a perofeta, e lua e tu matilatila o loo i ai valoaga auiliili ma 

faasolosolo o otootoga o le talafaasolopito. Na tuuina atu ia Tanielu ma Ioane nei savali 

faapitoa, ma o a laua tusi, o Tanielu ma le Faaaliga, o le taulaiga lea o le lomiga o lenei kuata 

o Lesona o le Tusi Paia o le Sapati. 

 

Mo le isi tolu masina, o le a suesue ai e tamaiti aoga o le aoga Sapati ia tala ia Tanielu ma 

Ioane, ma nisi o vaega taua o valoaga na latou faamaumauina. O nei mea e fausia ai se auivi 

mo le malamalama i le savali o le Toe Afio Mai ma le gaoioiga faaleagaga ma fa’apolokiki o 

le taimi ua tuanai ma le taimi nei. 

 

E ui e le lava le avanoa e aofia ai vaega uma o tusi uma e lua i lenei kuata, ua uunaia tamaiti 

aoga e faia se suesuega loloto o latou anotusi atoa, faatasi ma le latou sootaga ma 

feso’ota’iga i vaega o totoe o le Tusi Paia. 

 

O se tasi o punaoa sili ona lelei mo tamaiti aoga ma faiaoga o le aoga Sapati i le malamalama 

i auiliiliga o nei valoaga o le tusi masani lea a Uria Samita, Thoughts on Daniel and the 

Revelation. Matou te matua fautuaina malosi mo se fesoasoani e su’esu’e ai i lenei kuata 

atoa. 

Matou te tatalo ina ia faamanuiaina outou e ala i lo outou suesueina o nei valoaga, aua e 

moni lava ‘ua oo mai le taimi’ (Faaaliga 1:3).  

 

 

 O Le Matagaluega o le Aoga Sapati o le Koneferenisi Aoao  

Taulaga o le Sapati Muamua 
Sapati, Aperila 4, 2026 
 

 

Ofisa tutotonu mo le Matagaluega Italia 
 

O Italia, o se atunuu matagofie o lo’o tu i le fatu o le Sami Metitirani, e ta’uta’ua i le lalolagi 

atoa mo lona tala’aga anamua, faatufugaga e le mafaatusalia, mea’ai matagofie, ma laufanua 

ofoofogia. E le gata i le avea ma se tasi o nofoga e toatele i ai turisi i le lalolagi, ae o lo’o 

avea foi ma nofoaga fa’apitoa i alamanuia ma fai fa’atoaga. E silia ma le 60 miliona tagata, 

ua faamaonia ai e Italia le saolotoga o tapuaiga e ala i lana Faavae. Ae ui i lea, o le Katoliko 

o lo’o tumau pea le fa’atuatua autu ma le 74% o le faitau aofa’i, soso’o ai ma Kerisiano e le 

Katoliko i le 9.3%, ma-ona o le femalagaa’i talu ai nei-o le fa’atupulaia o le fa’atupulaia o 

Isalama i le taimi nei i le 3.6%. O lo’o mulimuli mai ai isi lotu to’aitiiti, fa’atasi ai ma le le 

talitonu i le Atua ma le mautinoao lo’o fa’ateleina foi. 

 

O le feau a le Aso Fitu o le Toe Afio Mai Toefuataina na tala’iina mo le taimi muamua i Italia 

i le 1926, ae e le’i o’o i le 1939/40 na fa’atulagaina ai vaega muamua o Tagata Toefuata’i. Na 

amata mai i le vaitau o le 1990, faatasi ai ma le taunuu mai o nisi o minionare mai Amerika i 

Saute, Potukale ona sosoo ai lea ma Romania, na atiina a’e ai le galuega i le faavaeina o isi 

vaega i vaega eseese o le atunuu. Talu mai lena taimi, ua folafolaina le savali ma le finafinau 

ma ua faatuina i nofoaga eseese i totonu o le teritori; O le taimi nei ua silia ma le 130 tagata 

o le ekalesia ua tufatufaina atu i ekalesia e 6, vaega e lua, ma tagata o le ekalesia tuufua. 

 

I le taimi nei, e na’o le tasi le fale o le ekalesia, o lo’o tu i le itu i matu sasa’e o le atunu’u, i 

le taulaga o Trieste. Ae ui i lea, matou te va’aia le mana’oga faanatinati mo se avanoa 

fa’ata’atitia e galue ai o se pou o le malosi ma le tuputupu a’e faaleagaga mo o matou tagata. 

 

O lenei avanoa o le a avea ma laumua o le Field –ma o lona nofoaga  tutotonu o le a mafai ai 

e se vaega tele o le usoga ona auai i gaoioiga fuafuaina, e pei o le aoaoina o tagata talavou e 

ala i semina, polokalama faamusika, galuega faatino fa’a-misionare e taulai atu i konaferenisi 

o le soifua maloloina, ma vasega kuka e faavae i laau. Matou te talitonu o lenei nofoaga o le 

a taua tele i le faalauteleina o le galuega a le Alii i Italia, o lea matou te valaaulia ai o matou 

uso, tuafafine, ma uo mai le lalolagi atoa ina ia lagolagoina ma le agalelei lenei taumafaiga e 

ala ia latou taulaga. 

 

E ala i le alofa tunoa o Iesu ma lo tatou galulue faatasi, o le a tatou ausia lenei sini, 

faamalosia le faaevagelia i lenei atunuu, ma aumaia le feau o le fa’aolataga mo le tele o isi 

agaga. Tau ina ia faamanuia outou e le Alii ma tauia tele outou!  

 

 

O ou uso mai le Matagaluega a Italia. 

SAPATI, APERILA 4, 2026       LESONA 1 
 

Faatomuaga o Valo’aga 
 

MAU AUTU: “O loo iā te i tatou foi le upu o le valoaga e sili ona mausalī, e 

lelei ona outou naunau i ai, e pei o se lamepa e mumū i le mea pogisa, se’ia tafa 

mai ata, se’ia alu a’e foi le fetū ao i ō outou loto” (2 Peteru 1:19). 

 

Faitauga Fautuaina: The Great Controversy pp, 593-602. 

 

“Ua molimau mai le talafa’asolopito ma le valoaga e uiga i le Atua e ou le 

lalolagi uma i le fa’aalia mai lea o mea lilo e ala mai i ē ua filifilia - latou te 

tauaveina Lona malamalama i le lalolagi.” - Bible Training School, December 1, 

1912.  

 

1. O SE MAFAUFAU E LĒ MAFA’ATUSALIA        Ulua’i Aso, Mati 29 

 

a. O le ā pe aiseā ua na o le Atua ai e mafai ona Ia silafia? Isaia 46:9, 10.  

_________________________________________________________________ 

 

O A’U O LĒ OLA, o lona uiga o se mamalu e fa’avavau; e aofia ai le taimi 

tuana’i, o le taimi nei, ma le lumana’i e uiga i le Atua. Auā o Ia na te silafia mea e sili 

ona mamao mai anamuā o le talatu’ufa’asolo ua mavae, ma va’aiga sili ona mamao i le 

lumana’i i se tulaga manino e pei ona tatou va’aia i mea o lo’o tutupu i aso ta’itasi.” - The 

SDA Bible Commentary [E. G. White Comments] vol. 1, p. 1099. 

 

e. O le ā se mea e faia e lo tatou Alii e uiga i lenei iloa poo le malamalama?  

    Tanielu 2:20-22. 
__________________________________________________________________________ 

 

“O loo afio [Le Atua] i luga a’e o mea maualuluga o le lalolagi; o loo fofola foi e la mea uma 

lava i Lona māelega pa’ia, auā e mai iā te Ia o le vavau o le filemū, Na te poloa’i ma 

fa’atuina mai foi le mea e sili ona lelei e tusa ma Lona finagalo.” - The Ministry of Healing, 

p. 417. 

 

“I talatu’ufa’asolo o le  tagata, o le tuputupu a’e o nuu, o le tula’i mai ma le pa’uu atu o 

malō, e peiseaī e fa’alagolago i le mafaufau ma le iloa o le tagata; o le fa’atulagaina o mea 

tutupu e foliga mai, i se tulaga tele lava, e fa’alagolago ai le tagata i lona malosi, o ona 

fa’amoemoega, po’o mea e tusa ma lona mana’o. Peita’i i le afioga a le Atua, ua tō ese lona 

ufiufi ma ua tatou vaaia ai, i luga, o tua, e peiseaī o se tagata ta’alo na te fa’asagatau atu i 

manaoga fa’aletagata ma le malosi atoa ma lagona, o mea faigaluega ia a Lē e tumu i le alofa 

mutimutivale, o lo’o galue lē leoa ma le onosa’i i fuafuaga a Lona lava finagalo.” – Prophets 

and Kings, pp. 499, 500. 

2. O MEA LILO UA FA’AALIA            Aso Gafua, Mati 30 

 

a. O le a se mea e faia e le Atua pe a sauni le Atua e faia Lona finagalo i le  

    lalolagi? Amosa 3:7; Fa’aaliga 1:1. 

_________________________________________________________________ 

 
“ ‘E lē faia lava se mea e le Alii o Ieova, ae fa’aalia Lona finagalo i Ana auauna o perofeta.’ 

E ui o ‘mea lilo e ā Ieova lo tatou Atua ia’, ‘a o mea ua fa’aalia mai e iā te i tatou ia ma a 

tatou fanau e fa’avavau.’ Amosa 3:7; Teuterenome 29:29. Ua foaiina mai e le Atua nei mea 

iā i tatou, ma o ana fa’amanuiaga o le a foaina mai e ala i le su’esu’eina ma le mata’u ma le 

agaga tatalo o tusitusiga paia fa’aperofeta.” – The Desire of Ages, p. 234. 

 
e. Aiseā ua auina mai ai e le Atua iā i tatou ni fe’au fa’apena?  

    1 Ioane 3:1; Ioane 1:12; Kolose 1:25-28. 

__________________________________________________________ 

 
“O le Tusi Paia o se tusi sili ona matagofie. O se tala tu’ufa’asolo o lo’o talatalaina mai ai iā i 

tatou seneturi ua mavae. Ana leai le Tusi Paia semanū e tu’ua i tatou i ni manatu ma tala fatu 

e uiga i mea na tutupu i tausaga ua mavae. O se valoaga lea ua tō ese lona ufiufi a ua fa’aalia 

mai ai le lumana’i. O lo’o fa’ailoa mai ai foi iā i tatou le fuafuaga o le fa’aolataga a le Atua, 

ma fa’asino mai ai le ala e mafai ona laveaiina mai ai i tatou mai le oti e fa’avavau, ma tatou 

maua ai le ola e fa’avavau. Ua fa’atumulia le lalolagi i le tele o tusitusiga e ui lava i lona 

tāua, ae o le Tusi Paia o le Tusi o tusi, e tatau lava ona tatou matuā naunau i ai i lona 

suesueina. E lē gata ina tuuina mai ai le tala’aga o lenei lalolagi, ae fa’apea foi ma 

fa’amatalaga o se lalolagi a sau. O lo’o i ai fa’atonuga e uiga i mea ofoofogia o le atulaulau, 

o lo’o fa’ailoa mai ai i lo tatou malamalama le uiga moni o le Tusitala o le lagi ma le lalolagi. 

O lo’o fa’ailoa mai ai foi le fa’aaliga a le Atua i tagata.” – The Signs of the Times, Ianuari 30, 

1893. 

 

i. O le a le malamalama po’o le iloa e sili ona tāua mo i tatou e ao  

    lava ona sailia? Ieremia 9:23, 24; Ioane 17:3; Efeso 3:17-19. 

_________________________________________________________________ 

 
“O le Afioga a le Atua, e maua ai e le mafaufau sini mo ni mafaufauga loloto, o 

fa’amoemoega sili ona maualuga. O iinei e mafai ona tatou feso’ota’i ai ma pateriaka ma 

perofeta, ma tatou fa’alogo atu ai i le si’ufofoga o le Fa’avavau a’o fetalai atu o Ia i tagata. O 

iinei ua tatou va’aia ai le fa’amaualaloina o le Silisiliese o le lagi o Ia lava e avea ma ō tatou 

sui ma aumaia ai le mautinoaga a o tatou fetaia’i ai ma malosi o le pouliuli ma maua ai mo i 

tatou le manumalo. O mafaufauga loloto ma le migao i ni sini ma autu fa’apena, e lē mafai e 

na mea ona fa’amalulūina, fa’amamāina, ma fa’aleleia ai le loto, mā, i le taimi lava e tasi, e 

osofia ai le loto i se malosi ma fa’anaunauga fou.” – Testimonies for the Church, vol. 5, p. 25. 

3. MALAMALAMA I LE UPU               Aso Lua, Mati 31 
 

a. O le a le fesoasoani tatou te mana’omia ina ia malamalama ai i Tusitusiga  

    Paia, e aofia ai ma valoaga? Ioane 16:7-13. 
__________________________________________________________________________ 

 

“O le finagalo o le Atua o le fa’aalia mai lea o le upu moni i Ona tagata se’ia o’o mai lava i 

ona po nei. Ma e na’o le tasi lava le auala e mafai ona maua ai o lenei malamalama. E mafai 

ona tatou malamalama i le Afioga a le Atua e ala i le fa’amalamalamaina e le Agaga lea na 

tuuina mai ai le upu.” – Testimonies for the Church, vol. 5, p. 703. 

 

“E lē tatau ona tatou suesueina le Tusi Paia e aunoa ma le tatalo. A o le’i tatalaina ona itulau, 

e tatau lava ona tatou ole atu mo le fa’amalamalamaina o le Agaga Paia, ma o le a mautinoa 

le foaiina mai. Ina ua sau Natanielu iā Iesu, na fetalai atu le Fa’aola iā te ia, ‘Fa’auta, o le 

Isaraelu moni e leai sona pepelo!’ A ua fai mai Natanielu iā te Ia, Na ē silafia ea a’u ifea? ‘Ua 

tali atu Iesu ua fa’apea atu iā te ia, Na Ou iloa oe i lalo o le mati a o le’i vala’au atu lava 

Filipo iā te oe.’ Ioane 1:47, 48. O le a fa’apena foi ona silafia i tatou e Iesu i nofoaga lilo o 

tatalo pe afai tatou te saili atu iā te Ia mo le malamalama ina ia tatou iloa ai po’o le a le upu 

moni. O agelu mai le malamalama o le lalolagi o le a fa’atasi ma i tatou o ē saili ma le agaga 

o le loto maulalo mo le ta’ita’iga fa’alelagi.” – Steps to Christ, p. 91. 

 

e. Aiseā e tāua ai le lē na o le mulimuli i ō tatou lava manatu pe a suesueina 

    valo’aga? 2 Peteru 1:19-21. 
__________________________________________________________________________ 

 

“Afai e te suesueina le upu, ia tu’u i le faitoto’a o suesuega ou manatu ua uma ona mafaufau 

i ai, ma ou mafaufauga ua fa’asolo ina tuputupu a’e. O le a ē lē o’o lava i le iloa o le upu 

moni pe afai o lo’o e suesueina le Tusi Paia ina ia fa’amaonia ai ou lava manatu. Ia tu’u nei 

lagona i le faitotoa, ma ia e ulufale atu ma le loto salamō e fa’alogo i le mea o lo’o fetalai 

mai ai le Alii iā te oe. A o nofo le tagata sailiili loto maulalo i aao o Keriso mo le upu moni, 

ma ia a’oa’o mai ai iā te Ia, e avatu iā te ia e le upu le malamalama. Mo i latou ua popoto tele 

i ō latou lava manatu ua lē fia suesueina ai le Afioga a le Atua, ua fetalai mai Keriso, E ao 

ona outou agamalū ma fa’amaualaloina o outou loto pe afai tou te manana’o e popoto i le 

fa’aolataga.  

 

“Aua le faitauina le upu e tusa ma le malamalama o ou manatu sa i ai muamua; a ia e suesue 

ma le fa’aeteete ma le agaga tatalo i se mafaufau ina ia sa’oloto mai i le fa’ailoga tagata. Afai 

o ē faitauina le Tusi Paia, e o’o mai le talitonuga iā te oe a o e faitau, ma e iloa ai le lē ogātasi 

o ou manatu o lo’o e fa’apelepele i ai ma le upu a le Atua, ‘aua le taumafai e fa’afetaui le upu 

a le Atua i nei manatu. Ae tatau ona fa’afetaui ou manatu aga’i le upu a le Atua. ‘Aua ne’i ē 

fa’atagaina mea na ē talitonu i ai pe fa’atinoina i le taimi ua mavae e pulea ai lou 

malamalama’aga. Ia fa’apupulaina mata o lou loto ina ia e va’ai ai i mea ofoofogia mai le 

tulafono. Suesue ina ia iloa po’o le ā le mea ua tusia, ona fa’atuina  ai lea o ou vae i luga o le 

Papa e fa’avavau.” – Messages to Young People, p. 260. 

4. O LEA LAINA I LEA LAINA           Aso Lulu, Aperila 1 

 

a. E fa’apefea ona tuuina mai e le Atua Lana Afioga, ma e fa’apefea ona 

      tatou suesueina? Isaia 28:9, 10. 
__________________________________________________________________________ 

 

“O fa’amaoniga o le moni o le afioga a le Atua, o lo’o i totonu lava o Lana upu. O lo’o i ai 

lava i le Tusi Paia le ki e tatalaina ai ona tusitusiga paia. O le uiga loloto o upu moni o le 

afioga a le Atua e mafai ona fa’aalia i ō tatou loto e Lona Agaga.” – Testimonies for the 

Church, vol. 8, p. 157. 

“E leai se tasi e i ai se agaga e na te taliaina ai ana a’oa’oga e na te mafai ona faitau se 

fuaitau e tasi mai le Tusi Paia e aunoa ma le mauaina mai ai o ni manatu aogā. Peitai, o le 

a’oa’oga sili ona tāua o le Tusi Paia, e lē maua mai i ni suesuega fa’afuase’i pe lē feso’ota’i 

foi. O lona fa’atulagaga tele lava o le upu moni, e lē o tuuina atu i se auala e iloa ai e le 

tagata faitau televave pe fa’atamala foi. Ma o le tele lava o ana ‘oa o lo’o natia i lalo ifo o le 

eleele, ma e na o le suesuega maelega lava ma filiga ma taumafaiga finafinau le malolo e 

mafai ona maua mai ai. E tatau ona suesueina ma aumaia ai le tuufaatasia o upu moni tāua i 

se tulaga tele lava, ‘o sina mea itiiti iinei, ma sina mea itiiti iina’ Isaia 28:9,10.” 

“A uma ona suesueina ma aumaia faatasi, o le a iloa ai ua fetaui ma ogātasi lelei nei 

fa’amatalaga. O fa’amatalaga taitasi uma o le Talalelei o se fa’aopoopoga lea i isi 

fa’amatalaga o le talalelei, o fa’amatalaga o nisi o valo’aga e fa’amalamalamaina ai isi 

valo’aga; e fa’apena foi i upu moni taitasi uma lava e fausia a’e ai isi upu moni. Ua 

fa’amanino mai e le talalelei ituaiga o tamaoaiga fa’a-Iutaia. O a’oa’oga ma tapula’a ta’itasi 

uma o le Afioga a le Atua, e i ai lava lona tulaga, e fa’apena foi i upu moni taitasi uma e i ai 

lona uiga. Ma o lona fa’avae atoa lava, i ona fa’atusa  ma ona fa’atinoga, o lo’o molimau 

uma mai i lona Tusitala. O se fa’avae fa’apena e leai se mafaufau e mafaia ona fa’atulagaina 

po’o se tasi na te faia fa’apena se’ivagana ai le Atua e lē māfa’atusalia.” – Education, pp. 

123, 124. 

  

e. Aiseā e tāua ai fuaitau uma o le Tusi Paia? Mataio 4:4; Luka 24:27. 
__________________________________________________________________________ 

 

“E lē tatau ona tatou talia se molimau a se tagata e uiga i mea o lo’o a’oa’oina e le Tusi Paia, 

a ia tatou suesueina afioga a le Atua mo i tatou lava….O le a fa’alauteleina le mafaufau pe 

afai e fa’aaogāina i le suesueina o feso’otaiga o mataupu ma a’oa’oga o le Tusi Paia, i le 

fa’atusatusa lea o lea mau i lea mau, ma mea fa’aleagaga i isi mea fa’aleagaga…. 

“E lē mafai ona tatou maua le poto e aunoa ma le gaua’i fa’amaoni i ai ma su’esu’e ma le 

agaga tatalo. O nisi vaega o le Tusi Paia e matuā manino lava e lē mafai ona malamalama 

fa’anenefu i ai, peita’i, o lo’o  i ai isi vaega e lē o taoto lelei mai i sona tulaga malamalama 

lelei lona uiga, e lē malamalama foi i ai i le na o le vaai tasi i ai. E tatau ona fa’atusatusa isi 

mau i isi mau. E ao ona faia ni suesuega fa’aeteete lava ma le agaga loloto i le tatalo. Ma o 

nei suesuega o le a matuā tauia lava. E pei ona maua e le tagata eli lua o ario tāua o lo’o natia 

i le manava o le eleele, e fa’apea foi ona maua e le tagata e suesue ma le fa’amaoni le Afioga 

a le Atua i ‘oa sili ona tāua o upu moni o lo’o natia, lea o lo’o natia mai le va’ai a lē e 

fa’atamala i le suesue. O upu o musumusuga, pe a o’o ina manatunatu i ai mai le loto, o le a 

pei o vaitafe o lo’o tafe mai le punavai o le ola.” – Steps to Christ, pp. 89-91. 

5. SU’ESU’E MA LE POTO               Aso Tofi, Aperila 2 

 
a. E fa’apefea ona a’afia lo tatou mafai lea ona malamalama i le uiga o  

     valo’aga ona o ō tatou uiga ma ā tatou filifiliga? Tanielu 12:10; 2 Timoteo    

     3:1-8. 

__________________________________________________________________________ 

 

“O le agaga lea e te sau ai i le su’esu’eina o Afioga Paia a le Atua, o le a fuaina i ai le uiga o 

le fesoasoani e tuuina atu i ou tafatafa. O agelu o le malamalama  o le a o mai i le lalolagi ma 

fa’atasi ma i latou o ē o lo’o saili ma le lotomaulalo mo le ta’ita’iga fa’alelagi. Peita’i, afai e 

tatalaina le Tusi Paia ma le uiga lē migao ma le lagona o le fa’alagolago o le tagata ia te ia 

lava, afai ua fa’atumuina le loto i le fa’ailoga tagata, o lo’o tu Satani i ou autafa na te 

fofolaina mai ni fa’amatalaga manino o le Afioga a le Atua i se malamalama sese fa’afoliga 

ma le fa’aleagaina.” – Testimonies to Ministers, p. 108. 

“Ua ta’ita’iina e Satani le to’atele ina ia latou talitonu, e lē mafai ona malamalama se tagata i 

vaega o tusitusiga fa’aperofeta a Tanielu ma Ioane i le tusi o Fa’aaliga. Peitai, e matuā 

manino lava le folafolaga i le o fa’atasi o le su’esu’eina o nei fe’au fa’avaloaga i se tulaga 

faamanuiaina.” – Prophets and Kings, p. 547. 

 

e. Fa’amatala le tāua o le fa’aaogāina māoti o le upu moni? Mataio 7:24-27;  

    Ioane 7:17 
__________________________________________________________________________ 

 

“E ta’ita’ia e le Alii o ē agamalū, auā e faigofie ona a’oa’oina i latou ma naunau e a’oa’oina. 

O i ai lo latou naunauta’iga fa’amaoni e fia iloa ma malamalama i le finagalo o le Atua ma 

savavali ai. Fai mai le folafolaga a le Fa’aola, ‘Ai se tasi e fia fai Lona finagalo e iloa ai e ia 

le mataupu pe mai le Atua.’ Ioane 7:17. Ma na Ia fetalai mai e ala mai i le aposetolo o 

Iakopo, ‘Afai ua leai se poto i so outou, inā ole atu ia i le Atua, o lē foa’i tele mai i tagata 

uma ma le lē toe ta’uta’ua, ona foaiina mai ai lea iā te ia. Iakopo 1:5. Peitai, o Lana fetalaiga 

e mo na o i latou lava e naunau e mulimuli atoatoa atu i le Alii.” – Patriarch and Prophets, p. 

384. 

“Afai e te fia iloa le mealilo o le amio Atua, e tatau la ona e mulimuli i upu manino o le upu 

moni pe i ai ni ou lagona pe leai, tusa po’o se fa’alogona loloto pe leai foi. E tatau ona tuuina 

atu le usiusita’i atoatoa mai se lagona loloto o mataupu fa’avae o le tapula’a, e ao lava ona 

tuliloaina le mea moni ma le mea sa’o i so’o se tulaga.” – Fundamentals of Christian 

Education, p. 125. 

 

FESILI FA’AMANATU          Aso Faraile, Aperila 3 

 
1. E fa’apefea ona fa’atulagaina e le Atua Ia lava ma isi tagata uma i le tulaga o le poto? 

2. O le a se mea ua fa’ailoa mai e le Atua i tusitusiga a le ‘au perofeta, ma aiseā? 

3. O le a le fesoasoani e tatau ona tatou tatalo i ai pe a tatou sauni e tatalaina Afioga a  

    le Atua? 

4. O a ituaiga taumafaiga e tatau ona ou naunau e fa’aali i le suesueina o le Tusi Paia? 

5. O i ai ea sou fa’anaunauga e fa’aaogāina mea ua ou maua i le suesueina o Afioga a le 

    Atua? 

SAPATI, APERILA 11, 2026           LESONA 2 

 

O Le Avefeau a le Atua i Tupu 
 

MAU AUTU: “A o ia tama e to’afa ua foa’iina e le Atua iā te i latou le fa’autauta ma le 

atamai i tusi uma lava, atoa ma le poto; a o Tanielu ua poto ia i fa’aaliga uma lava ma miti” 

(Tanielu 1:17). 

 

Faitauga Fautuaina: Prophets and Kings, pp. 479–490. 

 

“O le soifuaga o Tanielu ma ana uo, o se fa’aliga lea o le mea o le a Ia faia mo i latou o ē 

gaua’i atu iā te Ia ma saili ma le loto atoa e faia Lona finagalo.” — Prophets and Kings, p. 

490. 

 

1. FA’ATAGATAOTAUAINA I PAPELONIA     Ulua’i Aso, Aperila 5 

 

a. Na faapefea na iai Tanielu i Papelonia? Tanielu 1:1–7. 

_________________________________________________________________ 

 
e. O le ā le i’uga o le filifiliga a Tanielu e tusa ai ma lona ‘ai mai le laulau a le  

     tupu? Tanielu 1:8–16.  
__________________________________________________________________________ 

 

“O se mea na ofoina atu i tupua, o meaai mai le laulau a le tupu na fa’apaiaina mo le ifoga i 

tupua; ma o se tasi e ‘ai ai o le a manatu i ai o se taulaga  lea i atua o Papelonia. O le 

fa’amaoni o Tanielu ma ana uo iā Ieova, na vaoia mai ai ona latou auai i ia ituaiga 

fa’aaloalo…. 

 

“E le’i fefefe fo’i i latou i se tulaga e lamatia pe fa’avaivaia ai i latou mai mea fa’afiafia ma 

le fa’a’ole’ole i le fausiaina a’e fa’aletino, mafaufau, ma le fa’aleagaga.” – Prophets and 

Kings, pp. 481, 482. 

 

“A o aumaia Tanielu ma ana uo i le tofotofoga, sa latou tuuina atu atoatoa i latou lava i le itu 

o le amiotonu ma le upumoni. Latou te le’i gaioi ma le lē mautonu, ae na latou gaioi ma le 

poto. Na latou filifili faapea, ona na latou talitonu o aano o manu e le’i avea muamua ma se 

vaega o a latou mea e ’ai i aso ua mavae, e lē tatau foi ona avea ma se vaega o ā latou mea e 

’ai i le lumana’i. Talu ai ona na fa’asāina le fa’aaogāina o le uaina iā i latou uma o e na 

galulue i le galuega a le Atua, o lea na latou filifili ai latou te lē tagofia fo’i.’’ — In Heavenly 

Places, p. 261. 
 

i. Fa’amatala le fa’ata’ita’iga ma le su’esu’ega a le tupu? Tanielu 1:17-21. 
__________________________________________________________________________ 

2. TOFOTOFOINA I LE AFI    Aso Gafua, Aperila 6 
 

a. I lalo o le taufa’amata’u o le oti, na fa’apefea ona tofotofoina tagata Eperu  

    e tusa ai ma lo latou fa’amaoni i le poloaiga lona lua? Tanielu 3:1-15. 
__________________________________________________________________________ 

 

“E le o tagata uma na tootuli o latou tulivae i faatusa o tupua o malosi 

faaletagata. I le lotolotoi o le motu o tagata tapua’i sa i ai ni alii se toatolu o ē na 

mausalī i le naunau ia ‘aua lava ne’i fa’alumaina le Atua o le lagi. O lo latou Atua 

o le Tupu o tupu ma le Alii o alii; latou te lē ifo i se isi lava atua.” —Prophets 

and Kings, p. 506. 
 

e. Na fa’apefea ona latou fa’atumauina lo latou fa’atuatua ma le usiusita’i? 

     Tanielu 3:16-18; Isaia 43:1, 2.  
__________________________________________________________________________ 

 

“Sa leai se aogā o le taufa’amata’u a le tupu. Sa lē’i mafai ona ia liliueseina nei alii mai lo 

latou faamaoni i le Pule o le atulaulau. O tala’aga mai ō latou tamā na latou iloa ai o le lē 

usiusitai i le Atua e oo atu ai i le fa’alumaina, mala, ma le oti; ma o le mata’u i le Alii o le 

amataga lea o le poto, o le faavae lea o oa moni uma. Na latou faasaga atu ma le to’afilemu i 

le ogaumu, ma faapea atu, “Nepukanesa e, matou te lē popole e tali atu ia te oe i lenei mea. 

Afai o lea, [afai o lau fa’aiuga lea], o lo matou Atua, o lē matou te auauna i ai, e mafai ona 

laveaiina i matou ‘ai le ogaumu aasa, Na te laveaiina mai lava i matou ai lou lima, le tupu e.” 

Sa faamalosia lo latou faatuatua a o latou tautino atu o le a faamamaluina le Atua e ala i le 

laveaiina o i latou, faatasi ai ma lo latou manumalo a’ia’i na fanau mai i le faalagolago atoa 

atu i le Atua, ma latou toe faapea atu ai, ‘Ae afai e leai, ia e silafia e oe le tupu e, matou te lē 

auauna i ou atua, o le tupua auro foi ua e faatuina, matou te lē ifo i ai’ ”—Ibid., pp. 507, 508. 

 

i. Na fa’apefea ona fa’amamaluina le Atua i lo latou laveaiina? Tanielu 3:19,  

   20, 24-28. 
__________________________________________________________________________ 

 

“Na va’avaai atu le tupu mai lona nofoalii ma le faamoemoe e vaai atu i nei alii na tetee ia te 

ia ua faatama’ia e le afi. Peita’i, na fa’afuase’i ona suia ona lagona fa’amaualuga…. O foliga 

o le toafa o i latou i totonugalemu o le afi, na iloa ai e le tupu le Alo o le Atua…. 

 

“O lea, ua galo iā Nepukanesa lona lava silisili ma lona mamalu, ona alu ifo lea o ia mai lona 

nofoalii….” 

 

“Ona omai lea o Sataraka, Mesako, ma Apeteniko i luma o le motu o tagata, ma fa’ailoa atu e 

le’i afaina i latou….Ua galo le tupua auro tele, lea na fa’atuina i lona matagofie. Ua lagona e 

tagata uma le mata’u ma le gaetete i luma o le Atua soifua.” – Ibid., pp. 509, 510. 

 

 



11 

 

3. FA’AMAUALUGA MA LE LOTOMAULALO         Aso Lua, Aperila 7 

 

a. Na fa’apefea ona fetalai atu le Atua iā Nepukanesa le tupu? Tanielu 4:4-7. 

_________________________________________________________________ 

 
“E lē o se mea e ofo ai le fa’aosoosoina o le tupu fa’amanuiaina, o se tagata e naunau tele i le 

fia sili ma matuā fa’amaualuga lava, na ia alu ese mai le ala o le lotomaulalo, lea e tau atu i 

le ta’uta’ua moni lava…. O le alofa mutimutivale na faailoa atu ai e le Atua i le tupu se isi 

miti, e lapata’ia ai o ia i lona tulaga lamatia ma le mailei na saunia mo lona fa’aumatiaga.” 

Prophets and Kings, p. 515.  

 

e. Ina ua valaauina Tanielu e faamatalaina le miti, o le a lana fautuaga i le  

    tupu? Tanielu 4:20–27. 

 

 
“Sa manino lava ia Tanielu le uiga o le miti, ma faate’ia ai o ia i lona uiga. . . . Na iloa e le 

perofeta ua tuuina atu e le Atua ia te ia le tiute paia o le faaali atu lea ia Nepukanesa lona 

faasalaga o le a oo mai ona o lona faamaualuga ma le faasausili.”—Ibid., p. 517.  

 

“Ina ua uma ona faamatala ma le faamaoni le miti, sa u’unaia e Tanielu le tupu fa’amaualuga 

e salamō ma liliu atu i le Atua, ina ia mafai ona ia sao mai ai i mala taufa’amata’u e ala i le 

faia o le mea sa’o.”—Ibid., p. 518. 

 

i. Fa’amalosia e a’oa’o e ala i se a’afiaga faigata ma le lotomaualalo, na 

    fa’apefea ona ta’ita’iina le tupu e fa’amamaluina le Atua e ala i le galuega  

    a Tanielu? Tanielu 4:34- 37. 

_________________________________________________________________ 

 
“Mo le fitu tausaga, sa avea ai Nepukanesa ma mea e ofo ai ona tagatanuu uma; ma e fitu foi 

tausaga na faamaulaloina ai o ia i luma o le lalolagi uma. Ona toe tuuina atu lea ia te ia o le 

loto o le tagata, ma, o lona tepa aʻe ma le lotomaualalo i le Atua o le lagi, na ia iloa ai le aao 

fa’alelagi mo lona a’oaiga. O se folafolaga fa’alaua’itele na ia faailoa atu ai lana agasala ma 

le alofa mutimutivale tele o le Atua i le toe tuuina atu ia te ia o lona lava loto…. 

 

“O le tupu sa fa’amaualuga muamua ua avea nei ma atalii lotomaulalo o le Atua; o le pule 

fa’amalosi ma le pule sauā, ua avea o se tupu poto ma alofa. O lē sa tete’e ma upuleaga i le 

Atua o le lagi, ua ia iloa nei le mana o Lē Silisili Ese ma sa ia saili ma le faamaoni e 

fa’asilasila atu ma le fiafia i tagata o lona malo  ia matata’u ia Ieova. 

  
“Ua fa’ataunu’uina nei le fuafuaga a le Atua ina ia faaalia e malo silisili i le lalolagi Lona 

viiga. O lenei folafolaga fa’alaua’itele, na faailoa ai e Nepukanesa le alofa mutimutivale ma 

le agalelei ma le pule silisili ese o le Atua, o le galuega mulimuli lea o lona olaga na 

fa’amauina i talafa’amaumau a le lagi.”—Ibid., pp.520, 521.  

4. O LE TUSILIMA I LE PĀ PUIPUI          Aso Lulu, Aperila 8 
 

a. O le ā le mea mata’utia na fa’afuase’i ona taofia ai Pelesara, o lē na tupu  

    mai ia Nepukanesa, i lona upuleaga ma le fa’a’ole’ole i le Atua o le lagi?  

    Tanielu 5:1-6. 
__________________________________________________________________________ 

 

“Na fa’atagaina Pelesara e avea ma pule i le nofoalii i lona talavou, na fa’avi’ivi’i 

i lona malosi ma fa’amaualuga lona loto i le Atua o le lagi. E tele avanoa na 

tuuina atu ia te ia na te iloa ai le finagalo o le Atua ma malamalama ai i lona tiute 

i le tatau lea ona usiusita’i i ai. Na ia iloa le faatoilaloina o lona tamā ina ua 

matua, e tusa ma le poloaiga a le Atua, mai se faapotopotoga o tagata; ma na ia 

iloa lelei le liliuina fa'avavega o Nepukanesa ma toe fa’afo’isia i lona tulaga. 

Peita’i na fa’atagaina e Pelesara le alofa fa’apelepele i le ‘oa ma le fa’amaualuga 

i lona vi’ia o ia lava ma aveesea mai ai lesona sa le tatau ona ia faagaloina.”-  

Prophets and Kings, p. 522, 523. 
 

e. Na fa’apefea ona toe aumaia Tanielu na te momoliina atu le fe’au a le  

    Atua i se tupu fa’apaupau? Tanielu 5:8-16. 

_________________________________________________________________ 
 

“Na muamua faamanatu e le perofeta ia Pelesara mea na ia masani ai, ae na leʻi 

aʻoaʻoina ai o ia i le lesona o le lotomaulalo lea na semanū e faasaoina ai o ia. Na 

ia tautala e uiga i le agasala ma le paʻū o Nepukanesa, atoa ai ma tu’utu’uga na ia 

fetaia’i ai ma le Alii—o le pule ma le mamalu na tuuina atu ia te ia, ma le 

fa’asalaga fa’alelagi i lona faamaualuga, ma lona iloaina mulimuli ane o le mana 

ma le alofa mutimutivale o le Atua o Isaraelu; ona ia aoa’iina lea o Pelesara i upu 

lototele ma le malosi ona o lana amioleaga tele.”- Ibid., p. 529. 
 

i. Na faapefea ona faataunuuina le fa’auigaina e Tanielu o upu na tusia i le 

   pa puipui i lena po? Tanielu 5:17, 25-31. 
__________________________________________________________________________ 

 

“A o iai pea i latou i faigā’ai i le moata i lenā po, na si’omia i latou i le fa’amaualuga ma 

faʻailogaina ai lo latou malaia, ae na logoina le tupu e se avefeʻau e faapea ua ‘faoa lona aʻai 

e le fili, na ia lagona o le a lē afaina ai mai a latou togafiti. E o’o lava i le taimi na inu ai o ia 

ma ona ali’i mai i ipu paia o le fale o Ieova, ma vivii atu i o latou atua o siliva ma auro, o 

tagata o Metai ma Peresia, ina ua latou liliu ese le vaitafe o Eufirate mai lona alāvai, ma 

savavali atu i le totonugalemu o le aʻai e aunoa ma se leoleoina. O ʻau a Kuresa ua tūtū nei i 

lalo o pā o le maota; ua tumu le aʻai i fitafita a le fili, ‘e pei o anufe’ (fuaiupu 14); ma latou 

alalaga i le alaga o le manumalo na mafua ai ona lē lagona le alu a’e o le alaga o le auē  o ē 

na matuā ofo ma fa’ate’ia.” - Ibid., p. 531.  

5. I LE LUA O LEONA        Aso Tofi, Aperila 9 

a. Aiseā na mafua ai ona sauāina le fa’amaoni o Tanielu i le Atua?  

   Tanielu 6:1-5. 

_______________________________________________________________________________________________ 
 

“O fa’aaloaloga na tuuina atu iā Tanielu na matuā fa’aosofia ai le lotoleaga o ali’i na avea ma 

ta’ita’i o le malo, ma latou saili ai se mea e ta’uleagaina ai o ia…. 

“O le amio lē ponā a Tanielu na matuā fa’aosofia ai lava le lotoleaga o ona fili…. 

“Ona taupulepule faatasi lea o alii sili ma ē na pule, ma faia se fuafuaga ina ia fa’aoo ai le oti 

i le perofeta.” – Prophets and Kings, pp. 539, 540. 

 

e. O le ā le mea na tupu ona o le musu o Tanielu e faavaivai? Tanielu 6:11–17. 

_______________________________________________________________________________________________ 
 

“E ui lava ina sa ia silafia lelei le taunuuga o lona fa’amaoni i le Atua, ae sa le’i loto vaivai 

ai. I luma o i latou o ē na taupulepule mo lona fa’afanoga, na te le’i fa’atagaina o ia e peiseaī 

ua motusia le la so’otaga ma le Lagi. O mea uma lava e iai le aiā a le tupu e usita’i i ai 

Tanielu; peita’i, e lē mafai e le tupu po o lana poloa’iga ona liliu ese pe taofia mai ai o ia mai 

lona fa’amaoni i le Tupu o tupu.” – Ibid., p. 542. 

i. Na fa’apefea ona toe fa’amamaluina le Atua e ala i Lana auauna? Tanielu  

   6:19–23, 27. 

_______________________________________________________________________________________________ 

 

“E le’i taofia e le Atua fili o Tanielu mai le lafoina o ia i le lua o leona; Na Ia faatagaina 

agelu leaga ma tagata amioleaga seia oo mai lava i ona po nei ina ia faataunu’uina a latou 

fuafuaga; peita’i, ina ia mafai ona faia e Ia le laveaiina o Lana auauna i se tulaga e sili atu 

ona mata’ina, ma fa’ato’ilaloina ai fili o le upumoni ma tuuina atu ai le tagata amiotonu i se 

tulaga e sili atu ona atoatoa. Auā ua molimau mai le fai-Salamo, ‘Auā e moni lava o le ita 

tele o tagata e vi’ia ai Oe’ (Salamo 76:10). O le lototele o lenei tagata e toatasi na filifili e 

mulimuli i le mea sao nai lo tulafono fa’alēmalo,  o le a fa’ato’ilaloina ai Satani, ma o le a 

vi’ia ma fa’amamaluina ai le suafa o le Atua.”—Ibid., pp.543, 544. 

FESILI FA’AMANATU      Aso Faraile, Aperila 10 

1. E fa’apefea ona tatou faaa’oa’o i filifiliga atamamai a tagata Eperu e to’afa i aso nei? 

2. E mafai fa’apefea i le uia o tofotofoga ona fa’amalosia i tatou ma tatala ai le faitoto’a  

    mo se molimau i le lalolagi? 

3. O ā lesona na a’oa’oina e le Tupu o Nepukanesa lea na ta’ita’i atu ai i lona liua? 

4. O le ā e mafai ona a’oa’oina e ta’ita’i o aso nei mai le pō mulimuli o Pelesara i Papelonia? 

 5. E faapefea ona fa’amalosi’au le tala iā Tanielu i le nuu o le Atua o loo feagai ma sauāga? 

SAPATI, APERILA 18, 2026      LESONA 3 
 

O Malo o le Lumanai ua Fa’aalia 

MAU AUTU: “O ia fo’i Na te liua tausaga ma tau; e ave’esea e Ia o tupu, e fa’atūina fo’i e 

Ia o tupu; e foa’iina mai e Ia le poto i ē o popoto, ma le malamalama i ē ua iloa mafaufau” 

(Tanielu 2:21). 

Faitauga Fautuaina: Prophets and Kings, pp. 491-502. 

“O le malosi o malō, e pei fo’i o tagata ta’ito’atasi, e le maua i mea e tutupu  po’o mea 

faigaluega e foliga mai e lē mafai ona fa’ato’ilaloina i latou; e le maua i le tele o lo latou 

fa’amaualuga. E fuaina i le fa’amaoni latou te fa’ataunu’uina ai le finagalo o le Atua.”-

Prophets and Kings, p. 502. 

1. O SE MITI OFOOFOGIA        Ulua’i Aso, Aperila 12 

a. O le a le poloa’iga a le tupu o Nepukanesa ina ua ala mai i se miti na ia  

     atuatuvale ai? Tanielu 2:1, 2. 

_________________________________________________________________ 

 

e. Na fa’apefea ona tali atu alii o le maota o le tupu i lana fa’atoga na le’i  

    masani ai?  Tanielu 2:3-7. 

_________________________________________________________________ 

“Sa silafia e le tupu afai e mafai ona latou fa’amatala le miti, e mafai foi ona 

latou fa’amatala le uiga moni o le miti. O le ta’ita’iga a Ieova na Ia fa’atupuina ai 

lenei miti ia Nepukanesa, o le mea lea na mafua ai ona galo ia i latou ia mea ma 

lona uiga, e ui o loo i ai pea i lona mafaufau, ina ia fa’ailoa ai le pepelo o tagata 

popoto o Papelonia.”- The Sanctified Life, p. 34. 

i. E ui lava o a latou olega e fesoota’i ma le lalolagi o agaga ma le olaga a  

   sau, o le a le mea na ta'utino mai e nei tagata popoto o Papelonia? Tanielu  

   2:8-11. 

__________________________________________________________________________ 

__________________________________________________________________________ 

 

“Ua fa’atumuina i latou i le mata’u i taunu’uga o lo latou i’uvale, na taumafai ai 

taulaitu e fa’ailoa atu i le tupu e lē tusa lona mana’o, ma o lona māelega e sili atu 

nai lo le mea na manaomia mai i soo se tagata.” - Prophets and Kings, p. 492.  

2. UA FA’ASALAVEI TANIELU       Aso Gafua, Aperila 13 

a. O le ā le tali atu a le tupu i le lē mafai e le au popoto ona fa’ailoa ma 

    fa’amatalaina lana miti, ma na fa’apefea ona a’afia ai Tanielu? Tanielu 

    2:12-16. 

__________________________________________________________________________ 

 

“O Tanielu ma ana uo na sailia e ali’i o le maota lea na sauni e fa’ataunu’u tu’utu’uga o le 

poloa’iga a le tupu. Ina ua ta’u atu ia i latou e tusa ai ma le poloa’iga a le tupu e ao fo’i ona 

oti i latou, ‘fa'atasi ai ma alii faufautua ma ē popoto’ na fesili ai Tanielu ia Arioka, le ta’ita’i o 

ē leoleo a le tupu, ‘Aiseā ua fa’avave ai le poloa’iga mai le tupu?’ Na ta’u atu e Arioka iā te 

ia le tala o le atuatuvale o le tupu i lana miti matautia, ma lona lē mafai ona maua o se 

fesoasoani mai ia i latou na tu’uina atu i ai lona fa’atuatuaga. Ina ua fa’alogo o ia i lenei mea, 

o le mea lea na tu’uina atu ai e Tanielu lona lava ola i ona lima, ma alu atu i luma o le tupu 

ma aioi atu ina ia tu’uina mai se taimi, ina ia mafai ona ia fa’atoga atu ai i lona Atua Na te 

fa’aali mai ia te ia le miti ma lona fa’amatalaina. 

“Na malie i ai le tupu i lenei fa’atoga a Tanielu. Ona alu atu lea o Tanielu i lona fale, ma 

faailoa atu le mea ia Hanania, Mesaelu, ma Asaria ana uo. Sa latou saili fa’atasi mo le poto 

mai le Puna o le malamalama ma le poto. Na malosi lo latou faatuatua i le iloaina ua tu’uina i 

latou e le Atua i le mea sa i ai i latou, o loo latou faia Lana galuega ma fa’ataunu’uina 

mana’oga e pei ona tatau ai.” – Prophets and Kings, p. 493. 

 

e. O le a se mea e mafai ona tatou a’oa’oina mai i le auala na tatalo ai  

    Tanielu ma ana uo i lenei taimi? Tanielu 2:17-23. 

__________________________________________________________________________ 

“O se itula mata’utia ma le fememea’i [o Tanielu ma ana uō], sa latou liliu atu ai i le [Atua] 

mo Lana ta’ita’iga ma Lana puipuiga, ma sa Ia faamaonia atu o Ia iā Tanielu ma ana uō o se 

fesoasoani e lē liliu. O lenei ua latou gaua’i ma toe tu’uina atu i latou lava i le Faamasino o le 

lalolagi uma, ma aioi atu ina ia tu’uina mai e le Atua ia i latou le laveaiga i lenei taimi e tusa 

ma ō latou manaoga faapitoa. Ma na lei faia fua la latou faatoga. Na latou faamamaluina le 

Atua, o lenei ua faamamaluina nei i latou. O le Agaga o le Alii sa i luga ia i latou, o lea na 

fa’ailoa ai iā Tanielu e ala ‘i se faaaliga i le po’, na fa’ailoa mai ai le miti a le tupu ma lona 

uiga.”- Ibid., p. 493, 494. 

“E le’i saili fua e [tama Eperu e to’afa]  le alofa mutimutivale o le Atua. Ona faapotopoto lea 

o Tanielu ma ana uō, ma fa’afetai i le Atua ona ua fa’afofogaina ma talia a latou tatalo, ma sa 

latou avatu i le Atua se taulaga o vi’iga ma le faafetai, lea sa taliaina atoatoa e le Pule o le 

atulaulau. [Tanielu 2:20-22]. Sa faia e Tanielu ma ana uō se taulaga o vi’iga, ma na 

tu’ufa’atasia i latou ma le atulaulau uma o le lagi i viiga o le faafetai.”-The Youth's Instructor, 

22 Novema, 1894 

3. O SE TUPUA UIGA ESE           Aso Lua, Aperila 14 

 

a. Na fa’apefea ona talanoa atu Tanielu ia Nepukanesa e uiga i le fa’aaliga o  

    lana miti? Tanielu 2:24-30. 

__________________________________________________________________________ 

__________________________________________________________________________ 

 

“Fa’auta i le tagata Iutaia na fa’atagataotauaina, o loo tu o ia ma le filemu i luma o le tupu o 

le malo sili ona malosi o le lalolagi. O ana uluai upu na ia fa’ailoa ai lona teena o le mamalu 

mo ia lava ma vivii atu ai i le Atua o le puna o le poto uma. O le atuatuvale o le tupu na ia 

fesili ai, ‘Ua e mafaia ea ona fa’ailoa mai ia te a’u le miti na ou iloa ma lona uiga?’ ua tali atu 

o ia: ‘E lē mafai i ē popoto ma va’afa’atau ma taulāitu ma ē ua popoto i fetu ona fa’aali atu i 

le tupu le mea ua lilo i le tupu, ae o loo i ai le Atua i le lagi o lē faaali mai mea lilo, ma 

faailoa atu i le tupu o Nepukanesa mea o le a oo mai i aso amulī.’ ”-Prophets and Kings, pp. 

494-497. 

“O le tagata Iutaia na fa’aaunuua na tu i luma o le tupu o le malo sili ona malosi na susulu i 

ai le la.  E ui lava i lona tamaoaiga ma lona mamalu, ae sa matuā atuatuvale lona loto i totonu 

ia te ia, a o le tagata talavou fa’aaunuua o Eperu sa iā te ia le filemu ma le olioli i lona Atua. 

Auā, ana fai e iai, o se avanoa lea mo Tanielu e fa’aeaina ai o ia lava i le fa’ailoa atu ai lea o 

lona lava lelei ma lona poto silisili. Ae o lana galuega muamua lava, o le teena lea o le 

mamalu uma mo lona lava lelei, ma ia fa’aeaina ai le Atua o le Puna o le poto uma.” - The 

Youth’s Instructor, Setema 1, 1903. 

e. Fa’amatala le fa'atusa na va’aia e le tupu i lana miti. Tanielu 2:31-33. 

_________________________________________________________________ 

 

“Na fa’alogologo ma le fa’autauta le tupu a’o toe fa’amatala mai mea ta’itasi, na ia iloa ai o 

le miti tonu lava lea na ia matuā atuatuvale ai; o le mea lea na ia sauni ai e talia ma le fiafia 

le fa’auigaina o lana miti.” 

“Na toetoe lava a fa’ailoa atu e le Tupu o tupu le upu moni silisili i le tupu o Papelonia. Ma 

fa’aalia ai e le Atua o lo’o ia te Ia le pule i malo o le lalolagi, ma le pule e tofia ai tupu ma 

aveeseina ai fo'i tupu. O iinei o le a fafaguina ai le mafaufau o Nepukanesa i se lagona e uiga 

i lona tiute i le Tupu o le Lagi, pe afai e mafai ai. O le a tatalaina ai i ona luma mea tutupu i 

le lumanai, e oo atu i le iuga o taimi.” – Prophets and Kings, p. 498. 

i. O le a le mea na tupu i le tupua a o va'ava'ai atu i ai le tupu? Tanielu 2:34,  

   35.  

__________________________________________________________________________ 

4. O LE MITI UA FA’AUIGAINA         Aso Lulu, Aperila 15 

 

a. O le a le uiga na fa’atusaina i ai le ulu auro? Tanielu 2:36-38. 

_________________________________________________________________ 

“O Papelonia o le malo sili ona tamaoaiga ma sili ona malosi i le lalolagi i lalo o le ta’ita’iga 

a le tupu o Nepukanesa. O lona tamaoaiga ma lona matagofie ua fa’ailoa mai ma le lē 

manino e Musumusuga.” - The Youth’s Instructor, Setema 29, 1903. 

e. O ai malo na fa’ailoa mai e fa’atusa o u’amea na sosoo mai ai? Tanielu 

    2:39, 40. 

_________________________________________________________________ 
 

“Ua fa’amaumauina e valo’aga le tula’i mai ma le fa’agasologa o malo tetele o le lalolagi i le 

lumanai-Papelonia, Metai-Peresia, Eleni, ma Roma.” -Prophets and Kings, p. 535. 

“Na ta’u atu e Tanielu....iā Nepukanesa o le a suia lona malo. O lona silisili ma lona malosi o 

i ai i le lalolagi o loo i ai i le Atua le pule e fa’aalia ai i se aso, ma o le a tula’i mai le isi malo, 

lea o le a tula’i mai i lona taimi ina ia tofotofoina pe fa’amata o le a ia siitia le Pule aoao o le 

Atua moni e toatasi. Afai e le faia lenei mea, o le a mavae atu lona mamalu, ma o le a tula’i 

mai le tasi malo na te suitulaga i lē ua mavae atu. Afai e faamaonia e ala i le usiusitai po o le 

le usiusitai, o le a mavae atu foi lena malo; ma o le lona fa o malo, e malosi e pei o le 

u’amea, o le a fa’ato’ilaloina e ia o malō uma o le lalolagi. O nei valo’aga a Lē e ou le 

Malosi Uma, o lo’o fa’amaumauina i itulau fa’avalo’aga ma tusia i itulau o talatu’ufa’asolo, 

na tuuina mai ina ia fa’ailoa mai ai o lo’o i le Atua le pule i mea uma o lenei lalolagi. Na te 

liua tausaga ma tau, Na te aveesea tupu ma fa’atuina tupu, ina ia fa’ataunu’uina ai Lana lava 

fuafuaga.”-The Youth’s Instructor, September 29,1903. 

“Na mavae atu Papelonia ona o lona fa’amaualuga i lona tamaoaiga na galo ai iā te ia le 

Atua, ma na ia fa’atatauina le mamalu o ana oa i mea na tausili i ai tagata. 

“Na asiasia le malo o Metai-Peresia e le to’asā o le Atua ona o lona solia i lalo i ona vae o le 

tulafono a le Atua. E le’i maua se nofoaga i loto o tagata e matata’u ai i le Atua. O le amio 

leaga, upuleaga, ma faiga pi’opi’o, o a’afiaga ta’atele ia na faia e Metai-Peresia.                 

“O malo na mulimuli mai na sili atu ona leaga ma fa’aleagaina. Na fa’aleagaina i latou ona 

ua latou lafoa’ia lo latou faamaoni i le Atua. A o latou fa’agalogalo iā te Ia, na latou pa’ūu ifo 

ma sili atu ona maualalo lo latou pa’u i le fua fa’atatau a so’o se amioga mama.” - Ibid., 

September 22, 1903. 

i. Na faapefea ona faatusalia malo i tapuvae ma tamatama'ivae i se tulaga 

uiga ese? Tanielu 2:41-43. 

“O lo tatou tulaga moni lava i le fa’atusa o Nepukanesa ua faatusaina i tamatama’ivae, i se 

tulaga mālepelepe pei o nutigamea, ma o se mea ua vaevaeina, e le mafai ona pipii faatasi.”- 

Testimonies for the Church, vol. 1, p.  361.  

5. O LE MALŌ O LE ATUA E TUMAU E FAAVAVAU       Aso Tofi, Aperila 16 

 

a. O le a le malo o le a fa’aumatia ai faigā malo malolosi uma o le lalolagi?  

    Tanielu 2:44, 45. 

_________________________________________________________________ 

“O le miti o le tupua tele, o lo’o fa’ailoa mai ai mea tutupu pe a mavae atu Nepukanesa e o’o 

atu i le i’uga o le taimi, na tu’uina atu ina ia malamalama ai o ia i le matafaioi e tatau ona ia 

faia i le tala’aga o le lalolagi, ma le so’otaga e tatau ona fa’atumauina e lona malo i le malo o 

le lagi. I le fa’amatalaina o le miti i lona uiga, na a’oa’oina manino ai lava o ia e uiga i le 

fa’atuina o le malo e fa’avavau o le Atua.” -Prophets and Kings, p. 503. 

e. O afea e amata ai le nofoa’iga a le malo o le Atua i lona mamalu? Ioane  

    18:36; Mataio 25:31-34; 26:64; Faaaliga 6:15-17. 

_________________________________________________________________ 

_________________________________________________________________ 

 

“E lē mai le lalolagi nei lo tatou malo. O lo’o tatou fa’atalitali atu i le afio mai o lo tatou Ali’i 

mai le lagi i le lalolagi ina ia fa’ato’ilaloina e Ia o pule uma ma malosi uma o i le lalolagi, ma 

fa’atuina ai Lona malo e fa’avavau.... Ua fa’ailoa mai e valo’aga iā i tatou ua lata mai le aso 

tele o le Atua iā i tatou, ma ua matuā  fa’ataalise lava ona vave oo mai.” - Testimonies for the 

Church, vol 1, pp. 360, 361. 

i. Na faʻapefea ona tali atu le tupu i le fa’amanuiaina o Tanielu i le fa’aalia o  

   lana miti? Tanielu 2:46-49. 

__________________________________________________________________________ 

“O le fa’amatalaina e Tanielu o lenei miti na mafua ai ona tu’uina atu e le tupu le mamalu ma 

le fa’aeaina silisili ia te ia ma ana uō... O nei uō e to’atolu a Tanielu na faia ma alii sili e 

faufautua, fa’amasino, ma pule i le malō. O nei tagata e le’i fa’avi’ivi’i i le fa’amaualuga, ae 

na latou va’ai ma olioli ai ina ua iloa ma vaaia le Atua i luga a’e o ali’i sili uma o le lalolagi, 

ma ua viia Lona malo i luga a’e o malo uma o le lalolagi.” -The Youth’s Instructor, September 

8, 1903. 

FESILI TOE FA’AMANATU   Aso Faraile, Aperila 17 

1. O le ā le mea na iloa e le Tupu o Nepukanesa e uiga i ona tagata popoto fa’atuatuaina? 

2. O le ā le tāua o le mea moni e faapea o le tatalo faafetai a Tanielu ua faamaumauina, ae le  

    o lana tatalo faatoga? 

3. E ui lava o ia o le tagata poto i Papelonia, o le ā le uiga sa ia Tanielu? 

4. Fa’amatala uiga o malo o loo faatusa i u’amea o loo auaua’i ona fesuisuia’i mai? 

5. O afea o le a fa’ataunuuina ai le vaega o le miti na fa’amatalaina e uiga i le ma’a na  

     ta’avale mai? 

SAPATI, APERILA 25, 2026      LESONA 4 

 

O le Ulua’i Fa’aaliga a Tanielu 
 

MAU AUTU: “Na ou iloa atu ua fai tauā fo’i lenā nifo i le ‘au paia, ma ua 

manumalo ia te i latou. Ina se’ia afio mai Lē ua mai anamuā Ona aso, ma ua 

tu’uina atu le fa’amasinoga i le ‘au paia a Lē Silisili Ese; ua o’o mai fo’i ona po 

ua maua mai ai le malo e le ‘au paia” (Tanielu 7:21, 22). 

 

Faitauga Fautuaina: The Great Controversy, pp. 479-491; Early Writings, pp. 

54-56. 

 

“A o tatou tulalata atu i le taufa’asi’usi’uga o le talafa’asolopito o lenei lalolagi, o 

valo’aga na tusia e Tanielu e matuā manaomia ai lava lo tatou gaua’i atoatoa atu i 

ai, auā e feso’otai tonu lava ma le taimi lenei o lo’o tatou ola ai.” - Prophets and 

Kings, p. 547. 

 

1. MATAGI E FA, MANU FEAI E FA     Ulua’i Aso, Aperila 19 

 

a. O anafea na maua ai e Tanielu lana ulua’i fa’aaliga fa’avalo’aga, ma na 

    fa’apefea ona ia tali atu i ai? Tanielu 7:1, 15, 16 (vaega muamua). 

_________________________________________________________________ 

 

“A o le’i o’o i le pa’ū o le malo o Papelonia, a o manatunatu loloto Tanielu ma 

saili atu i le Atua mo se malamalama’aga manino e uiga i nei valo’aga o ia ona 

po, na tu’uina atu ai iā te ia se fa’asologa o fa’aaliga na ia va’aia e uiga i le tula’i 

mai o malō ma le pa’ūū atu o malo. Atoa ai ma le ulua’i fa’aaliga e pei ona tusia i 

le mataupu lona fitu o le tusi o Tanielu, na tu’uina atu ai iā te ia se fa’auigaga; e 

ui e le’i malamalama atoatoa i ai le perofeta e uiga i nei mea uma.” -Prophets 

and Kings, p 553. 

 

e. O le a le mea na faatusa i ai va’aiga fa’alenatura na va’aia e Tanielu? 

Tanielu 7:2; Fa’aaliga 17:15; Ieremia 25:31-33. 

_________________________________________________________________ 

 

i. Na fa’apefea ona fa’amatala e le agelu le uiga o manu fe’ai tetele e fa na  

   tula’i mai? Tanielu 7:3, 16 (vaega mulimuli), 17. 

_________________________________________________________________ 

 

“O manu feai ia na fa’ailoa atu i le perofeta o Tanielu, o malo tetele ia na latou 

pulea le lalolagi.” - Great Controversy, pp. 439, 440. 

2. MALO FA’AMANUIAINA       Aso Gafua, Aperila 20 

 

a. O le ā le manu fe’ai muamua o manu fe’ai e fa, ma o ai le malo na fa’atusa 

    i ai? Tanielu 7:4; Ieremia 50:17; Sapakuka 1:6-8. 

_________________________________________________________________ 

_________________________________________________________________ 

 
“E le’i fa’ataunu’uina e [Papelonia] le fuafuaga ma fa’amoemoega o le Atua; o lenei malo o 

se malo fa’amaualuga ma le malosi, na pulea e tagata e sili ona atamamai, ae na matuā 

nutipala ma olopalaina e aunoa ma se fesoasoani ina ua ta le taimi o le Atua. Na fetalai mai 

Keriso, ‘Auā e lē mafaia e outou ona fai o se mea e tasi pe a A’u lē i ai.’ O alii sili ta’uta’ua o 

Papelonia latou te le’i manatu e fa’alagolago i le Atua. Na pau lava le mea na latou manatu i 

ai, o le si’itia ma le fa’aeaina lea o ō latou mamalu. Ae ina ua fetalai mai le Atua, na pei i 

latou o le mutia ua magumagu, ma le fuga o le mutia ua mamae. Peita’i, ua na’o le upu lava a 

le Atua ma Lona finagalo e tumau lea e fa’avavau.” -The Youth’s Instructor, Setema 29, 

1903. 
 

e. Na fa’apefea ona fa’amatalaina le manu fe’ai lona lua, ma o le ā le malo  

    na fa’atusa i ai? Tanielu 7:5. 

_________________________________________________________________ 
 

 “Ua o’o mai le taimi e fa’atagaina ai malo uma o le lalolagi e gaioi mai i ō latou tulaga i 

luga o le fogāeleele, ina ia iloa ai pe o le a fa’ataunu’uina le fa’amoemoega o ‘Le Leoleo ma 

Lē ua Paia.’ Ua tusia i valoaga le tula’i mai ma le pa’ūū atu o malo tetele o le lalolagi-

Papelonia, Metai-Peresia, Eleni, ma Roma. Fa’apea fo’i ma nisi o malo, e pei o malo e itiiti o 

latou malosi’aga, ma o nei malo na toe faia ai le talafa’asolopito. Na sau lava le taimi ma ona 

tofotofoga, na taitasi ma fa’ato’ilaloina, na mou atu lona mamalu, na mou atu lona malosi, 

ma na nofoia lona tulaga e se tasi. 

 

“E ui ina te’ena e malo tapula’a ma mataupu fa’avae a le Atua, ae na fa’aalia ai pea le 

fuafuaga fa’alelagi ma le pule silisili ese na galueaina a latou gaioiga uma, ma o lenei te’ena 

o tapula’a ma fa’avae o le finagalo o le Atua na o’o mai ai lo latou lava fa’afanoga.”                

-Education, p. 176, 177. 

 

i. O a mea uiga ese na fa’ailogaina ai le manu fe’ai lona tolu, o lo’o faatusa i  

   le malo o Eleni? Tanielu 7:6. 

_________________________________________________________________ 
 

“Ana fa’apea na tausisia pea e nei malo eseese le mata’u i le Alii, semanu e tu’uina atu iā i 

latou le poto ma le malosi, lea na semanu e fusia fa’atasi ai i latou ma fa’atumauina ai o latou 

malosi. Peita’i, na fa’atoā faia e ta’ita’i o malo o le lalolagi le Atua ma ō latou malosi ina ua 

fa’apuapuagatia ma fa’a’atuatuvaleina i latou. Na fa’amalosia i latou e fa’atoga atu i ē na 

fa’amalamalamaina o latou mafaufau e le malamalama fa’alelagi, mo se fa’amatalaga mā’oti 

o mea lilo na latou le’i malamalama i ai.”- The Youth’s Instructor, September 29, 1093. 

3. ROMA, LE MALO LONA FA          Aso Lua, Aperila 21 
 

a. O le ā le mea na faigata ai ona fa’amatalaina le manu fe’ai lona fa i se  

    gagana faigofie i upu masani? Tanielu 7:7. 

_________________________________________________________________ 
 

“O lo’o fa’atusalia mai e le Agaga Paia malo fa’alelalolagi i lalo o le fa’atusa o ni manu fe’ai 

mata’utia; ae o Keriso o le ‘Tama’i Mamoe a le Atua, o lē Na te ave’esea agasala a le 

lalolagi.’ Ioane 1:29. Na te le’i fuafuaina le tula’i mai o se malo e fa’aaogaina lo latou malosi 

e fa’amalosia ai le sa’olotoga o le lotofuatiaifo.” -Christ’s Object Lessons, p. 77. 

 

“O le satauro sa fa’atatauina i le pule ma le malosi o Roma. O le meafaigaluega lea i le tagata 

sili ona sauā ma ituaiga fa’ao’osala oti sili ona fa’alumaina. O tagata solitulafono aupito i sili 

ona maualalo ma fa’atauvaa na mana’omia ona latou amoina le satauro i le nofoaga e 

fa’asalaina ai; ma e masani lava a o le’i tu’uina atu le satauro i o latou tau’au, e muamua ona 

latou tete’e atu ma le sauā tele ia i latou, se’ia o’o ina latou fa’ato’ilaloina, ma fusifusi atu i o 

latou luga le meafaigaluega e fa’apuapuagatia ai.” -The Desire of Ages, pp. 416, 417. 

 

e. O le ā se mea na vaʻaia i nifo o le manu feʻai lona fa? Tanielu 7:8. 

_________________________________________________________________ 

 
 “E o’o atu i le seneturi lona ono, ua matuā mautū le fa’avae o le pule fa’apope. O le laumua 

o lana pule’aga na i ai lava lea i totonu o le malo, ma sa faia le fa’asilasilaga e fa’ailoa mai ai 

le epikopo o Roma, o ia lea ua avea ma ulu o le ekalesia aoao. Ua lē o le pule fa’apaupau, a o 

le pule fa’apope. Ua tu’uina atu nei e le tarako i le manu fe’ai ‘lona malosi, ma lona 

nofoāli’i, ma le pule tele.’ Faaaliga 13:2. Ma o le amataga lenei o tausaga e 1260 o sauāga 

fa’apope e pei ona valoia mai i valo’aga a Tanielu ma le Faaaliga. Tanielu 7:25; Faaaliga 

13:5-7. Na fai fa’amalosia Kerisiano latou te filifili e fulitua i lo latou fa’amaoni, ae talia 

sauniga ma tapua’iga fa’apope, afai latou te lē usita’i, o le a fa’ataugāina o latou ola i totonu 

o ana o falepuipui po’o le susunuolaina i luga o fata, po’o le vavae’eseina fo’i o ō latou ulu. 

O le taunu’uga lea o le fetalaiga a Iesu ua fa’apea mai: ‘E tu’uina atu fo’i e mātua, ma uso; o 

isi fo’i o outou e fasiotia e i latou. E inosia fo’i outou e tagata uma ona o lo’u igoa’ Luka 

21:16, 17. Na fa’ateteleina le vevela o sauaga na pa’u mai i luga o le ‘au fa’amaoni i na ona 

po nai lo se isi lava taimi muamua, ma peiseaī ua avea ai le lalolagi ma malae tele o tauā. Ma 

e faitau selau tausaga o maua le lafitaga o le ekalesia a Keriso ina ua latou sosola atu i ni 

nofoaga tu’ufua to’afilemu ma le pogisa. Fai mai le tala a le perofeta: ‘Ona sola lea o le 

fafine i le vao, o i ai le mea ua saunia e le Atua e nofo ai o ia, ina ia latou fafaga ai iā te ia i 

aso e tasi le afe ma le lua o selau ma le onogafulu.’ Faaaliga 12:6.” -The Great Controversy, 

pp. 54, 55. 
 

i. O le a le mea na fia iloa e Tanielu ina ua uma ona ia va’aia le fa’aaliga?  

   Tanielu 7:19, 20. 

_________________________________________________________________ 
 

 



22 

 

4. O LE NIFO ITIITI           Aso Lulu, Aperila 22 
 

a. O le ā le fa’amatalaga a le agelu e uiga i le manu fe’ai mata’utia lona fa, o lo’o  

    fa’atusaina mai le Malo o Roma? Tanielu 7:23. 
__________________________________________________________________________ 

 

e. O le ā se mea na faʻailoa mai e uiga i le nifo ʻitiiti? Tanielu 7:24. 

_________________________________________________________________ 
 

“Na malepe le malo tele o Roma ina ua soloia, ma na tula’i mai ai le malo tele, o le Ekalesia 

Katoliko Roma. O le talatu’ufa’asolo o lenei ekalesia i lona fa'amaualuga ona o lona manatu 

o ia e lē mafai ona sesē, peita’i, o se mea mata’utia lenei i le tala’aga o lenei ekalesia ia i 

latou uma ua masani i le natia o le mealilo o le amioleaga. O lo’o tumau pea ona tausia pea e 

ositaulaga o lenei ekalesia le fa’amaualuga i le taofia lea o tagata ina ia lē iloa e tagata le 

finagalo o le Atua, e pei ona ta’ua i Afioga Paia.” - The Youth’s Instructor, September 22, 

1903. 

 

i. O ai o le a fa’asagatau i ai le ita tele o le pule a le nifo ʻititi? Tanielu 7:21, 25. 

__________________________________________________________________________ 

 

“O le tula’i mai o le pule a le Ekalesia Roma, o le amataga lava lea o ona po ua ta’ua o 

Augātupulaga o le Pogisa. A’o tuputupu a’e le malosi o le pule a le ekalesia, sa fa’apena fo’i 

ona fa’ateteleina le pogisa. Ua suia mai nei le fa’atuatua ia Keriso le fa’avae moni, i le 

fa’atuatua i le pope o Roma. Ua lē fa’atuatua nei tagata i le Alo o le Atua mo le 

fa’amagaloga o agasala atoa ma le ola e fa’avavau, a ua latou fa'atuatua i le pope fa’apea ma 

epikopo ma patele, o ē na tu’uina atu i ai e le pope le pule. Na a’oa’oina i latou ua na o le 

pope lava lo latou fautua i le lalolagi, ma e leai se tasi e mafai ona fa’alatalata atu i le Atua 

se’ivagana ua ui atu iā te ia; mā, e le gata i lea, o ia lava o le Atua ia i latou, ma ua ao ai ma 

tatau ona usita’i atu ia te ia e aunoa ma se upu. Soo se tasi e lē savali e tusa ai ma ana 

poloa’iga, o le a fa’ao’oina loa i ō latou tino atoa ma agaga ni fa’asalaga aupito i sili ona tigā. 

Na fa’apena ona liliuesea mafaufau o tagata mai le Atua, ae fa’afaasaga atu ai o latou loto i 

tagata sauā ma le agasala ma le fai mea sesē; mā o le liliu atu lava lea o loto o tagata i le alii 

o le pouliuli, o lē o lo’o fa’atinoina e tagata lana pule. Na fa’apena ona fa’aofu mai nei le 

agasala i ofu pa’ia. A taofia loa ma fa’asāina le Tusi Paia, ma fa’apena loa ona manatu le 

tagata o ia lava ua i ai le pule aoao, ma e tasi lava le mea tatou te vā’ai i ai, ua na o le 

taufa’avalea ma le taufa’asesē, atoa ma le amioleaga aupito i sili ona matagā. O le si’itia a’e 

o poloa’iga ma uputuu a tagata, o le fa’aaliga tonu lava lea o le amioleaga e pei ona masani 

ai talu le lafoa'ia o le tulafono a le Atua. 

 

“O aso lava ia o le pagātia mo le ekalesia a Keriso. E toaitiiti lava tagata faamaoni na latou 

si’itia a’e le tagāvai o le upu moni. E ui lava sa i ai pea lava i latou o ē na molimau mo le upu 

moni, ae o nisi o taimi e i ai lava ni augātupulaga na foliga mai o le a manumalo atoatoa i ai 

mea sesē ma uputuu a tagata, ma foliga mai ai ua mavae ese atu le upu moni mai le lalolagi. 

Ua mou atu nei le talalelei, a ua fa’ateleina mea fa’afoliga ma fa’agaioiga fa’alelotu, ma ua 

tu’uina atu ai i luga o tagata se avega mamafa, talu ai le anoanoa’i o mau tulafono e fa’atuina 

mai.” - The Great Controversy, p. 55. 

5. O LE FA’AMASINOGA          Aso Tofi, Aperila 23 
 

a. O le a le mea na tupu na aumaia ai le nifo itiiti i le fa’aumatiaina o lana 

    pule? Tanielu 7:26. 

_________________________________________________________________ 
 

“O le fagafulu ma le lua o masina [o le Faaaliga 13:5] po’o le ‘tausaga mā tausaga ma le 

vaeluagalemū o le tausaga,’ po’o le tolu tausaga ma le afa, po’o le 1260 aso i le Tanielu e 7- 

o fa’aupuga ese’ese uma nei o le vaegātaimi e tasi; o le vaegātaimi tonu lea na sauāina ai e le 

pule fa’a-Pope tagata o le Atua. Na amata lenei vaegātaimi i le TA 538 i le taimi tonu o le 

tula’i mai o le malosi tele o le pule fa’a-Pope, ae na fa’ai’uina i le tausaga 1798. O le taimi 

tonu lea na ave fa’atagataotauaina ai le pope e le vaegā’au a Farani, mā o le taimi tonu lea na 

maua ai e le pule fa’a-Pope lona ‘foa na fai a mate ai’, ma ua fa’ataunu’uina ai upu o le 

valo’aga ua faapea mai, ‘Ai sē na te ta’ita’iina nisi fa’atagataotauaina, e alu lava ia 

fa’atagataotaua.” -The Great Controversy, p. 439. 

 

e. E fa’apefea ona fa’amatalaina le nofoia o le fa’amasinoga? Tanielu 7:9,  

    10, 13. 

_________________________________________________________________ 
 

“O le afio mai o Keriso e pei ona ta’ua iinei e le o Lona afio fa’alua mai lea i le lalolagi; a o 

Lona afio atu lea i luma o Lē ua mai Anamuā Ona Aso i le lagi, ina ia tu’uina atu iā te Ia le 

pule, ma le vi’iga, ma le malo, i le muta’aga po’o le fa’aiuga o Lana galuega fa’afautua.”      

-Ibid., p. 480. 

 

i. O le a le i’uga o le faamasinoga? Tanielu 7:11, 14, 18, 22, 26, 27. 

_________________________________________________________________ 
 

“O le fuafuaga tele o le fa'aolataga na mafua ai le toe aumaia atoatoa o le lalolagi i le 

finagalo malie o le Atua. O mea uma na leiloa ona o le agasala ua toe fa’afoisia mai. E le 

gata i le tagata ae o le lalolagi foi ua togiolaina, e avea ma nofoaga e faavavau o ē usiusitai. 

Pe tusa o le ono afe tausaga na finau ma galue ai Satani ina ia aumaia le lalolagi i lalo o lana 

pule. A o lea ua fa’ataunu’uina le uluai fuafuaga a le Atua i le toe fa’afo’i mai lea o Lana 

foafoaga. ‘Ae maua le malō e le 'au paia a lē Silisili Ese, e fai fo'i mo i latou le malō e 

faavavau, e faavavau lava’ Tanielu 7:18.” -Prophets and Patriarchs, p. 342. 

 

FESILI TOE FA’AMANATU     Aso Faraile, Aperila 24 
 

1. Fa’amatala manu fe’ai e fa na va’aia e Tanielu o lo’o ō a’e nai le sami. 

2. Ta’u mai malo na fa’atusalia e manu fe’ai, ma le auala na fa’ataunuuina ai le uiga o latou  

    foliga. 

3. O le a le mea na ese ai le malosi o le nifo ititi mai i isi pule na fa’ailoa mai? 

4. O a upu ‘tetele’ na fa’aalia ai le malosi o le nifo la’ititi? 

5. O ai o le a tu’uina atu i ai le fa’amasinoga o le pule o le lalolagi, ma o afea? 

Taulaga o le Sapati Muamua 
Sapati, Me 2, 2026 

 

Mo Misiona a le Lalolagi 

 
I le Sauniga lona 24 a le Au Usufono o le Konaferenisi Aoao, e tele Misiona fou na fa’atoa 

tatalaina talu ai nei na auai ai. Ua matuā olioli lava o matou loto i le alualu i luma i le 

mataupu o le upumoni mo le taimi lenei, ma e mautinoa lava o lo’o matou tulimata’i atu i le 

tatalaina o nisi Iunite faapena, auā o le a fa’amalamalamaina le lalolagi atoa i le mamalu o le 

Atua. 

 

E sili atu ma le tasi le auala e galulue faatasi ai i lenei galuega ofoofogia o le laveaiina o 

agaga i nofoaga fou. “Auā o lē valaau atu i le suafa o le Alii e fa’aolaina o ia. Pe fa’apefea 

ona latou valaau atu i lē latou te lē talitonu i ai? Pe fa’apefea foi ona latou talitonu i lē latou 

te lē faalogo i ai? Pe fa’apefea foi ona latou faalogo pe a leai se failauga? Pe fa’apefea foi 

ona latou tala’i atu, pe afai e le auina atu i latou?” (Roma 10:13–15, vaega muamua). O ē 

galulue ma ē o loo fa’atupeina le galuega e fa’afitia i latou lava i auala eseese e lavea’i ai 

mamoe ua leiloa. 

 

“Ana iloa e i latou uma i o latou vaega le faigata o le fa’avaeina o le galuega i tausaga ua 

mavae i nofoaga ua avea ma nofoaga tāua, o le a latou iloa ai e mana’omia le lototele e 

feagai ai ma se tulaga e le mautinoa ma folafola atu, fa’atasi ai ma lima ua sii i lugā i le lagi: 

‘Matou te lē to’ilalo pe fa’avaivai.’ O i latou e le’i amataina le galuega i fanua fou ma 

faigata, latou te le iloa faigata o le galuega fa’apaionia. Ana mafai ona latou malamalama i le 

galuega a le Atua, semanū latou te lē gata ina olioli ona o mea ua faia, ae o le a latou vaaia 

foi le mafua’aga e olioli ai i le lumana’i o le galuega. 

 

“O’u uso e, e leai se mafuaaga e faavaivai ai. O loo lūlūina le fatu lelei. O le a vaavaaia e le 

Atua, ma mafua ai ona totogo a’e ma fua mai ai se seleselega tele. Ia manatua o le tele o 

galuega mo le lavea’iina o agaga, i le amataga, na fa’atinoina i luma i le lotolotoi o faigata 

tele.” - Testimonies, vol. 7, p. 242. 

 

“O talā ($) uma lava o loo iā i tatou, o talā ($) ia a le Alii. Nai lo le fa’aaluina o tupe mo mea 

e le mana’omia, e tatau ona tatou fa’afaigaluegaina i le taliina o valaau o le galuega 

fa’amisionare. 

 

“A o tatalaina ni galuega fou, o lo’o fa’ateleina pea lava pea le manaomia o auala.” —

Historical Sketches, 

 

O le mea lea, o le Taulaga Sapati Muamua o le asō o le a aoina mo Misiona a le Lalolagi, o 

se tupe taua e matuā manaʻomia i le taimi nei. Ia faamanuia le Alii i tagata foaʻi uma ina ia 

latou foaʻi ma le fiafia ma le faʻafitia o le tagata lava ia ma le faʻatuatua—ma tauia tagata 

taʻitoʻatasi. 

 

       
O o outou uso mai le Konaferenisi Aoao 

SAPATI, ME 2, 2026      LESONA 5 
 

O le Fa’asologa o Malo 
 

MAU AUTU: “O le fa’aaliga o le afiafi ma le taeao sa ta’ua, ua fa’amaoni lea: ia 

e pupuni fo’i le faaaliga; auā e tele ona aso” (Tanielu 8:26). 

 

Faitauga Fautuaina: The Great Controversy, pp. 423-432. 

 

“O malo uma...e tofu lava ma vaegātaimi o tofotofoga; ua taitasi ma mavae atu, 

ua mou atu lona mamalu, ua mou atu lona malosi.” -Prophets and Kings, p. 535. 

 

1. UA TUPU TELE LE MAMOE PO’A       Ulua’i Aso, Aperila 26 
 

a. A o tu lata i le iuga o le pule silisili o le malo o Papelonia, o le a le mea na  

   va’aia e Tanielu? Tanielu 8:1, 2. 

_________________________________________________________________ 

 

e. Fa’amatala le amio a le manu fe’ai muamua na aliali mai ma ua fa’asilisili  

    lava ia? Tanielu 8:3, 4. 

_________________________________________________________________ 

 

i. Na fa’apefea ona fa’amatalaina e le agelu le mamoe poa na vaaia e  

   Tanielu? Tanielu 8:19, 20. 
__________________________________________________________________________ 

 

“Na va’aia e le perofeta a [le Atua] i le fa’aaliga le lafotuina i lalo o se tasi o 

malo malosi, ma fa’atuina a’e ai le tasi pule. Ua fa’aalia mai ai o Ia o le tupu o le 

atulaulau, ua lata ona fa’atuina Lona malo e faavavau-o Lē ua mai Anamuā ona 

aso, o le Atua soifua lea, o le Puna o le poto uma, o lē e Pule nei lava, o lē e 

Fa’aalia mai mea o i le lumanai.”- The SDA Bible Commentary [E. G. White 

Comments], vol. 4, p. 1166. 
 

“Mai le tula’i mai o malō ma le pa’ūū atu o malo e pei ona fa’amanino mai i le tusi a Tanielu 

ma le tusi o Fa’aaliga, e mana’omia ai lava ona tatou a’oa’oina mai ai le leai o se aogā o le 

mamalu i fafo ma mamalu fa’alelalolagi. O se mea e le’i va’aia lava e lo tatou lalolagi talu 

mai lena taimi o Papelonia, i lona malosi ma lona matagofie uma-o le malosi ma le 

matagofie lea na foliga mai o se mea e mausalī ma tumau i mafaufau o tagata i ia ona po-a o 

lenei ua matuā mavae atu lava! Ua mavae atu e pei o le ‘fuga o le mutia.’ Ua faapea foi ona 

fano le malo o Metai-Peresia, ma malo o Eleni ma Roma. Ma ua fa’apea fo’i ona fano mea 

uma pe a aunoa ma le Atua e fai ma ona fa’avae.” -Prophets and Kings, p. 548. 

2. O LE ‘OTI “UA TUPU TELE, MA UA FA’ASILISILI LAVA IA”  

Aso Gafua, Aperila 27 

 
a. O le ā le isi malo fou na tulai mai na te lu’iina Metai-Peresia? Tanielu 8:5, 21. 

__________________________________________________________________________ 

 

e. Fa’amatala le malosi’aga fa’ato’ilaloina o le tupu o lenei malo fou. Tanielu 8:6, 7. 

__________________________________________________________________________ 

 

“O le malosi lea o lo’o fa’agaioia ai pule uma i le lalolagi o le pule ua foa’iina 

mai e le Lagi; ma o lona fa’aaogaina o le pule ua foa’iina mai, e fa’alagolago i ai 

lona manuia. O le upu a le Leoleo fa’alelagi ia i latou uma ta’ito’atasi, ‘Na ou 

fusia oe, e ui lava ina e le’i iloa a’u’ Isaia 45:5. Ma o upu ia na fetalaia atu iā 

Nepukanesa anamua o se lesona lea mo le olaga: ‘Ia e lafoa’i au agasala, ae fai le 

amiotonu, ia e lafoa’i au amio fa’api’opi’o, ae alofa i ē matitiva, pe mafai ona 

fa’alevaleva ai lou filemu’ Tanielu 4:27. “Ina ia iloa ma malamalama i nei mea, 

‘O le amiotonu e fa’aeaina ai le nu’u;’ o le ‘amiotonu e fa’atumauina ai le 

nofoāli’i’, ma le ‘alofa e fa’atumauina lona nofoāli’i’ (Faataoto 14:34; 16:12; 

20:28); ina ia iloa ai le fa’ataunu’uga o nei mataupu fa’avae e ala i le fa’aalia o 

Lana pule, o lē ‘e ave’eseina tupu, e fa’atūina fo’i e Ia o tupu’ (Tanielu 2:21)-o le 

malamalama lea i filosofia o le talafa’asolopito. 

 

“E na o le afioga lava a le Atua ua fa’amatala manino mai ai lenei mea. O iinei ua 

fa’ailoa mai ai o le malosi o malo, e pei ona manatu i ai tagata ta’ito’atasi, e le 

maua i avanoa po’o mea faigaluega e foliga mai e le mafai ona fa’ato’ilaloina ai; 

e le maua i le tele o lo latou fa’amaualuga. E fuaina i le fa’amaoni latou te 

fa’ataunu’uina ai le finagalo o le Atua.” -Education, pp. 174, 175. 

 

i. O le a le mea na tupu i le malo o Eleni ina ua matuā tele lona mamalu ma  

   o’o i le tumutumuga o le galuega a Alesana le Sili? Tanielu 8:8, 22. 
__________________________________________________________________________ 

 

“ ‘E sili ona lelei o lē ua fa’agesegese lona ita,’ o le tala lea a le tagata poto, ‘e sili i lē ua 

malosi;’ ma lē ua pulea lona loto, e sili i lo lē na te a’ea le aai. O le alii po o le tamaitai e 

tausia le paleni o le mafaufau pe a fa’aosoosoina ina ia fa’amalieina le tuinanau, e sili atu 

lona fa’aeaina i luma o le silafaga a le Atua ma agelu fa’alelagi nai lo le ta’ita’i sili ona 

ta’uta’ua na ta’ita’ia se autau i le taua ma manumalo ai. Fai mai se tasi o emeperoa ta’uta’ua 

a o taoto i lona moega ua tali oti, ‘O manumalo uma lava na ou manumalo ai, e na o le tasi 

lava le mea ou te maua ai so’u faamafanafanaga i le taimi lenei, o le manumalo lea ua ou 

maua i lo’u lava loto ita.’ Na faigofie atu ia Alesana ma Kaisara ona la fa’atoilaloina se 

lalolagi nai lo le fa’atoilaloina o i la’ua lava. Na la pa’ūū ina ua uma ona la fa’atoilaloina lea 

malo ma lea malo, - ma o le tasi ‘o i laua o le tagata lē pulea ma lē faifa’atatau lelei, a o le 

tasi o i la’ua o se tagata māelega valea.’ ” - Child Guidance, pp. 95, 96. 

3. “UA MATUĀ TUPU TELE IA”         Aso Lua, Aperila  28 

 

a. O le ā le malo fou ua fa’amatalaina mai o lo’o pulea le malo ua vaeluaina  

    o Eleni? Tanielu 8:9, 23. 

_________________________________________________________________ 

 

e. Fa’amatala gaioiga a Roma - o tagata fa’apaupau ma tagata pope - na  

    va’aia e Tanielu i le fa’aaliga. Tanielu 8:10-12, 24, 

_________________________________________________________________ 

 
“Ua avea le pule a le pope ma pule sauā o le lalolagi. Na ifo ma usita’i tupu ma emeperoa i 

poloa’iga ma maleleg a le pope o Roma. Peiseaī ua i lalo ifo o lana pule le i’uga ma le 

taunu’uga o tagata uma, e lē gata i le lalolagi nei, a o lo latou taunu’uga foi e faavavau.... Ae 

se pagā lea, ‘o le aoauli o le pule fa’apope, o le vaeluāpo lea o le lalolagi.... E faitau selau ma 

selau tausaga e lē o la’ala’a i luma mea tau a’oga, po’o aganu’u lelei, po’o le malamalama 

lautele i totonu o Europa. Ma ua pa’ū atu nei i luga o atunuu Kerisiano i Europa le fa’ama’i o 

le pē o le mafaufau.” -The Great Controversy, p. 60. 

 

“Na lafoā’ia e le pule fa’apope le upu moni i le eleele e pei lava ona valo’ia mai e le 

valo’aga. Na solipalaina i le eleele le tulafono a le Atua, ae fa’aeaina tu ma uputu’u a tagata. 

O ekalesia uma na i lalo ifo o le li’o o le pule fa’apope, na vave ona faamalosia i latou e 

fa’amamalu le tausia o le Aso Sa e avea o se aso paia. E o’o lava i le fanau moni a le Atua na 

latou matuā fenumia’i talu ai le tele o le salalau atu o a’oa’oga sesē ma talitonuga fa’anuupo, 

o lo latou fenumia’i na latou tausia ai pea le Sapati moni, ae na latou lē faia ai fo’i se galuega 

i le Aso Sa. Peita’i, e le’i malilie ai ta’ita’i pope i lea faiga. Na latou manana’o ia lē gata ina 

fa’apaiaina le tausiga o le Aso Sa, a ‘ia latou solipalaina foi le Sapati. Na latou so’ona lafo 

upu mamafa ia i latou o ē na lē fefefe e fa’apaia pea i le Sapati. E na o le pau lava le mea e 

mafai ona latou usita’i ai i le tausiga o le tulafono a le Atua e aunoa ma sauaga, o le sosola 

ese mai lea i le pule a Roma.” - Ibid., p. 65. 

 

i. Na fa’apefea ona fa’ato’ilaloina lenei pule, e ui i ana togafiti poto ma le 

   fa’a’ole’ole? Tanielu 8:25. 
__________________________________________________________________________ 

 

 “E ui lava i le mafiafia o le pogisa na ufitia ai le lalolagi i le vaitaimi umi o le pule a le pope, 

e le’i mafai ona tineia pe mate atoatoa ai le malamalama o le upu moni. Na i ai lava i latou o 

ē na molimau mo le Atua i augatupulaga uma-o ē na tumau pea i le faatuatua ia Keriso, le 

puluvaga e toatasi i le va o le Atua ma tagata; o ē na latou avea le Tusi Paia o le ta’ita’i e 

toatasi o le olaga; o ē na latou tausi fa’apa’ia i le Sapati moni. O le a lēmailoa e augatupulaga 

o le lumana’i, le tele o le aitalafu a le lalolagi i nei tagata. Na fa’aigoa ma fa’ailogaina i latou 

o ni tagata taufa’asesē, o ē na faia ni a’oa’oga sesē, na masalomia ma ta’upepeloina i latou, a 

o ā latou tusitusiga na ta’uleagaina ma fa’asā ona fa’asalalauina, na saeia fo’i ma susunuina. 

Ae ui i lea, e le’i maluelue ai lo latou fa’atuatua i le tonu ma le fa’amaoni o le upu moni, o le 

tofi pa’ia lea mo tupulaga uma o i le lumana’i.” - Ibid., p. 61. 

4. O ASO E 2300            Aso Lulu, Aperila 29 

 

a. O le ā le talanoaga na faalogo i ai Tanielu e uiga i le vaitaimi umi o loo  

    ta’ua ai mea na tutupu i le faaaliga, ma o le ā o le a tupu i le fa’ai’uga o lea 

    vaegātaimi? Tanielu 8:13, 14. 

_________________________________________________________________ 

 

e. O le ā le mea na tupu fa’afaatusa na mua’i fa’aalia i le fa’amamaina o le  

    malumalu, e pei ona fa’aalia i le tulafono fa’asauniga, ma valo’ia i le  

    fa’aaliga a Tanielu? Levitiko 23:27-32; 16:33, 34. 

_________________________________________________________________ 

_________________________________________________________________ 

_________________________________________________________________ 

 

“O ia faigā taulaga, o se ata lea o le taulaga a Keriso atoa ai ma Lana galuega 

fa’aositaulaga, o le fa’amamāina o le malumalu o le sauniga fa’ai’u lea na faia e 

le faitaulaga sili i lana galuega mo le tausaga atoa. O le galuega faai’u lea o le 

togiola o le soloiesea po o le ave’eseina lea o agasala mai le nuu o Isaraelu. O le 

ata lava fo’i lea o le sauniga faai’u i le galuega a lo tatou Faitaulaga Sili i le lagi, 

i le ave’eseina po o le soloiesea lea o agasala a Lona nuu lea o loo 

fa’amaumauina i tusi a le lagi.” -The Great Controversy, p. 352. 

 

“E pei lava ona faae’eina i le fa’atuatua agasala a tagata i luga o le taulaga mo 

agasala, ma avatua ai i le malumalu o ia agasala e ala i le toto o le taulaga, ua 

fa’apena fo’i ona faae’e atu o ia agasala a tagata agasala ua salamō i luga o 

Keriso, ona avatua lea e Keriso o nei agasala i le malumalu i le lagi e ala i Lona 

lava toto. E pei lava ona fa’amamāina le malumalu fa’alelalolagi ina ua ave’esea 

mai le malumalu agasala na palapalā ai le malumalu, e fa’apena fo’i ona 

fa’amamāina o le malumalu i le lagi e ala i le ave’esea po’o le soloiesea o agasala 

ua tusia ai. Ae peita’i, a o lei faia lenei galuega, e ao ona i ai se su’esu’ega auilili 

i tusi o fa’amaumauga ina ia iloa ai po o ai ua latou maua lea manuia o le togiola, 

e ala i lo latou salamo mai agasala ma le faatuatua ia Keriso. O le fa’amamāina o 

le malumalu e aofia ai se galuega su’esu’e - o se galuega o le faamasinoga. E ao 

ona faia o lenei galuega a o lumana’i ai le afio mai o Keriso e fa’aolaina Lona 

nuu; auā a afio mai o Ia, e afio mai o Ia ma Lana taui e taui taitasi ai i tagata uma 

e tusa ma ā latou galuega ua fai. Faaaliga 22:12.” -Ibid., p. 421, 422. 

 

i. O le ā le tala a le agelu e uiga i le valo’aga e 2300? Tanielu 8:26  

   (faatusatusa i le fuaiupu 14.) 

_________________________________________________________________ 

5. O SE FA’AALIGA UA FA’AMATALAINA      Aso Tofi Aperila  30 

 

a. O le a le mea na tofia le agelu o Kaperielu e fai mo Tanielu?  

    Tanielu 8:15-18. 
__________________________________________________________________________ 

 

“O Kaperielu, o le agelu e sosoo ma le Alo o le Atua, o lē na sau ma le feʻau 

fa’alelagi ia Tanielu. ‘O Lana agelu’, o Kaperielu o lē na auina mai e Keriso e 

fa’asino ma tatala atu ia Ioane le soo pele mea o le a tutupu i le lumana’i, ma o se 

faamanuiaga ua folafolaina mai mo i latou e faitau ma fa’alogo i upu o le 

valo’aga, ma tausi i mea ua tusia ai. Faaaliga 1:3.” -The Desire of Ages, p. 234. 
 

e. E ui lava i se fa’amalamalamaga maeʻaeʻa na tu’uina atu mo le tele o isi  

    auiliiliga, o le a le tali a Tanielu ina ua uma ona fa’alogo e uiga i le  

    valo’aga o le vaegātaimi umi o aso e 2300? Tanielu 8:27. 
__________________________________________________________________________ 

 

 “Na fa’amalamalamaina atili mea o le a tutupu i le lumanai i le isi o fa’aaliga; ma o le 

fa’ai’uga o lenei fa’aaliga na fa’alogo ai Tanielu ‘o tautala le tasi o le ‘au paia, ua fai 

ane foi le tasi o le au paia ia te ia lava na tautala mai, Se’ia afea ea le fa’aaliga? 

Tanielu 8:13. O le tali na tuuina atu. ‘Se'ia atoa o afiafi ma taeao e lua afe ma le tolu o 

selau, ona fa'amamāina ai lea o le malumalu’ (fuaiupu 14), o le mea lea na fa’atumulia 

ai o ia i le fenumia’i. Sa ia saili ma le naunauta’i i le uiga o le fa’aaliga. Auā na le’i 

mafai e ia ona malamalama i le feso’ota’iga o le fitu sefulu tausaga o le 

fa’atagataotauaina e pei ona valoia e Ieremia, ma le lua afe ma le tolu selau tausaga lea 

na ia fa’alogo ai i le fa’aaliga o tautala mai ai le avefeau fa’alelagi o le a mavae atu a o 

le’i fa’amamāina le malumalu o le Atua. Na tu’uina atu e le agelu o Kaperielu ia te ia 

se fa’amatalaga itiiti; ae ina ua fa’alogo le perofeta i upu o le fa’aaliga, ‘O le faaaliga... 

e tele ona aso’, ona vaivai ai lea o ia, na ia fa'amauina lona aafiaga, ‘O a’u o Tanielu, 

na ou vaivai, na ou ma’i fo’i i nai aso, ona ou tulai lea, ma a’u faia le fe’au a le tupu; 

na ou ofo tele i le faaaliga, a e leai se tasi na malamalama i ai.’ Fuaiupu 26, 27.” -

Prophets and Kings, p. 554. 
 

FESILI FA’AMANATU           Aso Faraile, Me 1 
 

1. O a ni fa’amoemoega e masani ona uuna’ia ai le manumalo i malo  

     fa’alelalolagi? 
2. O le a le mea sesē e le’i fa’asa’oina na mafua ai ona gau le nifo ta’uta’ua o le  

    ‘oti? 

3. E fa’apefea ona tutusa itu fa’apaupau ma le fa’a-Pope o Roma? 

4. O le a le mea o le a tupu i le fa’ai’uga o aso e 2,300? 

5. O le fea vaega o le fa’aaliga sa avea pea ma mea lilo iā Tanielu ina ua   

     matapogia o ia? 

SAPATI, ME 9, 2026        LESONA 6 

 

O le Fa’amatalaina o le Fa’aaliga 
 

MAU AUTU: “Ia e iloa ma ia e malamalama, e afua mai i le o’o atu o le 

poloa’iga ia toe fausia ma atiina a’e Ierusalema e o’o atu i le Mesia le Ali’i, e fitu 

vaiaso, ma vaiaso e onogafulu ma le lua: e toe fausia le ala tele ma le pā i ona po 

lava o le puapuagā” (Tanielu 9:25). 

 

Faitauga Fautuaina: The Great Controversy, pp. 409-422. 

 

“Na auina fa’apitoa mai le agelu ina ia fa’amalamalama iā Tanielu le mea tonu 

lava lea na ia lē malamalama i ai e uiga i le fa’aaliga o le mataupu e valu, le 

soāfaitau lea e fa’atatau i le vaegātaimi fa’avalo’aga.” - The Great Controversy, 

p. 326. 

 

1. FAITAU INA IA MALAMALAMA AI      Ulua’i Aso , Me 3 

 

a. O le a le mea na su’esu’eina e Tanielu ina ua mavae ona fa’ato’ilaloina le  

    malo o Papelonia e Metai ma Peresia? Tanielu 9:1, 2. 

_________________________________________________________________ 

 

“O i latou na tumau ma le fa’amaoni i le Atua a o latou i ai i totonu o Papelonia, 

na latou saili atu i le Alii atoa ai ma le su’esu’eina o valo’aga e pei ona valoia 

mai ai lo latou laveā’iga, ma na saunia e le Atua loto o tupu ina ia fa’ailoa atu le 

alofa i Ona tagata salamō.” - The SDA Bible Commentary [E. G. White 

Comments], vol. 4, p. 1172. 

 

e. Fa’amatala le tāua o le valo’aga e pei ona faitaulia e Tanielu. Ieremia  

   25:8-14. 

_________________________________________________________________ 

_________________________________________________________________ 

 

i. O le a le mea na uuna’ia e le valo’aga a Ieremia le nuu o le Atua e ao ona  

   latou faia? Ieremia 29:10-14. 

_________________________________________________________________ 

 

“Na faigofie ona maua e i latou o [ē na fa’aaunu’ua] tusitusiga a Ieremia, ma o nei tusitusiga 

na fa’amanino mai ai le umi o le taimi e tatau ona fa’atafea ai a o le’i toe fa’afoisia Isaraelu 

mai i Papelonia.... O le auala lea na fa’aalia atu ai le alofa i le ‘au totoe o sa Iutā, e ala i le tali 

atu i le tatalo fa’atauanau.” - Prophets and Kings, p. 552. 

2. O LE TATALO A TANIELU        Aso Gafua, Me 4 

 

a. O le ā le mea na faia e Tanielu e tali atu ai i mea na ia faitauina? Tanielu  

    9:3. 

_________________________________________________________________ 

 

“Na aioi ma ole atu Tanielu i le Alii ina ia vave mai le fa’ataunu’uga o nei 

folafolaga, fa’atasi ai ma se fa’atuatua na fa’avae i luga o upu mautinoa o 

valo’aga. Na ia aioi atu mo le mamalu o le Atua ina ia faia. O lana aioi ma le 

fa’atoga na ia fa’ailoa atu ai o ia lava fa’atasi ma i latou na le’i saunia mo se 

fa’amoemoega paia, ma ta’uta’u atu a latou agasala e pei ona ia ta’uta’u atu o ana 

lava agasala.” - Prophets and Kings, pp. 554, 555. 

 

e. Ina ua uma ona faitauina le tatalo a Tanielu, o a ni iloiloga e tatau ona e  

    faia e uiga i le auala na fa'amaulalo ai Tanielu ia te ia lava ma aioi atu ai i  

    le Atua? Tanielu 9:4-19. 

_________________________________________________________________ 

 
“E ui lava ina ua leva ona auauna atu Tanielu i le Atua, ma ua ta’ua o ia e le lagi o lē ‘ua 

alofaina,’ ae peita’i, o lea ua ia fa’ailoa atu i luma o le Atua o ia lava o se tagata agasala, ma 

u’unaia le manaoga tele o tagata na ia alofa i ai.” - Ibid., p. 555. 

 

i. O le ā le mea na popole tele i ai Tanielu? Tanielu 9:16, 17. 

_________________________________________________________________ 

 
“Na toetoe lava atoa le fitu sefulu tausaga o i ai Isaraelu i le tafeaga. O le laueleele na filifilia 

e le Atua e fai mona, ua tu’uina atu nei i lima o nu’u ese ma tagata fa’apaupau. O le aai sa 

fa’apelepeleina, o le mea na fai ma malamalama o le lagi, na ulua’i avea fo’i ma olioliga o le 

lalolagi uma, a o lenei ua avea ma mea e inosia ma fa’atafunaina. O le malumalu sa i ai le 

atola’au o le feagaiga a le Atua ma kerupi pupula na malu’ia ai le nofoa o le alofa, a o lenei 

ua lepetia. O lona lava nofoaga na fa’aleagaina e vae lē pa’ia. O tagata fa’amaoni na latou 

ulua’i iloa le mamalu sa i ai i le malumalu, sa matuā fa’atumuina o latou loto i le tigā ona o 

le fa’atafunaga o le malumalu paia lea na fa’ailogaina ai Isaraelu o le nuu filifilia o le Atua. 

O nei tane fa’amaoni na avea ma molimau i fa’asalaga a le Atua ona o agasala a Lona nuu. 

Sa avea i latou ma molimau i le fa’ataunu’uga o nei afioga a le Atua. Ae na avea fo’i i latou 

ma molimau i folafolaga o Lona finagalo alofa pe afai e toe foi Isaraelu i le Atua, ma 

savavali ma le fa’autauta i Ona luma. Na i ai ni tagata matutua o ē na ō a’e i Ierusalema ma 

latou tatalo ai i le lotolotoi o mea ua lepetia. Ua latou sogi ma fusifusi i ona maa, ma fa’asūsū 

i o latou loimata, a o latou aioi atu i le Alii ina ia alofagia Siona, ma ufiufi ifo iā te ia i le 

mamalu o Lana amiotonu. Na iloa e Tanielu ua lē o toe umi ona uma lea o le taimi na 

atofaina mo le faatagataotauaina o Isaraelu; peita’i na te le’i lagonaina auā na folafola mai e 

le Atua Lana lava lavea’iga mo i latou, e aunoa ma sa latou mea e fai i ai. E na o le anapogi 

ma le salamō na ia saili atu ai i le Alii, ma ta’uta’u atu ana lava agasala atoa ma agasala a le 

nuu.” - The SDA Bible Commentary [E. G. White Comments], vol. 4, p. 1172. 

3. O SE AVEFE’AU FA’ALELAGI            Aso Lua, Me 5 

 

a. Na fa’apefea ona fa’alavelaveina le tatalo a Tanielu? Tanielu 9:20, 21. 

_________________________________________________________________ 

 

“Na tautulu ifo le lagi e fa’afofogaina olega ma aioiga fa’amaoni a le perofeta. O 

le mea lea na toe auina atu ai iā te ia le agelu malosi o Kaperielu, e tusa ma le 

taimi na ia fa’atoga atu ai mo se fa’amagaloga ma se toe fa’afouga.” - Prophets 

and Kings, p. 556. 

 

“O Kaperielu, o le agelu lea e aupito ane i le Alo o le Atua, o lē na auina mai ma 

se fe’au fa’alelagi ia Tanielu.... Ua tu’uina mai e le Atua nei mea ia i tatou, ma o 

Ana fa’amanuiaga o le a tatou maua e ala i le su’esu’eina ma le migao ma le 

agaga tatalo o tusitusiga paia fa’aperofeta.” -The Desire of Ages, p. 234. 

 

e. O le a le fuafuaga o le asiasi mai o Kaperielu, ma e fa’apefea ona fesootai 

    lenei mea ma le fa’aaliga i le Mataupu 8? Tanielu 9:22, 23. 

_________________________________________________________________ 

 
“Na taula’i atu e [Kaperielu] lona mafaufau i le fa’aaliga na ia vaaia a o lei pa’ū 

Papelonia ma le maliu o Pelesara.” -Prophets and Kings, p. 556. 

 

“Na fetalai atu le Atua i Lana avefeau: ‘Ia e fa’amatalaina le fa’aaliga i lenei tagata.’ E 

ao ona fa’ataunu’uina lea fe’au. Na usitai le agelu ma toe fo’i atu ia Tanielu, ma 

fa’apea atu: ‘Ua ou sau nei e a’oa’o ia te oe ina ia e malamalama ai;’ ‘o lenei ia e iloa 

le upu ma malamalama ai, ma mafaufau i le fa’aaliga. Tanielu 8:27, 16; 9:22, 23, 25-

27. E i ai se vaega tāua o le fa’aaliga o le mataupu e 8 e le’i fa’amatalaina pe 

fa’amalamalamaina e le agelu ia Tanielu, o lona uiga, o le vaegātaimi lea e fa’atatau i 

aso e 2300; o le mea lea na fa’apitoa i ai le fa’amalamalamaga a le agelu ina ua toe 

fa’aauau lana fa’amatalaga.”-The Great Controversy, p. 325. 

 

i. O le ā le vaegātaimi mā’oti na atofaina mo le malō o Iutaia, ma o le a le  

   mea o le a fa’ataunu’uina i lena vaegātaimi? Tanielu 9:24. 

_________________________________________________________________ 

 
 “O le fe’au lea na fa’amamafa i le tala’iga a Keriso, “Ua oo mai ona po, ua latalata mai le 

malō o le Atua; inā salamō ia, ma ia outou talitonu i le talalelei.” O lea la, o le feʻau o le 

talalelei e pei ona tu’uina mai e le Faaola, sa fa’avae i luga o valo’aga. O le ‘taimi’ lea e pei 

ona Ia folafola mai, lea ua fa’ataunu’uina, o le vaegātaimi lea na fa’ailoa mai e le agelu o 

Kaperielu ia Tanielu.... O le aso i le gagana fa’avalo’aga e tusa lea ma le tausaga. Taga’i i le 

Numera 14:34; Esekielu 4:6. O vaiaso e fitusefulu, po o aso e fa selau ma le ivasefulu, e tusa 

lea ma le fa selau ma le ivasefulu o tausaga.” - The Desire of Ages, p. 233. 

4. UA FA’AALIA LE AMATAGA          Aso Lulu, Me 6 

 

a. O le ā le poloa’iga tāua a le tupu na fa’ailogaina ai le amataga o le  

    fitusefulu vaiasosa? Tanielu 9:25. 

_________________________________________________________________ 

 

“E tusa ai ma le poloaiga ia toe fausia ma ia atiina a’e Ierusalema, e pei ona 

tu’uina mai i le poloa’iga a Aretaseta Longimanus (tagai Esera 6:14; 7:1, 9), na 

amata fa’ataunu’uina lenei poloa’iga i le tau e to’ulu ai lau o la’au i le T.L.M. e 

457. Talu mai lea taimi, e o’o atu i le 27 T.A, e tusa lena ma le fa selau valu 

sefulu ma le tolu tausaga” -The Desire of Ages, p. 233. 

 

e. Fa’amatala aiaiga na faia i le poloa’iga na fa’ataunu’uina ai lenei  

    valo’aga. Esera 7:11-13, 21-27. 

_________________________________________________________________ 

 
“Na fa’atupuina e le Ali’i le alofa i le loto o le tupu, o lea na maua ai e Esera le alofa ia te ia. 

Na tu’uina atu e le tupu i ona lima mea e tele mo le toe fausia o le malumalu, ma faigofie ai 

ona toe fo'i mai tagata Iutaia.” -The SDA Bible Commentary (E. G. White Comments), vol. 3, 

p. 1134. 

 

i. O le ā fo‘i le mea na valo’ia mai e le valo‘aga e uiga i le galuega a le Mesia? 

   Tanielu 9:26 (vaega muamua), 27 (vaega muamua). 

_________________________________________________________________ 

 
“O lenei vaegātaimi e pei ona ta’ua i le valoʻaga, e o‘o atu i le Mesia le ALI’I, o Lē ua 

Fa‘au‘uina. O le T.A e 27., na maua ai e Iesu i Lona papatisoga le fa‘au‘uga a le Agaga 

Pa‘ia, ma e le‘i pine ae amata loa Lana galuega. Ona folafolaina lea o le fe‘au. ‘Ua oo mai 

ona po’. 

 

“Ona fa’apea mai ai lea o le agelu, ‘Na te fa‘atumauina fo’i le feagaiga ma tagata e to‘atele i 

le vaiaso e tasi [fitu tausaga].’ E tusa lena o le fitu tausaga talu ona amata le galuega a le 

Fa’aola, e ao ina folafolaina atu ai le talalelei e fa’apitoa lava i tagata Iutaia mo le tolu ma le 

afa tausaga e Keriso, ma mulimuli ane ai e le ‘au aposetolo. “O le vaeluagalemū fo’i o le 

vaiaso e tasi Na te fa’agata ai taulaga atoa ma le mea foa’ifuaina. Tanielu 9:27. I le tautotogo 

a’e o lau o la’au o le T.A. 31, na ofoina atu ai e Keriso le taulaga moni lava i Kalevario. Ona 

saeia lea o le ie puipui o le malumalu, ma fa‘ailoa mai ai ua lē toe tāua ma aogā taulaga 

fa’asauniga. Ua oo i le taimi e muta ai le taulaga o aso faiso’o ma taulaga foa’ifuaina 

fa’alelalolagi. 

Na fa’amauina o le T.A e 34 na muta ai le vaiaso e tasi—po’o tausaga ia e fitu. O le taimi 

tonu lea na fa’amauina na fetogia ai Setefano i maa, ma i’u ai ina fa’amauina e tagata Iutaia 

lo latou teena o le talalelei, ma fa’apena ona ō solo le ‘au soo o ē na fa’asalalauina ona o 

sauaga ‘ma latou folafola atu le talalelei o le upu i soo se mea’ (Galuega 8:4).” - The Desire 

of Ages, p. 233. 

5. UA FA’AMUTAINA VAIASO E FITU SEFULU       Aso Tofi, Me 7 
 

a. O le ā le mala poo le mea na tupu ina ua uma tausaga e 490? Tanielu 9:26 

    (vaega mulimuli), 27 (vaega mulimuli); Luka 21:20. 

_________________________________________________________________ 

_________________________________________________________________ 

 
 “Ua avea le onosai o le Atua iā Ierusalema ma mea ua fa’amautuina ai atili tagata Iutaia i lo 

latou loto ma’a’a ma le lē fia salamō.... [I] o lo latou tauaso ma lo latou upuleaga, na faapea 

ane ai [o latou ta’ita’i] i luma o le toatele o nei tagata, e leai se mea latou te fefefe ai, e lē 

fa’aumatia lava Ierusalema, ona o le aai a le Atua. E o’o lava i le taimi na amata ai ona 

siomia le malumalu e ‘au a Roma, sa taumafai lava ta’ita’i o le malo ina ia fa’amautuina atili 

la latou mau, e ala i lo latou totogia o tupe i perofeta pepelo ina ia latou ta’u atu ai i tagata, e 

ao ona latou fa’atalitali ma va’ava’ai pea mo le lavea’iga mai le Atua. E toatele na taofimau 

pea i le talitonuga o le a tula’i mai lava le Silisili Ese mo le fa’ato’ilaloina o latou fili. Peita’i, 

na teena e Isaraelu le puipuiga fa’alelagi, ma ua leai ai nei so latou lafitaga. Talofa iā 

Ierusalema! Ua malepe ma fa’aleagaina i le fēmisaa’i ma le fetaua’i, ua lofia ona ala tetele i 

le toto o lana fanau, ma o lenei ua osofa’ia ona ‘olo ma fasiotia ona tagata-o-tauā e ‘au a le 

fili!” -The Great Controversy, p. 28, 29. 

 
e. E tusa ai ma lenei vaega muamua o aso ua malamalama i ai, o le a se mea  

    e mafai ona tatou iloa nei? Tanielu 8:14; 9:24. 

__________________________________________________________________________ 

__________________________________________________________________________ 

 

 “Na fa’apena ona fa’ataunu’uina vaega ese’ese uma o valo’aga, ma ua mautū foi le avea o le 

TLM e 457 ma amataga o le 70 vaiasosa e aunoa ma se masalosalo, a o le 34 T.A o lona 

fa’ai’uga lea. Talu ai ona ua mautū le tausaga amata ma le tausaga fa’ai’u o le 70 vaiasosa, 

ua faigofie ai fo’i ona maua le tausaga fa’ai’u o le 2300 aso. A vavae’eseina mai le fitu 

sefulu vaiaso - 490 aso mai le 2300, ona totoe mai ai lea o le 1810 aso e ao ona 

fa’ataunu’uina. A amata le faitau mai le T.A. 34, e atoa le 1810 tausaga i le 1844. O lona 

uiga o le muta’aga o aso e 2300 o le Tanielu 8:14 e muta i le 1844. Fai mai le molimau a le 

agelu a le Atua, a oo loa i le fa’ai’uga o lenei vaegātaimi fa’avalo’aga umi, ona fa’amamāina 

ai lea o le malumalu. O lea la, ua matuā manino ona fa’ailoa mai e le agelu le taimi o le 

fa’amamāina o le malumalu.” - Ibid., p. 328. 

 

FESILI TOE FA’AMANATU          Aso Faraile, Me 8 
 
1. O le a le mea na matuā naunau Tanielu na te fia malamalama i ai, e ui o ia o se perofeta? 

2. Aisea na tu’uina ai e Tanielu ia lava i ana tatalo na faia ma le salamo mo agasala a Isaraelu  

    i aso ua mavae? 

3. E faapefea ona tatou iloa ma le mautinoa o loo ua fa’amautinoa mai e le Tanielu e 9 le  

    mealilo o i le Tanielu e 8? 

4. Faamatala le mea na tupu lea na fa’ailogaina ai le amataga o le valo’aga o tausaga e 490. 

5. Fa’amatala le fa’atafunaga o Ierusalema, e pei ona valoia e Tanielu ma Iesu. 

SAPATI, ME 16, 2026        LESONA 7 

 

O se Tusi na Fa’amauina ua Toe Tatalaina 
 

MAU AUTU: “Ona ou alu atu ai lea i le agelu, ma fai atu ia te ia, ‘Aumai ia iā te 

a’u le tusi itiiti.’ Ona fa’apea mai ai lea o ia ia te a’u, ‘Inā tago ia i ai, ma e ‘aina; 

e o’ona i lou manava, a e suamalie i lou gutu e pei o le meli” (Faaaliga 10:9). 
 

Faitauga Fautuaina: The Great Controversy, pp. 391-408. 

 

“O le agelu malosi lea na fa’atonuina Ioane, e lē taumatea o Iesu Keriso lava 

lea.” - The SDA Bible Commentary (E. G. White Comments), vol. 7, p. 971. 
 

1. O Ē POPOTO E FEPULAFI I LATOU    Ulua’i Aso, Me 10 
 

a. Fa’amatala le tofotofoga ma le manumalo na fa’aalia i le fa’ai’uga o le 

     fa’aaliga mulimuli a Tanielu. Tanielu 12:1, 2. 

_________________________________________________________________ 

 

e. E fa’apefea ona iloatino ē popoto pe a fa’atusatusa atu i ē amio leaga i lea  

    aso? Tanielu 12:3; Mataio 13:41-43. 
__________________________________________________________________________ 

__________________________________________________________________________ 

 

“O le agaga ua liliuina, e ola ia iā Keriso. Ua mavae atu lona pouliuli, ma ua 

pupula atu i lona agaga se malamalama fou fa'alelagi. ‘O ē popoto fo’i, e fepulafi 

i latou fa’apei o le pupula o le lagi; o i latou fo’i ua fa’aliliuina ai tagata e to’atele 

ia amiotonu, e pei o fetu i latou e fa’avavau fa’avavau lava.’ O le mea e faia e ala 

i le galulue fa’atasi o tagata ma le Atua, o se galuega e le mafai ona mate, auā e 

tumau i tausaga e faavavau. O lē ua fai le Atua ma ona malamalama, ua tupu a’e 

o ia i se tulaga atoatoa o sē ua iā Keriso Iesu, e tu o ia i luma o tupu, i luma o ē ua 

ta’ua o ē ua sili o le lalolagi, ma ta’uta’u atu Ona lelei na Ia vala’au ai iā te outou 

nai le pouliuli e oo atu i Lona lava malamalama e matuā ofo ai. E le mafaia e le 

poto fa’aonapo nei ma tusitusiga ona aumaia i mafaufau pogisa o tagata le 

malamalama lea e na o le talalelei silisili lava o le Alo o le Atua e mafai ona 

aumaia ai. E na o le Alo lava o le Atua e mafai ona faia le galuega tele o le 

fa’amalamalamaina o le agaga. E leitioa alaga Paulo ma fa’apea mai, ‘Auā ou te 

lē mā i le talalelei iā Keriso; auā o le mana lava lea o le Atua e ola ai i latou uma 

o ē talitonu.’ Ua avea le talalelei a Keriso ma uiga moni ia i latou uma o ē 

talitonu, ma avea ai ma tusi ola, e iloa ma faitaulia e tagata uma.” - 

Fundamentals of Christian Education, itulau 199, 200. 

2. UA TAPUNI LE TUSI       Aso Gafua, Me 11 
 

a. O le a le mea na fa’atonuina Tanielu e fai? Tanielu 12:4 (vaega muamua),  

    8, 9 (vaega muamua). 
_______________________________________________________________________________________ 

 

“Ona o le fa’aaloalogia e tagata o tulaga tofi o le malo atoa ai ma mea lilo a malo o loo pulea 

le lalolagi atoa, sa fa’amamaluina ai e le Atua Tanielu e avea ma Ana amepasa, ma na 

tu’uina atu ai iā te ia le tele o fa’aaliga o mea lilo o le a oo mai amulī. O ana valo’aga 

ofoofogia, e pei ona ia fa’amauina i le mataupu e 7 aga’i i le mataupu e 12 i le tusi ua 

fa’aigoaina i lona lava igoa, e le’i malamalama atoatoa i ai e oo lava i le perofeta, peita’i, a o 

lei tu’ua e ia lana galuega mo le olaga atoa, sa tu’uina atu ia te ia se mautinoaga 

fa’amanuiaina o le iuga o aso i se taimi fa’ai’u o le talafa’asolopito o lenei lalolagi—o le a 

toe fa’atagaina o ia e toe tu mai i lona tofi ma lona tulaga. E le’i tu’uina atu iā te ia se 

malamalama atoatoa i mea uma na fa’ailoa mai e le Atua e uiga i se fuafuaga paia.... 

 

“A o tatou tūlalata atu i le fa’ai’uga o le talafa’asolopito o lenei lalolagi, o valo’aga na 

fa’amauina e Tanielu, e manaomia ai lava lo tatou gaua’i atoatoa atu i ai, auā o nei valo’aga e 

feso’otai tonu lava ma le taimi tonu lenei o lo’o tatou ola ai. E tatau ona fa’afetaui ma i latou 

a’oa’oga o le tusi mulimuli o Tusitusiga Paia o le Feagaiga Fou.” - Prophets and Kings, p. 

547. 

 

e. O le a le mea e iloa ai, o upu a le agelu na faasino atu i le mealilo o aso e  

    2300, ma o afea e fa’aalia ai lena mealilo? Tanielu 8:17; 12:4, 9 (vaega  

    mulimuli). 

__________________________________________________________________________ 

 

“O lo’o fa’ailoa mai i le valo’aga se fa’asologa o mea tutupu se’ia oo atu lava i le amataga o 

le fa’amasinoga. Ua manino lea fa’asologa i le tusi o Tanielu. Peita’i, o se vaega o lana 

valo’aga lea e feso’ota’i tonu ma aso o le i’uga, na fa’atonuina ai Tanielu ina ia tapuni ma 

fa’amaufa’ailoga le tusi se’ia o’o i ona po o le i’uga. Auā e lē mafai ona folafola se fe’au e 

fa’atatau i le fa’amasinoga a o le’i oo atu i lea taimi, peita’i, e fa’alagolago lea fe’au i le 

fa’ataunu’uga o nei valo’aga. Auā a o’o loa i taimi o le i’uga, fai mai le perofeta, ‘e 

fetaufetulia’i tagata e to’atele, e tuputele fo’i le malamalama’ Tanielu 12:4.... 

 

“Peita’i, talu mai le tausaga 1798, ua tatalaina fa’amaufa’ailoga o le tusi o Tanielu, ma ua 

fa’atuputeleina fo’i le malamalama i valo’aga, ma e to’atele ua latou folafolaina atu le fe’au 

o le fa’amasinoga ua latalata mai. 

 

“E pei lava o le galuega tele o le Toe Fuata’iga i lona 16 o seneturi, na fa’apea fo’i le taufai 

amata fa’atasi o le folafolaina o le fe’au o le toe afio mai i atunu’u Kerisiano eseese i le taimi 

e tasi. Na ta’ita’ia e le Atua ni tagata fiafia i le tatalo, ni tagata o le fa’atuatua i Europa ma 

Amerika latou te su’esu’eina valo’aga, mā na latou va’ava’ai i le fa’asologa o valo’aga ua 

fa’ataunu’uina, ma latou talitonu ai e moni lava ua lata tele mai le i’uga o mea uma. Na i ai 

ni vaega ese’ese o tagata Kerisiano i lea atunu’u ma lea atunu’u na latou su’esu’e i le Tusi 

Paia, na o le Tusi Paia lava, ma fa’apea ona latou talitonu ai ua lata mai le afio mai o le 

Faʻaola” -The Great Controversy, p. 356, 357. 

3. O TAIMI O LE I’UGA          Aso Lua, Me 12 

 

a. A o maimoa ma fa’alologo Tanielu, o le a le poloaiga pa’ia na fa’ailoa mai ai le 

     vaegātaimi e oo atu i le taimi o le i’uga? Tanielu 12:5-7. 

__________________________________________________________________________ 

 

e. E pei ona ta’ua i isi fuaitau, o lo’o fa’ailoa mai ai le taimi o lenei vaegātaimi  

     fa’avalo’aga. Tanielu 7:25; Fa’aaliga 11:2, 3; 12:6, 14; 13:5. 

__________________________________________________________________________ 

 

“Na lapata’iina e le aposetolo o Paulo le ekalesia e aua latou te va’ava’ai mo le afio mai o 

Keriso i lenā vaitaimi. Fai le aposetolo, ‘Auā e le o’o mai lenā aso se’ia mua’i ona taunu’u o 

le tete’a ese, ma ia fa’aalia mai o le tagata o le agasala’ 2 Tesalonia 2:3. Fa’atoā mafai ona 

tatou va’ava’ai mo le afio mai o Keriso, pe a mavae le taimi o le lūlūūga ma le pa’u’ū ese o 

le to’atele atoa ai ma se vaitaimi umi o le nofoa’iga a le ‘tagata o le agasala.’ O le ‘tagata o le 

agasala,’ lea ua ta’ua fo’i o le ‘mea lilo a le amioleaga,’ po’o ‘le tagata o le malaia,’ ma ‘lē 

ua amioleaga’, o lo’o fa’atatau atu nei fa’amatalaga uma i le pule fa’apope, le pule lea e pei 

ona valo’ia mai i le valo’aga, o le a fa’aauau lana nofoa’iga mo le 1260 tausaga. Ma o lea 

vaegātaimi na fa’ai’uina i le tausaga 1798. O lona uiga e lē mafai ona fa’ataunu’uina le afio 

mai o Keriso a’o lumana’i ai lea vaegātaimi. Na tā aofa’i uma e Paulo i lana lapata’iga le 

vaitaimi atoa o le ekalesia Kerisiano se’ia o’o i le tausaga 1798. O lona uiga fa’ato’ā mafai 

ona folafolaina ma alagaina le fe’au o le toe afio fa’alua mai o Keriso pe a o’o atu i lea aso.” 

The Great Controversy, p. 356. 

 

i. Na fa’apefea ona fa’amatalaina e le agelu le vaitaimi o le 1260 tausaga? Tanielu 12:10  

   (vaega muamua). 

__________________________________________________________________________ 

 

“O lona sefulu ma le tolu o seneturi, na fa’atoā fa’atuina ai loa e le pule fa’apope lana mea 

faigaluega aupito i sili ona mata’utia, na ta’ua o le Inikuisisi. O le Inikuisisi, o le 

Faamasinoga sauā lea na fa’afeagai ma ē na tete’e i le pule a le ekalesia. Na galulue fa’atasi 

le alii o le pouliuli ma ta’ita’i o le pulega fa’apope. Na pulea e Satani ma ana agelu mafaufau 

o nei tagata amioleaga a o faia a latou fono fa’alilolilo, peita’i, latou te le’i iloa sa tū lotolotoi 

ai fo’i i ia fono se agelu a le Atua na ia tusitusia uma a latou fa’ai’uga pi’opi’o ma le 

mata’utia na fai, na ia tusia le tala atoa o ia fa’asalaga-o lo latou mata’utia e lē mafai e mata 

o se tagata ona vā’ai i ai. ‘Ua onā Papelonia le aai tele i le toto o le ‘au paia.’ Na alu a’e i le 

Atua le alaga o tino ua saeia ma fa’ataugāina o le faitau miliona ma miliona o le ‘au maturo 

mo le tauimasui a le Atua ia pa’ū a’e i luga o lenā pule liliuese ma le sauā.... 

 

“O le tulaga o le lalolagi i lalo ifo o le pule faa-Pope o Roma, na fa’ailoa mai ai se 

fa’ataunu’uga mata’utia ma le ofoofogia o upu a le perofeta o Hosea.... ‘Ua fa’aumatia lo’u 

nuu ina ua leai o se malamalama; o oe na fo’i e tete’e atu i le malamalama, o lea fo’i Ou te 

tete’e atu ai iā te oe,...auā ua e fa’agalogalo i le tulafono a lou Atua, o A’u fo’i, Ou te 

fa’agalogalo i lau fanau.’ ‘Auā ua leai se fa’amaoni, leai se alofa, po o sē na te iloa le Atua i 

le nuu. O lo’o tautō, ma tala pepelo, ma fasioti tagata, ma gaoi, ma mulilua, ua latou fa’asauā 

lava, ma ua fepa’ia’i toto.’ Hosea 4:6, 1, 2. O taunu’uga uma ia o le lafoa’ia o le afioga a le 

Atua.” - Ibid., p. 59, 60. 

4. O LE TUSI UA TATALAINA        Aso Lulu, Me 13 
 

a. Na fa’apefea ona va’aia e le perofeta o Ioane le tatalaina o le tusi na     

     fa’amaufa’ailogaina e pei ona fa’aali ia Tanielu i le fa’aaliga, pe a fa’atusa atu i le  

    Tanielu e 12:7? Faaaliga 10:1, 2, 5, 6. 

__________________________________________________________________________ 

 

“O le agelu malosi lea na fa’atonuina Ioane, o Iesu Keriso lava lea. O le tū o Lona aao 

taumatau i le sami, ma Lona aao tauagavale i le fanua, o loo fa’ailoa mai ai le vaega o lo’o Ia 

faia i va’aiga fa’ai’u o le finauga tele ma Satani. O le tulaga lenei o lo’o fa’amatalaina mai ai 

Lona mana silisili ese ma Lana pule aoao i le lalolagi atoa. 

 

“Na va’aia e Ioane le tusi itiiti ua tatalaina. Ona i ai lea o le valo’aga a Tanielu i fe’au a agelu 

e toatolu, muamua, ma le lua, ma le lona tolu e ao ina tu’uina atu i le lalolagi. O le tatalaina o 

le tusi itiiti, o lo’o fa’ailoa mai ai le fe’au e fa’atatau i le taimi... 

 

“O le taimi lea na folafola ma tauto ai le agelu, e lē o le i’uga lea o le tala’aga o lenei 

lalolagi, pe o le taimi o le alofa tunoa, ae o le taimi fa’avalo’aga a o lumana’i ai le afio mai o 

lo tatou Ali’i. O le uiga o lea mea - e lē toe i ai se isi fe’au fa’apitoa mo tagata e fa’atatau i se 

taimi fa’apitoa, (taimi fa’avalo’aga). Talu mai lava lenā taimi e o’o atu i le... 1844, e le’i toe 

tu’uina mai ai se fe’au fa’apitoa e fa’avae i luga o se taimi fa’avalo’aga. O le faitauga umi 

lea e o’o atu i le tau e toulu ai lau o la’au i le 1844. 

 

“O le tulaga o le agelu e pei ona fa’ailoa mai ai le tu o le isi ona vae i le sami, ma le isi ona 

vae i le fanua, ua fa’ailoa mai ai le folafolaina o le fe’au i lona tulaga lautele. E sopo i le 

sami ma le fanua ma folafolaina atu ai le fe’au i isi atunuu, e o’o i tulu’iga uma o le lalolagi.” 

-The SDA Bible Commentary [E. G. White Comments], vol. 7, p. 971. 

 

e. Faamatala pe na fa’apefea ona tutusa le aafiaga o Ioane i le fa’aaliga na ia va’aia i le  

    ‘aina o le tusi itiiti, ma aafiaga na o'o i le Fa’agaioiga o le Toe Afio Mai o Iesu i le  

    1840. Faaaliga 10:9-11. 

__________________________________________________________________________ 

 

“O le iloa ma le malamalama i le upumoni, ma le taliaina ma le fiafia o le fe’au, o lo’o 

fa’atusaina mai i le ‘aina o le tusi itiiti. O le upumoni e uiga i le taimi o le afio mai o lo tatou 

Alii, o se fe’au tāua lea mo i tatou ma o tatou agaga.” - Ibid. 

 

‘Ua mavae le taimi na tu’upoina, ae le’i afio mai Keriso mo le lavea’iina o Ona tagata. Na 

o’o ifo se tigā matuitui i ē na faʻatalitali ma le fa’atuatua ma le alofa moni mo lo latou 

Faaola. Peita’i, na fa’aaogaina lea tigā matuitui e fa’ataunu’uina ai le finagalo o le Atua; ina 

ia tofotofoina ai loto o i latou o ē na fai mai o lo’o latou fa’atalitali atu mo Lona afio mai..... 

 

“Peita’i, na silasila ifo Iesu ma ‘au agelu uma o le lagi i lo latou alofa i lenei ‘au fa'amaoni, i 

latou ua tofotofoina, i latou na tūtūmau e ui lava i le tigā o le mea ua o’o ia i latou. Ana se 

mea e mafai ona pupula o latou mata mai va’aiga o mata o le lalolagi, semanū ua va’aia 

agelu o fa’alatalata atu i nei agaga fa’amaoni ma tūtūmau e puipuia i latou mai ūfanafana a 

Satani.” - The Great Controversy, p. 374. 

5. O Ē POPOTO                     Tofi, Me 14 

 

a. Na fa’apefea ona fa’amatalaina Tanielu e Esekielu, o se tasi o ē na ola i  

    ona po nei? Esekielu 14:14. 

_________________________________________________________________ 

 

e. E fa’apefea ona tatou i ai fa’atasi ma ē popoto e pei o Tanielu? Tanielu 

    12:10 (vaega  mulimuli); Faataoto 9:10; Mataio 7:24, 25. 

_________________________________________________________________ 
__________________________________________________________________________ 

 

“Ua toetoe lava o’o mai i ō tatou luga le ‘taimi o puapuaga e leai sona tusa’, ua 

lata ona o’o mai ia i tatou; ae le’i saunia o tatou olaga mo lenā taimi; e toatele 

fo’i nisi ua tele le fa’apaiē po’o le mumusu fo’i e fai se sauniuniga mo lea taimi. 

O ia puapuaga o le a sili mamao atu le leaga nai lo fa’amatalaga uma ua tatou 

fa’alogo i ai. O le fa’aaliga sili ona manino e le mafai ona o’o atu i ai le tele o 

tofotofoga. I lena taimi o tofotofoga, e tatau ai i agaga uma ona tūtū atu 

ta’ito’atasi i luma o le Atua. ‘E ui ana i ai i lea taimi Noa, ma Tanielu, ma Iopu, 

ua fetalai mai ai le Ali’i le Atua, o lo’o ola A’u, e lē lavea’iina e i latou se atalii 

po o se afafine, latou te lavea’iina na o i latou lava i la latou amiotonu’ Esekielu 

14:20.” 
“O lenei, a o faia e lo tatou Faitaulaga Sili le togiola mo i tatou, o le taimi lenei e tatau ai ona 

tatou sailia se olaga atoatoa ia Keriso. E le’i gaua’i lo tatou Faaola i fa’aosoosoga a le 

tiapolo, e o’o lava i se manatu leaga. E maua e Satani i loto o tagata se tulaga e mafai ona ia 

mautū ai; ma nisi o mana’oga agasala o lo’o fa’apelepele i ai, e fai ma auala e ofi mai ai ana 

fa’aosoosoga. Peita’i, fai mai le fetalaiga a Keriso e uiga ia te Ia lava: ‘E sau le alii o lenei 

lalolagi, ae lē maua e ia se mea iā te A’u.’ Ioane 14:30. E leai se mea na maua e Satani i le 

Alo o le Atua e mafai ai ona ia manumalo iā te Ia. Sa Ia tausia poloaiga a Lona Tama, ma e 

le’i maua e Satani se agasala ia te Ia e ono fai ma ona auala ia Keriso. O le tulaga lava fo’i 

lea e ao ona o’o i ai i latou o le a tūtū atu i le taimi o puapuaga.” - The Great Controversy, p. 

622, 623. 

 

i. Na fa’apefea ona i’u ina tuliesea e le agelu Tanielu? Tanielu 12:13. 
__________________________________________________________________________ 

 

FESILI TOE FA’AMANATU         Aso Faraile, Me 15 
 

1. O afea o le a tupu ai le toetu mai o Tanielu 12:2 i lona tofi? 

2. O le a le mea na tupu ina ua tatalaina le valo’aga a Tanielu? 

3. O le a le mea na tupu na fa’ailogaina pe na makaina ai fo’i le amataga o taimi   

     o le iuga? 

4. O le a le valo’aga na fa’ailoa mai ai le tatalaina o le tusi o Tanielu? 

5. E fa’apefea ona ou mautinoa o a’u o se tasi o ē popoto? 

SAPATI, ME 23, 2026        LESONA 8 
 

O le Perofeta o Patamo 
 

MAU AUTU: “Ua taoto ane fo’i i le fatafata o Iesu le tasi o ona so’o, o lē ua 

alofaina e Iesu” (Ioane 13:23). 

 

Faitauga Fautuaina: The Acts of the Apostles, pp. 539-556. 

 

“Ina ua mavae le afio a’e o Keriso, ua tula’i mai nei Ioane o se tagata faigaluega 

fa’amaoni ma naunau mo lona Matai.” - The Acts of the Apostles, p. 546. 

 

1. O LE SO’O NA ALOFAINA E IESU     Ulua’i Aso, Me 17 
 

a. O a ni fa’ata’ita’iga o fa’ailoa mai ai le vavalalata o le mafuta o Ioane ia  

    Iesu? Mataio 17:1; Mareko 14:33; Luka 8:51. 
__________________________________________________________________________ 

 

 “Na matuā fa’afiafiaina lava [Ioane] i se tulaga sili ona fa’agaeetia i le la 

fefa’auōa’iga ma Keriso, ma sa ia mauaina le tele o fa’ailoga o le mautinoaga ma 

le alofa o le Faaola. O ia o se tasi o le toatolu na fa’atagaina e molimauina le 

mamalu o Keriso i luga o le mauga na Ia liua ai, fa’atasi ai ma Ona tiga i 

Ketesemane, ma tu’uina atu ai e lo tatou Alii Lona tinā i na itula mulimuli o Ona 

tiga i luga o le satauro mo lana tausiga.” - The Acts of the Apostles, p. 539. 
 

e. Na fa’apefea ona tulaga ese mai ai Ioane i le va ma isi soo? Ioane 13:23;  

    21:20 (vaega muamua), 24. 
__________________________________________________________________________ 

 

“O Ioane ma Iakopo, o Aneterea ma Peteru, fa’atasi ai ma Filipo, ma Natanielu, 

ma Mataio, sa vavalalata la latou mafutaga ma Iesu nai lo isi so’o, ma latou 

molimauina le tele o Ana vavega. O Peteru, ma Iakopo, ma Ioane na sili atu le 

mausalī o lo latou so’otaga vavalalata ma Ia. Na toetoe lava o taimi uma sa latou 

fa’atasi ai ma Ia, ma molimauina Ana vavega ma fa’alogologo ai i Ana fetalaiga. 

Ae na matuā sili atu ai ona vavalalata le so’otaga o Ioane ma Iesu, o le mea lea na 

iloga ai o ia o lē na sili ona alofaina e Iesu. E ui i le alofa o le Fa’aola ia i latou 

uma, ae o Ioane le agaga na sili ona talileleia. Na avea o ia ma itiiti ia i latou 

uma, ae sa ia tatalaina atu lona loto ia Iesu, atoa ai ma le tele o le fa’atuatuaga o 

se tamaitiiti. O lea na sili atu ai le tele o lona alofa naunau ia Keriso, ma fa’ailoa 

atu ai e le Fa’aola e ala atu ia te ia le tele o a’oa’oga loloto fa’aleagaga mo Ona 

tagata.” - The Desire of Ages, p. 292. 

2. O SE AMIO UA LIUA        Aso Gafua, Me 18 
 

a. O le ā le tāua o le igoa na tu'uina atu e Iesu ia Ioane ma lona uso o 

     Iakopo? Mareko 3:17. 
__________________________________________________________________________ 

 

“E le’i i ai muamua ia Ioane le uiga matagofie lea na fa’aalia i lona aafiaga mulimuli ane. O 

lona natura sa i ai ni ona vaivaiga ogaoga ma matuiā. E le gata o se tagata mimita fa’alialia 

vale, a o se tagata fo’i e fa’amaualuga, ma naunau tele mo le mamalu, ae o ia fo’i o se tagata 

osovale, ma loto ita pe a fa’amanu’alia. O i la’ua ma lona uso sa ta’ua o ‘atalii o le faititili.’ 

O le ita leaga, o le loto fia taui ma sui, o le agaga faitio, o nei uiga uma sa i ai uma i le soo 

pele. Ae peita’i o nei mea uma, na silafia lava e le Faia’oga fa’alelagi, sa ia te ia le loto 

naunau, fa’amaoni, ma le alofa. Na a’oa’i e Iesu lona alofa fa’apito, ma fa’alēaogāina ona 

fa’anaunauga, ma tofotofoina lona fa’atuatua. Peita’i, na Ia fa’ailoa atu ia te ia le mea na 

fa’anaunau i ai lona loto - o se olaga pa’ia matagofie, ma se mana liua o le alofa.” - The Acts 

of the Apostles, p. 540. 

 

e. Na fa’apefea ona a’oa’oina e Ioane se auala fou ina ia mafai ona feso’otai  

    ai ma isi? Ioane 13:34; 1 Ioane 4:7, 8. 
__________________________________________________________________________ 

__________________________________________________________________________ 

 

“O lesona a Keriso, o le fa’aalia lea o le agamalu ma le loto maulalo ma le alofa, e tāua mo le 

tuputupu a’e i le alofa tunoa ma agavaa ai mo Lana galuega, lea na sili ona tāua ia Ioane. Na 

ia tauivi pea ina ‘ia aumaia lona olaga ia ogātusa ma se fa’atusa paia, ma fa’atāuaina lesona 

ta’itasi uma o le olaga. Ua amata nei ona iloa e Ioane le mamalu o Keriso—e lē o le fa’alialia 

vale ma le malosi fa’alelalolagi lea na a’oa’oina ai o ia e fa’alagolago i ai, ae o le ‘mamalu 

lava lea o le Alo e To’atasi o le Tamā, ua tumu o Ia i le alofa tunoa ma le fa’amaoni’ Ioane 

1:14.” - Ibid., p. 544. 

 

i. Fa’amatala mai taunuuga o se loto ua tumu i le alofa mo ō tatou uso a 

tagata. 1 Ioane 3:10, 11; Ioane 13:35. 

_________________________________________________________________ 

_________________________________________________________________ 
 

 “O le loloto ma le naunau o le alofa o Ioane mo lona Matai, e lē o lea le mafua’aga o le alofa 

o Keriso ia te ia, ae o le aafiaga o lenā alofa. Na naunau Ioane ia avea o ia e fa’apei o Iesu, 

mā i lalo o le aafiaga liua o lenā alofa o Keriso, na avea ai o ia ma tagata agamalu ma loto 

maulalo. Sa natia lona lava ola fa’atasi ma Iesu. Peita’i, e ui lava i ona so’o uma, ae na tuuina 

atu e Ioane o ia lava i le mana o lenā olaga ofoofogia.... Na iloa e Ioane le Fa'aola e ala i se 

iloa tofotofoina. O lesona a lona Matai na fafauina ma fausia a’e i lona agaga. Ina ua ia 

molimau atu i le alofa tunoa o le Fa’aola, o lana gagana sa matuā poto lava ma faigofie 

fa’atasi ai ma se alofa na ufitia ai lona tagata atoa.” - Ibid., p. 544, 545. 

 

 



42 

 

3. FA’AAUNU’UA I PATAMO          Aso Lua, Me 19 

 

a. Ina ua lē manuia taumafaiga ina ia fasiotia Ioane, o fea na i’u ina auina  

    atu i ai o ia? Faaaliga 1:9. 

_________________________________________________________________ 
 

“Na valaauina Ioane... i Roma e fa’amasinoina ai o ia e tusa ai ma lona fa’atuatuaga. O iinei i 

luma o ē pule, na fa’asesēina ai a’oa’oga fa’avae a le aposetolo. Na tu’uā’ia o ia e molimau 

pepelo i lona a’oa’oina o ni talitonuga sesē. Ma o nei tu’uā’iga pepelo na fa’amoemoe ai ona 

fili e aumaia ai le oti i le aposetolo. 

 

“Na tali atu Ioane i se auala manino ma fa’atalitonuina ai, o ana upu sa i ai se a’afiaga malosi 

ona o le faigofie ma le fa’amaoni. Na matuā ofo i latou na fa’alogologo ia te ia i lona poto 

ma le atamai o lana tautala. Peita’i, o le tele o le talitonuina o lana molimau, o le loloto foi 

lea o le inoino o ē na tetee ia te ia.... 

 

“Na lafoina Ioane i totonu o se kalone suāuu vevela; peita’i, na lavea’iina e le Alii le ola o 

Lana auauna fa’amaoni, e pei lava ona Ia lavea’iina Eperu e toatolu i totonu o le ogaumu 

aasa. O upu nei na tautalagia, E fa’apea ona fano i latou uma o ē talitonu i lena tagata 

taufa’asesē o Iesu Keriso le Nasareta, peita’i, na folafola atu e Ioane, Na onosai lo’u Matai i 

mea uma na mafai ona fuafuaina e Satani ma ana agelu e fa’alumaina ma fa’atigā ai ia te Ia. 

Na Ia ofoina atu Lona soifua e lavea’i ai le lalolagi. O le mea lea ou te mitamita ai e tu’uina 

atu lo’u nei ola e fa’apuapuagatia mo Ia.... 

 

“O nei upu sa i ai so latou aafiaga malosi lava, ma na ave’eseina Ioane mai le kalone suāuu e 

i latou na latou lafoina o ia i totonu.... 

 

“O le poloaiga a le emeperoa na fa’aaunuua ai Ioane i le Motu o Patamo. 

 

“O iinei, na manatu ai ona fili, o le a lē toe fa'alogoina ai lona aafiaga i soo se mea, ma e ao 

lava ina oti o ia i faigata ma puapuaga.” - The Acts of the Apostles, pp. 569, 570, 

 

e. O le a se fa’amanuiaga poo se tofi tāua lava na aumaia e lona fa’aaunuua? 

    Fa’aaliga 1:1-3, 10, 11. 
__________________________________________________________________________ 

 

“O Patamo, o se motu tu’ufua, e i ai ona papa iila i le Sami o Aegean, na filifilia e le malo o 

Roma e fai ma nofoaga e tulia pe fa'aaunuua ai tagata solitulafono; ae peita’i, o lenei nofoaga 

pogisa taufa’amata’u na avea ma faitotoa o le lagi i le auauna a le Atua. O iinei, ua avea ma 

nofoaga e ave’esea mai ai i va’aiga pisi o le olaga, ma mai galuega pisi o tausaga ua mavae,  

o iinei na ia maua ai se feso’ota’iga ma le Atua ma Keriso ma agelu fa’alelagi, auā o i latou 

nei na ia maua mai ai fa’atonuga poo a’oa’oga mo le ekalesia i aso uma o i le lumana’i. O 

mea o le a tutupu i va’aiga fa’ai’u o le tala’aga o lenei lalolagi, na auaua’i ona fa’asolosolo 

mai i ona luma; ma o iina na ia tusia ai fa’aaliga na ia mauaina mai i le Atua.” - Ibid., pp. 

570, 571. 

4. O SE FETAIĀ’IGA MA KERISO        Aso Lulu, Me 20 
 

a. Na fa’apefea ona fa’aali atu Keriso ia Ioane i le fa’aaliga i Patamo?  

    Fa’aaliga 1:12-16. 
__________________________________________________________________________ 

 

“[O le soo pele] na ia va’ai i lona Matai i Ketesemane, o Ona fofoga na fa’ailogaina i mataūa 

o le toto o puapuaga, o Ona ‘fofoga... na sili atu lona leaga nai lo foliga o se isi lava tagata, 

ma Lona tino na sili atu nai lo atalii uma o tagata’ Isaia 52:14. Na ia iloa o Ia i lima o fitafita 

Roma, ua fa’aofu ia te Ia i se ofu talaloa pauli tuai ma fa’apaleina o Ia i se pale tuitui. Na ia 

va’aia o Ia o tautau i luga o le satauro o Kalevario, o le nofoaga o tauemuga ma sauaga. Ua 

toe fa’atagaina nei Ioane e va’ai i lona Alii. Peita’i, ua matuā suia lava Ona fofoga! Ua lē o  

toe avea nei o Ia ma Tagata Fa’anoanoa, na inosia ma tu’ulafoaina e tagata. A ua fa’aofuina 

nei o Ia i se ofu talaloa pupula fa’alelagi.... Ua suluia ai Patamo i le pupula o le mamalu o le 

Alii toetu.” - The Acts of the Apostles, p. 582. 

 

e. O le a le tali atu a Ioane, ma o le a le tofiga na tu’uina atu e Iesu ia te ia?  

    Faaaliga 1:17-19. 
__________________________________________________________________________ 

 

“Na fa’amalosia Ioane e ola i le mea na ia va’aia ai lona Alii ua fa’amamaluina. Ona 

tatalaina lea o le mamalu o le lagi a o le’i oo i va’aiga ofoofogia o le fa’aaliga na ia va’aia. 

Na fa’atagaina o ia e va’ai i le nofoalii o le Atua, ma, a o ia va’ava'ai atu i tua atu o 

fete’ena’iga o le lalolagi, na ia iloa atu i le motu o tagata ua togiolaina, ua oofu i latou i ofu 

sisina. Na ia fa’alogoina leo o agelu i a latou pesega fa’alelagi ma pese o le manumalo a i 

latou na manumalo i le toto o le Tamai Mamoe ma le upu a la latou molimau. I le fa’aaliga 

na tuuina atu ia te ia, sa i ai va’aiga eseese na fa’ailoa mai ai le olioliga tele i le aafiaga o le 

nuu o le Atua, ma le talatuufaasolo o le ekalesia na valoia mai seia oo i le i’uga o le taimi. Na 

tu’uina atu ia Ioane mataupu e matuā sili ona tāua, o fa’atusa ma fa’ailoga, lea na ia tusia ma 

fa’amauina, ina ia mafai ai e tagata o le Atua o lo’o ola i nei ona po ma augatupulaga o le 

lumanai ona malamalama lelei i ai i mea mata’utia ma fete’ena’iga o lo’o ua ta’atia mai nei i 

o latou luma.” - Ibid., pp. 582, 583. 

 

i. E fa’apefea ona avea le tusi o Fa’aaliga ma fe’au mo i tatou ta’ito’atasi?  

   Fa’aaliga 1:4-6; 3:22. 

_________________________________________________________________ 
__________________________________________________________________________ 

 

“O nei fa’aaliga na tuuina mai, e mo le ta’ita’iga ma fa’amafanafanaga mo le ekalesia i le 

tala’aga atoa o le faa-Kerisiano. Peita’i, ua folafola mai e faia’oga fa’alelotu, o se tusi ua 

fa’amaufa’ailogaina ma e lē mafai ona fa’amatalaina ona mealilo o lo’o i ai. O le mafua’aga 

lea o le liliu ese o le toatele ua latou lē fia su’esu’e i nei tusitusiga fa’aperofeta, ma mumusu 

ai e fa’aalu so latou taimi e su’esu’e ai i ona mealilo o i ai. Peita’i, e lē finagalo le Atua ia 

manatu fa’apena Ona tagata e uiga i lenei tusi.” - Ibid., p. 583. 

5. UA FA’AMAUTINOA MAI LE AFIO AI O KERISO     Aso Tofi, Me 21 
 

a. O le ā le uiga o le fa’aaliga o loo i ai Keriso i totonu o tu’ugālamepa auro e  

    fitu? Faaaliga 1:20. 
__________________________________________________________________________ 

 

“Ua ta’ua Keriso o lo’o savali i totonu o tu’ugālamepa auro. O lo’o ua fa’atusaina mai ai 

Lana so’otaga vavalalata ma ekalesia. O lo’o i ai pea Lana feso’ota’iga ma Ona tagata. Na te 

silafia lava lo latou tulaga moni. Na te mata’itūina lo latou fa’atulagaga, lo latou amioatua, 

ma lo latou fa’amaoni. E ui lava i le avea ai o Ia ma faitaulaga sili ma puluvaga i le 

malumalu i lugā, peita’i, o Ia lava o lo’o fa’atusaina mai o lo’o savali i totonu o le lotolotoi o 

Ana ekalesia o i le lalolagi. O lo’o lē mapu Lona silasila mai ma le mataala mo Ona tagata, 

Na te va’ava’ai mai ma le toto’a pe o mū itiiti le malamalama o se tasi o Ana leoleo po’o ua 

mate. Afai e tu’u pea tu’ugālamepa i le tausiga a tagata, o le a vaivai ma mate lona mumu; 

auā o Ia o le leoleo moni ma le fa’amaoni i le fale o Ieova, o Ia o le leoleo moni o le lotoā o 

le malumalu. O Lana tausiga faifai pea ma le alofa tunoa e fa’avavau, o le puna lea o le ola 

ma le malamalama.” - The Acts of the Apostles, p. 586. 

 

e. Fa’amatala le fa’amoemoega o fe’au a le Atua i le ekalesia atoa, o lo’o 

    fa’atusaina mai e ekalesia e fitu i le Faaaliga e 2 ma le 3. 
__________________________________________________________________________ 

 

“O igoa o ekalesia e fitu o fa’atusa ia o lo’o fa’amatalaina mai ai le ekalesia Kerisiano i ona 

vaegātaimi eseese. O le numera 7 o lo’o fa’ailoa mai ai le atoatoa, ma o le fa’atusa fo’i lea o 

le o’o atu o le feau i le i’uga o le taimi, a’o fa’atusa po’o fa’ailoga o lo’o fa’aaogaina mai o 

lo’o fa’ailoa mai ai le tulaga o le ekalesia i vaegātaimi eseese o le tala’aga o le lalolagi.” - 

Ibid., p. 585. 

 

“Sa matuā iloga lava ona fa’aleagaina le ekalesia, o le mea lea na matuā mana’omia ai lava 

a’oa’iga malolosi fa’apea foi ma ni fa’asalaga, peita’i na fa’atonuina Ioane e fa’amaumau 

fe’au o lapata’iga ma a’oa’iga ma olega mo i latou, o ē, ua leai se iloa po’o se malamalama i 

a’oa’oga fa’avae o le talalelei, lea e ono lamatia ai lo latou fa’amoemoe mo le fa’aolataga. 

Ae peita’i, o upu o a’oa’iga e silafia e le Atua e tatau lava ona tu’uina atu i upu alofa 

agamalu fa’atasi ai ma se folafolaga o le filemu i tagata talitonu uma ua salamō.” - Ibid., p. 

587. 

 

FESILI TOE FA’AMANATU         Aso Faraile, Me 22 
 

1. E ui lava e le’i i ai ni tagata na fiafia i ai Iesu, ae aisea na ta’ua ai Ioane o le so’o pele? 

2. O le ā se mea na mafua ai le suia o le olaga ma le amio o Ioane? 

3. Na fa’apefea ona fa’alēaogina e le Atua fa’amoemoega o tagata amio leaga na taumafai e  

    fa’aaunu’ua Ioane? 

4. E ui e masani ona fa’aigoaina sesē o se tusi ua fa’amaufaailogaina, ae o le ā le uiga o le  

    Fa’aaliga ia i tatou? 

5. Fa’amatala le fa’amoemoega o le Atua i le auina mai o feau o a’oa’iga i Lana ekalesia. 

SAPATI, ME 30, 2026        LESONA 9 
 

O le Tarako, o le Fafine, ma ē o Totoe 
 

MAU AUTU: “Ua ita fo’i le tarako i le fafine, ona alu atu ai lea o ia e tau le tauā 

ma ē ua totoe o lana fanau, o ē ua tausi i poloa’iga a le Atua, ma ua taofi le 

molimau iā Iesu Keriso” (Faaaliga 12:17). 

 

Faitauga Fautuaina: The Great Controversy, pp. 582-592. 

 

“O le a lē toe aloa’ia le sa’olotoga o mea tau tapua’iga, le sa’olotoga lea na 

tu’uina atu ai le ola o le to’atele. O le a tatou va’aia i le tauā o lo’o lumana’i nei 

le fa’ataunu’uga o upu a le perofeta.” - The Great Controversy, p. 592. 

 

1. UA FA’AALIA LE EKALESIA      Ulua’i Aso, Me 24 

 

a. O le ā le mea na iloa i le amataga o le fa’aaliga a Ioane? Faaaliga 12:1. 

_________________________________________________________________ 

 

e. I fa’atusa o le Tusi Pa’ia, o le ā le mea na fuafuaina e fai ma fa’atusa o se  

    fafine? 2 Korinito 11:2; Esekielu 23:2-4; Faaaliga 17:3-6. 

_________________________________________________________________ 

 

“I le Fa’aaliga e 17, ua fa’atusaina ai Papelonia o se fafine—ua fa’aaogāina i le 

Tusi Paia le fafine e fai ma fa’atusa o le ekalesia, o le fafine amio lelei o le 

fa’atusa lea o se ekalesia mamā, a o le fafine talitane o le fa’atusa lea o se 

ekalesia pa’ū ese. 

 

“Ua fa’aaogāina e le Tusi Paia le fa’aipoipoga i le va o le tane ma lana avā e 

fa’atusa i ai le mafutaga vavalalata i le va o Keriso ma Lana ekalesia. Na 

tu’ufa’atasia e le Alii Ia lava i Ona tagata i se feagaiga paia, ua Ia folafolaina mai 

ai Ia lava e fai ma o latou Atua, a ‘ua latou ta’utino atu fo’i o le a tu’uina atu i 

latou lava mo Ia, tau lava na o Ia. Ua fetalai mai o Ia: ‘Ta te osi sa ta feagaiga ma 

A’u e fa’avavau; ta te osi sa ta feagaiga ma A’u i le amiotonu, ma le 

fa’amasinoga, ma le agalelei, ma le alofa mutimutivale’ Hosea 2:19. Na toe 

fetalai mai fo’i o Ia: ‘Liliu mai ia iā te A’u.... auā o A’u o lau tane’ Ieremia 3:14. 

O le fa’atusa lava foi lea e tasi o lo’o fa’aaogaina e Paulo i le Feagaiga Fou ina 

ua ia fai mai: ‘Auā ua uma ona ou faufautane iā te outou i le tane e to’atasi; ina ia 

ou momoli iā te outou o le taupou fa’amaoni iā Keriso’ 2 Korinito 11:2.” -The 

Great Controversy, p. 381. 

2. O LE EKALESIA I TOTONU O FETE’ENA’IGA  Aso Gafua, Me 25 
 

a. Na fa’apefea ona mapuitigā le ekalesia i le fa’atalitali atu i le tama o le 

    Mesia? Faaaliga 12:2; Isaia 9:6; Luka 2:25-32. 

_________________________________________________________________ 
 

“O upu a Iakopo ina o le ā oti na fa’atumulia ai (tagata fa’amaoni o Iutaia] i le faamoemoe: 

“E lē te’a ese le tootoo mai iā Iuta, po o le faipule ‘ai ona vae, se’ia maliu mai Sailo” Kenese 

49:10. O le malosi o Isaraelu na mou atu ma na fa’amaonia ai ua lata mai le afio mai o le 

Mesia. O le valo’aga a Tanielu na fa’aalia ai le mamalu o Lana nofoa’iga i luga o se malo lea 

e tatau ona suitulaga i malo uma o le lalolagi; le malo lea na fai mai ai le perofeta, ‘E tumau 

e faavavau’ Tanielu 2:44. E ui e to’aitiiti i latou na malamalama i le uiga moni o le misiona a 

Keriso, peita’i sa i ai se fa’amoemoega tele i le alii sili o lē o le a fa’atuina lona malo i 

Isaraelu, ma o le a afio mai o se fa’aola i atunuu uma. 

 

“Ua oo mai le fa’ataunu’uga atoatoa o le taimi. Ina ua fa’asolo mai augatupulaga o le aigā 

tagata i le fa’aleagaina ona o soligātulafono, na vala’auina ai le afio mai o le Fa’aola.” - The 

Desire of Ages, p. 34. 

 

e. O le a le pule fa’alemalo o loo fa’aalia e le tarako tele mumu? Fa’aaliga  

    12:3. 

_________________________________________________________________ 
 

“I lalo o fa’atusa o se tarako tele mūmū, o le manu fe’ai e pei o le nameri, ma le manu fe’ai e 

pei o nifo o se tama’i mamoe, o fa’atusa ia o malo fa’alelalolagi o le a i ai sa latou vaega 

fa’apitoa i le solia o le tulafono a le Atua ma le sauāina o Ona tagata, e pei ona fa’ailoa atu ia 

Ioane.” – The SDA Bible Commentary [E. G. White Comments], vol. 7, p. 972. 

 

i. E tusa ai ma lenei pule e pei o se tarako, o le ā se lamatiaga na feagai ma le  

   ekalesia aemaise o le Mesia? Faaaliga 12:4. 

_________________________________________________________________ 
 

“Na galue malosi Satani i le eliina o se vanu loloto lava ina ia lē mafai ai ona feso’otai le 

lalolagi ma le lagi. O ana pepelo na ia fa’amalosia ai tagata i le agasala. O lana fuafuaga ia 

fa’avaivaia le onosai o le Atua, ma ‘ia tineia ai Lona alofa i tagata, ina ia tu’ua ai e Ia le 

lalolagi i le pule’aga fa’a-satani.” - The Desire of Ages, pp. 34, 35. 

 

“Na fa’ailoa e Satani i le lagi lona inoino ia Keriso ona o Lona tulaga i lotoā o le Atua. Ae na 

sili atu lona inoino ia te Ia ina ua tuliesea mai o ia mai le nofoalii. Na ia inoino ia te Ia o Lē 

na ofoina atu Ia lava e fai ma togiola mo le aiga tagata agasala. Peita’i, o le lalolagi lea na fai 

mai Satani o loo ia pulea, na fa’atagaina ai e le Atua Lona Alo e afio mai i ai, o se pepe e leai 

se fesoasoani, ina ia noatia fa’atasi ma Ia le vaivai o le tagata. Na Ia fa’atagaina o Ia ina ia 

fetaia’i ma tulaga lamatia o le olaga e pei ona tatau ai i tagata ola uma, ina ia latou tau ai le 

tauā e pei ona tatau ai i fanau uma o le aiga tagata ona latou tau ai, i le tulaga lamatia o le 

i’uvale ma le leiloa e fa’avavau.” - Ibid., p. 49. 

3. TAUĀ I LE LAGI            Aso Lua, Me 26 

 

a. O le ā le malamalama’aga i mea ua tuana’i na fa’ailoa atu iā Ioane, ma o  

    le ā lona  uiga? Fa’aaliga 12:7-9. 

_________________________________________________________________ 
 

“O le tete’e i le tulafono a le Atua na amata mai i le lagi, e pei ona amata mai ia Lusifelo le 

kerupi sa fa’amalumalu. Na mana’o ma naunau Satani e avea o ia ma  usufono muamua i 

fuafuaga a le lagi, ma avea ai o ia ma agelu e tutusa ma le Atua. Na amata lana galuega 

fouvale i agelu sa i lalo o lana pule, ma ia taumafai ai e fa’asalalau atu ia i latou le agaga o le 

inoino ma le lē fiafia. Na matuā galue malosi Satani i se auala fa’alilolilo ina ia tosina mai ai 

le to’atele o agelu i lona fa’amaoni a o le’i fa’aalia atoatoa ana fuafuaga. E oo lava i agelu 

fa’amaoni e le’i mafai ona latou iloa atoatoa le uiga o lana amio, pe vā’ai fo’i i le mea o lo’o 

aga’i i ai lana galuega. Ina ua manuia taumafaiga a Satani i le manumaloina o le toatele o 

agelu i lana itu tauā, o iina na ia tu’uina atu ai lana finauga i le Atua, ma fa’ailoa atu ai e 

fa’apea, o le mana’o lava lenei o agelu, ia ou tauaveina loa le tulaga lea na  tauave ma umia e 

Keriso. 

 

“Na fa’aauau pea ona galue le mea leaga se’ia oo ina matua le agaga o le lē fiafia ma avea ai 

ma fouvalega malosi. Ona tau lea o le tauā i le lagi, ma tuliesea mai ai Satani, fa’atasi ai ma i 

latou uma na alolofa ia te ia.” - The SDA Bible Commentary [E. G. White Comments), vol. 7, 

pp. 972, 973. 

 

e. E fa’apefea ona fa’asilasila aloa’ia mai i le Fa’aaliga 12:10, 11 le mae’a ai 

o le tuliesea o Satani i le taimi o le galuega a Iesu? 

_________________________________________________________________ 
__________________________________________________________________________ 

 

“E tusa ai ma va’aiga fa’aperofeta, na su’esu’e ai e Keriso va’aiga o le a tutupu i Lana tauā 

tele mulimuli. Na Ia silafia ua lata mai le taimi Na te fetalai atu ai, ‘Ua mae’a,’ ua oo mai le 

taimi e manumalo ai le lagi atoa uma. Na Ia fa’afofoga i leo o vi’iga ma pese o le manumalo 

i lotoa fa’alelagi. Na Ia silafia ua lata mai le taimi e tā ai le logo o le faigāmalo a Satani, ma 

fa’asilasila aloa’ia atu ai le suafa o Keriso mai le tasi tulu’iga o le lalolagi i le tasi pito 

tulu’iga o le lalolagi i le atulaulau uma.” -The Desire of Ages, p. 679. 

 

“O le fuafuaga o le togiola sa i ai se fa’amoemoega e sili atu ona lautele ma loloto nai lo le 

fa’aolataga o le tagata. E lē na o lea le mafua’aga o le afio mai o Keriso i le lalolagi; na afio 

mai foi o Ia ina ia mafai e tagata o lenei lalolagi itiiti ona latou mafaufau ma manatunatu i le 

tulafono a le Atua e pei ona tatau ai; ma ‘ia fa’amaonia atu fo’i i luma o le atulaulau uma le 

amio a le Atua.... O le gaioiga a Keriso i lona maliu ai mo le fa’aolataga o le tagata, e le gata 

ina ‘ia mafai ai e tagata ona ulufale atu i le lagi, ae fa’apea fo’i ona fa’amaonia atu ai i luma 

o le atulaulau uma le ta’uamiotonuina o le Atua ma Lona Alo i lo la fetaia’i ai ma fouvalega 

a Satani. O le a fa’apena fo’i ona fa’amautinoa mai ai le tumau e fa’avavau o le tulafono a le 

Atua ma fa’apea ona fa’aalia mai ai le natura atoatoa o le agasala atoa ai ma lona i’uga.”-

Patriarchs and Prophets, pp. 68, 69. 

4. TAUĀ I LE LALOLAGI         Aso Lulu, Me 27 
 

a. O le a le lamatiaga fa’atupula’ia o le a o’o mai nei i le ekalesia? Fa’aaliga 

    12:12, 13. 

_________________________________________________________________ 
 

“Ua iloa nei e Satani, o le a i’u ina faoa fa’amalosi mai ia te ia le malo lea na ia avea 

fa’amalosi, o le mea lea na ia naunau ai ina ia faia mea uma lava e mafai ai e ia ona 

fa’aumatia le ola o mea na foafoaina e le Atua i Lona fa’atusa. Na ia inoino i tagata auā na 

fa’ailoa atu e Keriso iā te ia Lona alofa fa’amagalo ma Lona alofa mutimutivale mo le fanau 

a tagata, ma ua sauni nei o ia e faia ia te ia so’o se fa’asesēega e ono fa’asesēina ai o ia; na ia 

tulituliloa lona lava ala ma le malosi tele ona o lona lava tulaga leai o se fa’amoemoe.” - The 

SDA Bible Commentary [E. G. White Comments], vol. 7, pp. 973, 974. 

 

“O le a fa’ateleina le mata’utia o le malosi o le finauga tele i le va o le lelei ma le leaga se’ia 

o’o atu lava i le i’uga o le taimi. Ua fa’aalia le to’asā o Satani i le ekalesia a Keriso; talu mai 

i augātupulaga uma, ma ua foa’iina mai ai e le Atua Lona alofa tunoa ma Lona Agaga i Ona 

tagata ina ia fa’amalosia ai i latou e tete’e atu i le malosi o le tiapolo. Ina ua tuuina atu e le au 

aposetolo a Keriso Lana talalelei i le lalolagi ma fa’amaumauina mo augātupulaga uma o i le 

lumana’i, sa fa’apitoa ona fa’amanuiaina i latou i le galuega a le Agaga. Ae peita’i a o 

latalata atu le ekalesia i le itu aso o lona lavea’iga mulimuli, o le a fa’ateleina le malosi o le 

aasa o galuega a Satani.... Ma o le loloto o lona poto taufa’asesē uma ua na maua i lana 

galuega o loo faia pea, o sauāga uma na atiina a’e mai i le taimi o nei tauiviga mai i 

augātupulaga uma, o le a sasao mai nei le aasa o ia mea uma i le fanau a le Atua i le tauā 

mulimuli. E i ai le galuega a so’o o Keriso e ao ona fai i lena taimi faigata, o le a avatua lea e 

soo o Keriso i le lalolagi le lapata’iga o le toe afio fa’alua mai o le Alii; ma ‘ia saunia ai se 

nu’u e tutū atu i Ona luma i Lona afio mai, ‘e aunoa ma se ila, ma ‘ua lē ponā’ 2 Peteru 3:14. 

O le taimi lea e mana’omia ai e le ekalesia le liligiina ifo o le meaalofa fa’apitoa o le alofa 

tunoa ma le mana fa’alelagi e pei ona sa i ai i ona po o le ‘au aposetolo.”-The Great 

Controversy, pp. ix, x. 

 

e. Fa’amatala le aafiaga o le ekalesia i le taimi o le 1,260 tausaga o faigatā  

    ma sauaga. Fa’aaliga 12:6, 14. 

_________________________________________________________________ 
 

i. O le a le fesoasoani na oo mai e tetee atu ai i le osofaiga na fuafua e le  

    tarako e fa’aaogaina ai tagata e fa'asaga i le ‘au fa’amaoni? Faaaliga 

   12:15, 16. 

_________________________________________________________________ 
 

“E fai tau afe ma afe na lolofi atu i le Lalolagi Fou ina ua salalau atu le tala i atunuu o 

Europa, e uiga i se atunuu ma se laueleele ua mafai ona maua i ai e tagata uma le sa’olotoga 

e pule ai o ia i ana mea e totō, ma ola ai le tagata ia e tusa ai ma le talitonuga a lona lava 

lotofuatiaifo.” -Ibid., p. 296. 

5. O TAGATA TOTOE           Aso Tofi, Me 28 
 

a. A o fa’apena ona o’o atu le ita o le tarako i lona tumutumuga, o fa’apefea 

    ona fa’amatalaina mai le tulaga o le a i ai le ‘au fa’atuatua? Faaaliga  

   12:17. 
__________________________________________________________________________ 

 

“A o va’ava’ai atu le perofeta i le fa’agasologa mai o tausaga ua mavae se’ia oo atu i le i’uga 

o le taimi, na ia fa’apea mai ai, “Ua ita fo’i le tarako i le fafine, ona alu atu ai lea o ia e tau le 

tauā ma i latou ua totoe o lana fanau, o ē ua tausi i poloa’iga a le Atua, ma ua taofi le 

molimau iā Iesu Keriso’ Faaaliga 12:17. O le a va’aia e i latou o lo’o nonofo i le lalolagi i le 

taimi lenei le fa’ataunu’uga o nei upu na fai mai ai le perofeta. O le agaga lava lea e tasi na 

ta’ita’ia ai tagata i tupulaga ua mavae ina ia latou fa’asauā i le ekalesia moni, o le auala lava 

fo’i lea o le a ta’ita’ia atu ai i le lumanai le tuliloaina o i latou o ē tumau pea ma le mausalī lo 

latou fa’atuatua fa’amaoni i le Atua. E fa’apena foi ona faia i le taimi nei ni sauniuniga mo 

lenei tauā tele mulimuli.” -Prophets and Kings, p. 605. 

 

e. E fa’apefea ona fa’amatalaina i uiga o le ‘au totoe le ekalesia i ona aso e  

    gata ai? Fa’aaliga 14:12; 19:10. 

_________________________________________________________________ 
 

“O le ekalesia totoe o le a latou iloa le Atua i Lana tulafono ma ua iā i latou le meaalofa 

fa’aperofeta. O le usiusita’i i le tulafono a le Atua, ma le agaga o valoaga ua fa’ailogaina ai 

le eseesega o le fanau moni o le Atua, auā o le tofotofoga e masani ona tu’uina atu i fa’aaliga 

e pei ona i ai nei.” -Loma Linda Messages, p. 33. 

 

“O le ekalesia totoe a le Atua o le ā aumaia i latou i tofotofoga tetele lava atoa ai ma 

puapuagā. O i latou ia o ē ua tausi i poloa’iga a le Atua ma le fa’atuatua ia Iesu o le a fa’aalia 

i ai le ita o le tarako ma ana ‘au. Ua faitauina e Satani le lalolagi lenei o ona tagata, aemaise 

ekalesia ua pa’ūū ‘ese ua ia maua i lana pule; peita’i, o lo’o i ai se vaega to’aitiiti o lo’o tetee 

malosi atu i lana pule malosi.” -Testimonies for the Church, vol. 9, p. 231. 

 

“O le mumusu e usiusita’i i poloaiga a le Atua, atoa ai ma fa’anaunauga i le fa’apelepeleina o 

le inoino iā i latou o lo’o folafolaina atu nei poloa’iga, e ta’ita’ia atu ai i le tauā sili ona 

malosi i le itu tauā a le tarako, o lē ua aumaia lona malosi atoa e fa’asagatau atu ai i tagata 

tausi poloaiga a le Atua.” -Ibid., vol. 8, p. 117. 

 

FESILI TOE FA’AMANATU          Aso Faraile, Me 29 
 

1. Aisea ua fa’atusaina ai e le Tusi Paia le ekalesia o se fafine? 

2. Fa’amatala le lamatiaga na faia i le Alo o le Atua i Lona afio mai ai i le lalolagi o Ia o se  

    tagata. 

3. O anafea na muta atoatoa ai le tuliesea mai o Satani mai le lagi? 

4. Fa’amatala le mafua’aga o le fa’asuā o le tarako i le ekalesia. 

5. O a uiga tatou te va’ava'ai i ai pe a fa’ailoa mai le ‘au totoe? 

Taulaga o le Sapati Muamua 

Iuni 6, 2026 

 
Fale Tatalo i Prague, Czech Republic 

 

O le Czech Republic o se atunuu i le ogatotonu o Europa, e tuaoi ma Siamani, Polani, 

Austria, ma Slovakia. I totonu o lenei atunuu o loo i ai Bohemia, o se itulagi faasolopito e iai 

nuu matagofie, maota matagofie, ma se tofi faaleaganuu ma mauoa faaleagaga lea na 

amataina ai e John Huss (1369–1415) ana suiga tetele. O aso nei o se setete faalelalolagi 

fa’aonaponei ma le faitau aofai o tagata e tusa ma le 10.9 miliona, e silia ma le 1.4 miliona e 

nonofo i le laumua, o Prague. 

 

E lē gata o se nofoaga autū faasolopito ma aganuu o Prague ae o se nofoaga fo’i e 

mana’omia ai le fesoasoani faaleagaga e afe ma afe o tagata, ma e to’atele o lo’o sailia le 

uiga o le olaga, le fa’amoemoe, ma le filemu i o latou loto. I totonu o tagata e  nonofo ai, e 

47.8% e manatu e lē lolotu, e 11.7% e fa’ailoa i latou e auai i le faa-Kerisiano (o i latou e 

9.3% e ta’utino mai o latou o Katoliko ma le 2.4% o isi lotu Kerisiano), ma e 10.8% e 

fa’ailoa i latou e auai i isi lotu. Na amata le galuega a le SDA Reform Movement i lenei aai 

ia Me 2014, ina ua na o le to’atolu tagata na potopoto mo le fonotaga muamua. Mulimuli 

ane, ia Aokuso 2020, na auina atu ai se faifeau ma lona aiga e folafola atu le upu moni o lo’o 

iai nei savali o le fa’aolataga i agaga ua leiloa. 

 

I le taimi nei, e to’a 30 tagata o le ekalesia i Prague, ma fa’atasi ai ma i latou o lo’o naunau 

ma sauniuni mo le papatisoga, e tusa ma le to’a 70 tagata. O lo’o faia nei sauniga tapua’i i se 

nofoaga mautotogi, ae o lo’o tatalo fa’amaoni le ekalesia mo le avanoa e fa’atau pe fausia ai 

lo latou lava fale tatalo—o se nofoaga e mafai ai e tagata o le Atua ona potopoto ai, 

fa’amalosia i le fa’atuatua, ma fa’asoa atu le malamalama o le upu moni i e o siomia ai i 

latou. 

 

“O le fale e tapua’i ai le Atua e tatau ona tusa ai ma Lona uiga ma Lona mamalu.”—

Testimonies for the Church, vol. 5, p. 268. 

 

Uso e ma tuafafine pele, o le asō ua tatou maua ai se avanoa faamanuiaina e auai ai i lenei 

galuega tele a le Atua. O lau taulaga o se tupe teu faafaigaluega i le faavavau, i le faaolataga 

o agaga, ma le faamalosia o le ekalesia i le ogatotonu o Europa. 

 

Faamolemole tatalo mo le taitaiga a le Atua, lagolago ma le agalelei lenei galuega, ma faasoa 

atu lenei manaoga i isi. Ia faamanuia le Alii i tagata uma o lo’o tuu mai latou vaega 

fesoasoani ma le alofa i lenei galuega. 

 

 “Matou te faafetai pea i le Atua ona o outou uma, ma ta’uta’ua outou i a matou tatalo” 

 (1 Tesalonia 1:2). 

 

 O outou uso ma tuafafine i Prague 

SAPATI, IUNI 6, 2026             LESONA 10 
 

Le Manu Fe’ai ma le Fa’ailoga 
 

MAU AUTU: ‘Ua faia fo’i e ia ona fa’ailogaina o tagata uma, o tagatanu’u atoa 

ma ali’i, o ē mau’oa ma ē matitiva, o ē sa’oloto ma ē pologa, ia fa’ailogaina i 

latou i o latou lima taumatau, po’o o latou muāulu” (Faaaliga 13:16). 

 

Faitauga Fautuaina: The Great Controversy, pp. 439-450. 

 

“O nifo po’o seu e pei o ni seu o se tama’i mamoe, a ‘ua tautala e pei o se tarako, 

o fa’atusa po’o fa’ailoga ia o le eseese mamao o fa’aupuga a lea malo ma ana 

gaioiga ma amio o lo’o fai.” -The Great Controversy, p. 442. 

 

1. LE MANU FE’AI TU’UFA’ATASI    Ulua’i Aso, Me 31 

 

a. O le a le mea na va’aia e Ioane i le Fa’aaliga 13:1 (vaega muamua), ma e  

    fa’apefea ona tatou malamalama i lenei mea e ala i le malamalama o lo    

    tatou su’esu’e i le tusi o Tanielu 7:3? 

_________________________________________________________________ 

 

e. O le a se mea e mafai ona tatou a’oa’oina mai i le auala e feso’ota’i ai nisi  

    o uiga fa’alenatura o le manu fe’ai ma manu fe’ai e fa na tatou ulua’i  

    su’esu’eina? Fa’aaliga 13:2; Tanielu 7:4-6. 

_________________________________________________________________ 

 
“I le mataupu e 13 (fuaiupu 1-10) o lo’o fa’amatalaina mai ai se isi manu fe’ai, ‘e pei o se 

nameri,’ lea na tu’uina atu i ai e le tarako lona ‘malosi, ma lona nofoāli’i, ma le pule tele.’ O 

lenei fa’ailoga e pei ona talitonu i ai le toatele o Porotesano, o lo’o fa’atusa i le pule 

fa’apope, le pule lea na ia maua le malosi, ma le nofoāli’i, ma le pule tele lea sa umia e le 

taupulega tuai o le malo o Roma. O upu nei ua fa’amatalaina mai ai le manu fe’ai e pei o se 

nameri: “Ua avatu fo’i ia te ia le gutu e tautala ai i upu fa’asausili ma upu faifai.... Ua tautala 

fo’i lona gutu i upu faifai i le Atua, ua ia upu leaga i Lona suafa, ma Lona fale fetafa’i, atoa 

ma ē o nonofo i le lagi. Ua tu’uina atu foi ia te ia ‘ia tau le tauā ma le ‘au paia, ma ‘ia 

manumalo ia te i latou: ua tuuina atu foi ia te ia le pule i itua’iga uma, ma gagana eseese, ma 

nuu uma.’ Ua foliga tutusa lelei lenei valo’aga, ma le fa’amatalaga o le nifo itiiti o le Tanielu 

e 7, e lē fesiligia o lo’o fa’asino nei fa’amatalaga uma i le pule fa’apope.’’-The Great 

Controversy, p. 439. 

 

“O ē na pule i le ekalesia ma le malo i le tele o atunu’u o Europa mo le tele o 

seneturi, sa pulea e Satani e ala i le fa’aogaina o le pule fa’apope.” -Ibid., pp. 

268, 269. 

2. PULE SAUĀ          Aso Gafua, Iuni 1 
 

a. E fa’apefea ona fa’amaonia le iloagofie o le manu fe’ai e fua i le taimi na  

    tula’i mai ai lana pule? Fa’aaliga 13:5; Tanielu 7:25. 
__________________________________________________________________________ 

__________________________________________________________________________ 

 

“ ‘Ua tu’uina atu fo’i ‘iā te ia le pule e tau ai le tauā i masina e fagafulu ma le 

lua.’ Ma ‘ua fa’apea mai le perofeta, ‘Na ou iloa fo’i le tasi o ona ulu e peisea’ī 

ua foa a mate.’ Ma toe fa’apea mai le perofeta: ‘Ai sē na te ta’ita’iina nisi 

fa’atagataotauā, e alu lava ia fa’atagataotauā; ai sē na te fasiotia i le pelu, e tusa 

ona fasiotia o ia i le pelu.’ O le fasefulu ma le lua masina, e tutusa lelei lava ma 

le ‘tausaga mā tausaga ma le vaeluagalemū o le tausaga’, po’o le tolu tausaga ma 

le afa, po’o le 1260 aso o le Tanielu e 7-o le vaegātaimi tonu lea na sauāina ai e 

le pule fa’apope le fanau a le Atua. O lenei vaegātaimi,...na amata i le TA 538 i 

le taimi tonu o le malosi o le pule fa’apope, ae na fa’amutaina i le TA 1798 ina 

ua pa’ū lana pule. O le taimi tonu lea na ave fa’atagataotauāina ai le pope e le 

vaegā’au a Farani, mā o le taimi tonu lea na maua ai e le pule fa’apope lona ‘foa 

na fai a mate ai,’ ma o iina fo’i na fa’ataunu’uina ai upu o le valo’aga, ‘Ai sē na 

te ta’ita’iina nisi fa’atagataotauā, e alu lava ia fa’atagataotauā.’ ” -The Great 

Controversy, p. 439. 
 

e. E fa’apefea ona fa’aitiitia le pule malosi a le manu fe’ai e pei o le nameri?  

    Fa’aaliga 13:3 (vaega muamua), 10. 
__________________________________________________________________________ 

 

i. O a ni gaioiga o le a faia e le manu fe’ai? Faaaliga 13:6-8. 
__________________________________________________________________________ 

__________________________________________________________________________ 

 

“O le’i aluese lava Roma mai aafiaga o lana pule e pei ona iloa ai lana amio i atunuu na 

mua’i iloa lana pule. Ma o lo’o valo’ia mai foi i le valo’aga le toe fa’afo’isia ai o lona 

malosi. ‘Na ou iloa fo’i le tasi o ona ulu e peisea’ī ua foa a mate; a o lona foa na fai a mate ai 

ua mafu, ona ofo ai lea o le lalolagi uma ma ua latou mulimuli atu i le manu fe’ai.’ Fuaiupu 

3. O le foa o le manu fe’ai e pei ona ta’ua, e fa’asino lea i le pa’ū o le pule a le pope i le 

tausaga 1798. Na uma lea, ona fai mai lea o le perofeta, ‘o lona foa fo’i na fai a mate ai ua 

mafu [malolo], ona ofo ai lea o le lalolagi uma ma ua latou mulimuli atu i le manu fe’ai.’ Ua 

manino fo’i ona fai mai Paulo e galue pea lava le ‘tagata o le agasala’ se’ia o’o i le afio 

fa’alua mai o Keriso. 2 Tesalonia 2:3-8. O le a faia e le ‘tagata o le agasala’ le galuega 

taufa’asesē se’ia o’o atu lava i le i’uga o le taimi. O upu nei a Ioane i le Fa’aaliga e fa’atatau 

i le pule a le pope: ‘Ua ifo fo’i ia te ia i latou uma o ē nonofo i le lalolagi, o ē ua lē tusia o 

latou igoa i le tusi o le ola.’ Faaaliga 13:8. O le a ifo le Lalolagi atoa i le pule fa’apope, e ala 

i le fa’amamaluina e le Lalolagi o le Aso Sa, le aso lea ua fa’avaeina i luga o le pule a le 

Ekalesia Roma.” - Ibid., p. 579. 

3. O LE MANU FE’AI E PEI O SE TAMA’I MAMOE      Aso Lua, Iuni 2 
 

a. O le ā le malo fou fa’apolokiki lea na va’aia ua alu a’e i le taimi tonu lava  

    lea na maua ai e le pule fa’apope lona foa na fai a mate ai? Faaaliga 13:11. 
 

“O le manu fe’ai e pei ona ta’ua, e i ai ona nifo e pei o nifo o se tama’i mamoe, na va’aia ‘o 

alu a’e nai le fanua.’ O lona uiga o le malo ua fa’atusaina i lenei manu fe’ai, o se malo e tupu 

a’e i se vaega o le lalolagi e le’i pulea muamua e se isi malo, ae na tuputupu malie a’e i le 

filemū; na te le’i fa’atoilaloina se isi atunuu ina ia fa’atūina a’e ai lona malo. E lē o se malo 

na tupu a’e i ni fete’ena’iga ma fevaevaea’iga i le Lalolagi Tuai o Europa i le sousou o lenā 

sami o itu’aiga o ‘tagata eseese, o nuu, ma gagana eseese.’ O lona uiga e ao ona tatou 

va’ava’ai mo le tupu a’e o lenei malo i le Konetineta i Sisifo. 

 

“E i ai ea se malo i le Lalolagi Fou na tuputupu malie a’e i le 1798, ma faifai malie a’e lona 

malosi ma lona lauiloa i le lalolagi? Afai tatou te va’ava’ai lelei i uiga o le fa’atusa o lo’o 

fa’aaogaina, ona tatou iloa ai lea le leai o se masalosalo, e na o le tasi lava le malo e fetaui 

lelei i ai vaega eseese o lenei valoaga, e lē taumatea o lo’o fa’asino atu lea i le Iunaite Setete 

o Amerika. E to’atele failauga ma le ‘au tusitala o mea tutupu i le lalolagi ua latou 

fa’aaogaina fa’aupuga a le Tusi Pa’ia e aunoa ma so latou iloa, e fa’amatalaina ai le tula’i 

mai ma le tuputupu a’e o lenei malo. Na va’aia le manu fe’ai ‘ua alu a’e nai le fanua;’ fai mai 

i latou na fa’aliliuina, o le upu lea o lo’o fa’aliliuina mai iinei o le ‘alu a’e’ o lona uiga moni 

lava o le ‘tupu aʻe po’o le totogo a’e e pei o se la’au totō.’ E pei lava ona tatou va’aia, o lenei 

malo e tatau ona tupu a’e i se vaega o le lalolagi e le’i ainā ma nofoia muamua e le to’atele... 

 

‘Ua i ai fo’i nifo e lua e pei o nifo o se tama’i mamoe. O nifo po’o seu o se tama’i mamoe e 

fa’ailoa mai ai ni uiga talavou, mamā, ma se amio filemū, o nei fa’atusa ua fetaui lelei lava i 

le Iunaite Setete ina ua fa’aali atu i le perofeta lona ‘alu a’e’ i le 1798. E to’atele Kerisiano 

na sosola i Amerika ina ia latou maua ai se lafitaga mai sauāga na faia e tupu ma le 

‘aufailotu, mā o le to’atele o i latou na latou naunau ina ia fa’atuina se faigāmalo e fa’avae i 

luga o le sa’olotoga i mea tau tapua’iga ma aiā tatau a tagata. O ō latou talitonuga na 

fa’amauina i se pepa ta’uta’ua ua fa’aigoaina o le ‘Fa’asilasilaga o le Tuto’atasi,’ lea o lo’o 

fa’amatalaina mai ai ni upu moni maoa’e e fa’apea ‘na faia tutusa tagata uma,’ ma sa tu’uina 

ia i latou le aiā tatau latou te maua ai le ‘ola, sa’olotoga, ma latou sailia ai le fiafia.’ Ma ua 

faamautūina foi i le Tulafono Fa’avae o le malo le aiā tatau a tagata latou te pulea ai i latou 

lava, ma tu’uina atu ai sui ua filifilia e ala i le palota a tagata lautele ina ia faia ma fa’atinoina 

tulafono. Na tu’uina atu foi le sa’olotoga i tagata latou te tapua’i ai e tusa ma ō latou 

talitonuga fa’alelotu, ma fa’atagaina ai tagata uma e tapuai i le Atua e tusa ma lona lava 

lotofuatiaifo. E lua ni poutū tetele na fa’avaeina ai le malo o Amerika - o le aiā tatau a tagata 

latou te pulea ai la latou lava faigāmalo e ala i a latou sui faipule [Republicanism], atoa ai ma 

le aiā tatau a tagata latou te tapua’i ai e tusa ma ō latou talitonuga [Protestantism]. O nei 

poutū po’o fa’avae e lua ua avea o le mealilo lea o lona malosi ma lona tamaoaiga. Ua avea 

lenei malo ma fa’amoemoe ma fa’aola mo le to’atele o le ‘au Kerisiano mai atunu’u eseese 

na sauāina ma mafatia ai i faiga sauā. E faitau miliona ma miliona na maua so latou 

mapusaga ma so latou saogalemu i Amerika, ma ua tula’i mai nei le Iunaite Setete o se malo 

sili ona malosi i totonu o malo sili ona malolosi o le lalolagi.” -The Great Controversy, pp. 

440, 441. 

4. TAUTALA E PEI O SE TARAKO     Aso Lulu, Iuni 3 

 

a. O le ā se mea e fa’ate’ia ai o le a tupu, pe a fa’amalosia e le manu fe’ai e  

    pei o se tama’i mamoe? Fa’aaliga 13:12, 16. 

_________________________________________________________________ 
 

“O nifo e pei o se tama’i mamoe, a ua tautala e pei o se tarako, o fa’atusa ia o lo’o fa’asino i 

le eseese mamao o fa’aupuga a lea malo ma ana gaioiga ma ana amio o lo’o fai. O le 

‘tautala’ a lea malo ua fa’asino lea i fa’agaioiga a le fono faitulafono ma le pule fa’a-

fa’amasino. O ia gaioiga o le a avea ai o se pepelo fa’ai’uga lelei uma ma aiā tatau ua fai ma 

tulafono fa’avae o lea malo. Fai mai le valo’aga o le a ‘tautala e pei o se tarako’ ma ‘ua fai 

fo'i e ia le pule uma a le ulua’i manu fe’ai,’ ua manino ona valo’ia mai iinei ni uiga 

pūlepūletutū ma le agaga o sauāga, e pei ona fa’aalia e malo uma ua fa’atusaina i le tarako, 

fa’apea ma le manu fe’ai lea ua foliga e pei o se nameri. O lea fa’aupuga o le manu fe’ai e 

lua ona nifo ua ta’u mai ai o le a fa’aaogā e lenei malo lona malosi na te fa’amalosia ai tagata 

uma ‘ina ia ifo le lalolagi ma ē ua nonofo ai i le ulua’i manu fe’ai,’ ma ua fa’ailoa mai ai o 

lenei usita’i, o le ifo atu lava lea i le pule fa’apope. 

 

“O ia gaioiga o le a matuā fete’ena’i lava ma tulafono fa’avae o lenei malo, o le ā lē 

talafeagai fo’i ma le tulafono na fa’atūina ai aiā tatau ma le sa’olotoga o tagata, o le ā lē 

talafeagai fo’i ma poutū o le Fa’asilasilaga o le Tuto’atasi, fa’apea ma ona Tulafono Fa’avae. 

O le fa’autauta o muā’au ma ulua’i tamā o lenei malo na latou taumafai ai ina ‘ia ‘aua lava 

ne’i fa’aaogaina e le ekalesia le malosi ma le pule a le malo, auā o le mea masani e tupu mai 

ai, o uiga pūlepūletutū ma sauāga. Ua fa’atulagaina i le Tulafono Faavae e faapea, ‘E lē faia 

e le Fono Aoao Faitulafono se tulafono e fa’atūina ai se lotu, pe fa’asāina ai fo’i se lotu, ma e 

lē fa’alagolago fo’i le tofiga o se tasi i se ofisa o le malo o Amerika i lana lotu.” Fa’atoā 

mafai lava ona fa’aaogā le pule fa’alemalo e fa’amalosia ai le tausiga o se mea fa’alelotu, pe 

afai ua solia fa’aaliali e se tasi se isi o nei aiā tatau ua avea ma poutū o le sa’olotoga o tagata 

o le malo.” -The Great Controversy, p. 442. 

 

e. E fa’apefea ona avea lenei fa’amalosia o le fa’ailoga o le manu fe’ai ma 

    mea e pa’u ai le Iunaite Setete? Fa’ataoto 14:34; Salamo 119:126. 
__________________________________________________________________________ 

__________________________________________________________________________ 

__________________________________________________________________________ 

 

“O seneturi uma na manatu fa’atauvaa i ai na fa’aputuina mai ai le toasa mo le aso o le 

tauimasui; ma a o’o mai lena taimi, ma ua tumu le fua o le amioleaga, ona faia loa lea e le 

Atua Lana galuega uiga ese. O le a iloa ai o se mea matautia le fa’avaivaia o le onosai  ma le 

fa’apalepale o le Atua, auā o Lona to’asa o le a liligiina mai e aunoa ma le fefiloi mai ma 

Lona alofa tunoa; ma o le lalolagi lava ia ua saunia mo lona fa’atafunaga. O le taimi lea o le 

a galulue fa’atasi ai malo ua pa’ūū ese ma o latou ta’ita’i i le itu tauā a le ‘tagata o le 

agasala,’ e tusa ai ma le mana’o o Satani—ma ua o’o mai le taimi ua tumu ai le fua o le 

agasala; o le liliuese o malo o le fa’ailoga lea o le saunia o malo mo le fa’atafunaga.” -

Selected Messages, bk. 2, p. 373. 

5. O LE FA’AILOGA O LE MANU FEAI         Aso Tofi, Iuni 4 
 

a. O le a le fa’ailoga o le pule a Roma? Tanielu 7:25. 
__________________________________________________________________________ 

 

“I le avea ai ma fa’ailoga o le pule a le Ekalesia Katoliko, e pei ona ta’ua e ō latou tagata 

tusitala ‘le gaioiga a le pule a le ekalesia i lona suia lea o le Sapati i le Aso Sa, ma ua ioe ma 

talia fo’i e ekalesia Porotesano;… auā o le tausia o le Aso Sa, ua latou fa’ailoa mai ai le pule 

a le ekalesia e suia ai aso paia ma aso fa’ailogaina, ma fa’atonuina ai i latou o se agasala le lē 

tausia o ia poloa’iga.’ (Henry Tuberville, An Abridgment of the Christian Doctrine, p. 58.) O 

le ā ea la le uiga o le suiga o le Sapati? o le tali: o le molimau po o le fa’ailoga lea o le pule a 

le Ekalesia Roma –‘o le fa'ailoga o le manu feai’ ”.... 

 

“A o’o loa i le taimi e fa’amalosia ai le tulafono mo le fa’amamaluina o le Aso Sa, ma ua 

malamalama le lalolagi i le tiute o le tagata i le Sapati moni o le Atua, so’o se tasi loa na te 

solia le poloa’iga a le Atua i lea taimi ae tausia ai le poloa’iga na fa’atuina e Roma, o le 

fa’amuamua lava lea e lea tagata o le usita’i i le pule fa’apope nai lo le Atua.” -The Great 

Controversy, pp. 448, 449. 

 

e. Fa’amatala le o’oo’oga o le eseese o fa’agaioiga nei-o le tasi e  

     fa’amalamalamaina ai agaga e uiga i le upumoni, a o le isi na te 

     fa’amalosia le fa’ailoga o le manu fe’ai. Fa’aaliga 13:13-15; 16:13, 14;  

     Mataio 24:14,24. 

_________________________________________________________________ 

 

“O le a tu’ufa’atasia le ekalesia pope ma Porotesano i lo latou fa’atalosagaina o le lima 

malosi o le malo e fa’amamaluina ai a latou tulafono faalelotu. A o fa’asolosolo ina malosi le 

una’iga o le fa’amamaluina o le Aso Sa, o le a fa’apena loa ona fa’amalosia le tulafono i ē ua 

fa’amaoni i le tausia o poloa’iga a le Atua. O le a fa’amata’uina i latou i sala tupe ma le 

fa’afalepuipuiina, ma o nisi o le a ofoina atu i ai ni tulaga tofi maualuluga, ma ni taui lelei o 

fa’amanuiaga e tosina ese mai ai i latou mai lo latou talitonuga. Peitai, e na o le tasi la latou 

tali: “Fa’aali mai ia i matou mai le afioga a le Atua lo matou sese” - o le tali fo’i lava lea e 

tasi na fa’aaogā e Luteru ina ua o’o o ia i se tulaga fa’apea. O i latou ua molia i luma o 

fa’amasinoga o le a latou avatua ni tali lelei e fa’amaonia ai le upu moni; o ā latou tali o le a 

ta’ita’ia ai nisi latou te talia ma tausia poloa’iga uma a le Atua. O le a fa’apena ona o’o atu le 

malamalama i le faitau afe ma afe o ē na semanū latou te lē fa’alogo ma iloa nei upu moni.” -

Ibid., p. 607. 

 

FESILI TOE FA’AMANATU               Aso Faraile, Iuni 5 
 

1. Na fa’apefea ona fa’aauauina nisi o uiga o manu fe’ai i le Tanielu e 7 i Roma? 

2. Toe iloilo auala eseese na faitauina ai le 1260 tausaga o le pule mata’utia a le pope. 

3. Aisea na lē muta ai le foa na fai a mate ai o le manu fe’ai? 

4. O a uiga tulaga ese o le Iunaite Setete na fa’aalia e nifo po’o seu o le tamai mamoe? 

5. Fa’amata ua i ai ea i tagata o lo’o tapua’i i le Aso Sa i aso nei le Faailoga o le Manu Fe’ai? 

SAPATI, IUNI 13, 2026      LESONA 11 

 

O Agelu e To’atolu 
 

MAU AUTU: “O le mea lenei ua i ai le onosa’i o le ‘au pa’ia: o le mea lenei ua i 

ai ē ua tausi i poloa’iga a le Atua, ma le fa’atuatua ia Iesu” (Fa’aaliga 14:12). 

 

Faitauga Fautuaina: Early Writings, pp. 232-261. 

 
“Na fa’aali mai ia te a’u la’asaga e tolu - o fe’au ia a agelu, e aofia ai le fe’au a le agelu 

muamua, lua ma le tolu. Na fai mai la’u agelu sa fa’atasi ma a’u, ‘Oi talofa i sē na te 

fa’atuina se mea e taofia pe aveesea ai se mea lava e tasi o nei fe’au. E matuā tāua lava la le 

malamalama lelei i ai i nei fe’au.” -Early Writings, p. 258. 

 

1. AGELU I LE FA’AALIGA        Ulua’i Aso, Iuni 7 

 

a. Fa’atusatusa ma fetu’una’i le eseesega o itu’aiga avefeau o lo’o fa’atusa i  

    ai agelu. Faaaliga 1:20; 10:1, 5; 11:1; 22:8. 

_________________________________________________________________ 

 

e. E fa’apefea ona auina atu e le Atua se fe’au i tagata uma o i le lalolagi?  

    Roma 10:13-15. 

_________________________________________________________________ 

 
“E le’i filifilia e le Atua ni agelu e lei pa’ūū lava, ae na Ia filifilia tagata e avea ma Ana mea 

faigaluega, o i latou ia o tagata ola, auā e tutusa o latou lagona ma i latou o lo’o latou sailia e 

lavea’i... Ma o lenei galuega pa’ia ua tu’uina atu i alii ma tamaita’i latou te fa’ailoaina atu ‘le 

oloa faula’i o Keriso e lē māsuia’ Efeso 3:8.”-The Acts of the Apostles, p. 134. 

 

“E ao lava ona tatou galulue fa’atasi ma agelu fa’alelagi i le fa’ailoaina atu o Iesu i le 

lalolagi... auā e tatau ona avea le tagata ma auala e feso’otai ai ma tagata. Ma a tatou tu’uina 

atu loa i tatou lava iā Keriso i se tautoga atoatoa, e olioli agelu ina ua latou tautatala mai e ala 

i o tatou leo fa’aletagata e fa’ailoa mai ai le alofa o le Atua.” - The Desire of Ages, p. 297. 

 

i. O ai o lo’o fa’atusa i ai agelu o le Fa’aaliga 14:6-12 ma la latou galuega?  

   Mataio 28:19, 20; Galuega 1:8. 

_________________________________________________________________ 

 

“O agelu ua fa’atusa mai o lo’o felelei i le taulotoā’iga o le lagi, ma folafola atu i 

le lalolagi se fe’au o lapata’iga.... E lē o fa’alogo se tasi i leo o nei agelu, auā o se 

fa’ailoga lea e fai ma fa’atusa o le fanau a le Atua o lo’o galulue fa’atasi ma le 

atulaulau uma o le lagi.” - Selected Messages, bk. 2, p. 387. 

2. FE’AU A LE AGELU MUAMUA      Aso Gafua, Iuni 8 
 

a. O ai na ave i ai le fe’au a le agelu muamua? Fa’aaliga 14:6. 

_________________________________________________________________ 
 

“O lo’o valo’ia mai i le fe’au a le ulua’i agelu o le Fa’aaliga 14 se fafagu fa’aleagaga i le 

lalolagi a o folafolaina atu le afio mai o Keriso ua lata mai... O le lele a le agelu ‘i le 

taulotoā’iga o le lagi,’ o le ‘leo tele’ na alagaina ai lenei fe’au, ma lona tala’iina atu i ‘ē 

nonofo i le lalolagi - i atunuu uma, ma ituaiga ma gagana eseese ma nuu’ - o le fa’atusa ma 

le fa’amaoniga lava lea o le televave ma le lautele o le alu atu o lenei fa’agaioiga i le lalolagi 

atoa.” -The Great Controversy, p. 355. 

 

e. Na fa’apefea ona fa’asino atu e le agelu muamua mafaufau o tagata i le  

    Atua o Lē na Foafoaina Mea? Fa’aaliga 14:7; Kenese 1:1; Efeso 3:9. 

_________________________________________________________________ 

 

i. Na fa’apefea ona atagia mai i le auala na fa’aaogā e le Fa’agaioiga o le Toe  

   Afio Mai le fe’au a le agelu muamua ma le fa’amasinoga i la latou tala’iga  

  o le fe’au o le toe afio mai o Keriso. Tanielu 7:26, 27; 8:14; Galuega 17:30, 31. 

__________________________________________________________________________ 

__________________________________________________________________________ 

 

“O Viliamu Mila ma ana uō na tu’uina atu i ai le tiute o le folafolaina o le lapataiga i totonu 

o Amerika. Auā o Amerika na avea ma totonugalemu o le Fa’agaioiga Tele o le toe afio mai. 

O iinei na fa’ataunu’uina ai le valo’aga o le fe’au a le agelu muamua. O tusitusiga a Mila ma 

ana uō na aveina atu i atunuu e mamao. O fea lava la o le lalolagi na o’o atu i ai misionare, 

na fa’apena fo’i ona o’o atu i ai ma le tala fiafia i le vave o le afio mai o Keriso. Na mamao 

ma lautele le salalau atu o le fe’au o le talalelei e fa’avavau: ‘Ia outou matata’u i le Atua, ma 

avatu ia te Ia le vi’iga; auā ua oo mai le itu aso o Lana fa’amasinoga.” 

 

“O le molimau a valo’aga na foliga mai ai o le tausaga 1844 i le tau e totogo a’e ai lau o 

la’au e afio mai ai Keriso, ma na matuā loloto lona aafiaga i mafaufau o tagata. A o salalau 

atu le fe’au mai lea setete i lea setete, na fa’apena ona fafaguina ai le to’atele i so’o se mea. E 

toatele na talitonu i le sa’o o le fa’amatalaina o vaegātaimi eseese o le valo’aga, ma, na 

tu’uese o latou manatu fa’aletagata ma lo latou fa’amaualuga ae talia ma le fiafia le upu 

moni. O nisi o faifeau na latou tu’uese o latou manatu ma lagona i o latou talitonuga fa’ale-

ekalesia, tu’ua o latou totogi ma a latou ekalesia, ae tutū fa’atasi i le folafolaina o le toe afio 

mai o Iesu. Peita’i, e to’aitiiti lava faifeau na latou talia lenei fe’au; o le mea lea na tu’uina 

atu ai i tagata fa’atauva’a ma loto maulalo....Na tauaveina i loto o nei leoleo mamoe 

fa’amaoni se avega mamafa ona o le tulaga o le ekalesia ua lē maua i ai se amioatua ma se 

lalolagi ua goto ifo i le amioleaga, o le mea lea na latou malilie ai latou te onosa’ia puapuaga 

ma le mativa, ma le mamafa o le galuega, ina ia mafai ai ona latou vala’au atu i tagata ia 

salamō mo le fa’aolataga. E ui ina tete’e i ai Satani, ae sa aga’i pea i luma le galuega, ma sa 

talia ma le fiafia e le faitau afe ma afe o tagata le upu moni o le toe afio mai.’’ - Ibid., p. 368. 

3.FE’AU A LE AGELU LONA LUA                          Aso Lua, Iuni 9 
 

a. O le ā le tala a le agelu lona lua e uiga i le tulaga fa’aleagaga o le ekalesia    

    ua ta’ua o le ekalesia a Keriso? Fa’aaliga 14:8. 

_________________________________________________________________ 

 
“O le a lenā uaina? - O ana a’oa’oga sesē. O lona tu’uina atu lea i le lalolagi o le sapati sesē 

nai lo le Sapati o le poloaiga lona fa, ma ua toe ta’ua ai le pepelo lea na muai ta’u atu e 

Satani ia Eva i Etena - o le ola pea lea o le agaga o le tagata pe a oti. E tele mea sesē fa’apena 

na ia fa’asalalauina atu i le tele o nofoaga, ‘ua fai ai ma mataupu (a’oa’oga) poloa’iga a 

tagata’ (Mataio 15:9).” - Selected Messages, bk 2, p. 118. 

 

“Ua fa’afaileleina e Papelonia a’oa’oga oona, le uaina o mea sesē. O lenei uaina o mea sesē 

ua fausia a’e ai le tele o mau a’oa’oga sesē, e pei o le ola pea o le agaga o le tagata pe a oti, o 

le fa’apuapuagatia e fa’avavau o ē amioleaga, o le fa’afitia o le i ai o Keriso a o le’i soifua 

mai o Ia i Peteleema, atoa ai ma le lagolagoina o le si’itiaina o le aso muamua o le vaiaso e 

sili a’e nai lo le aso na fa’apa’ia e le Atua. O nei mau a’oa’oga ma mea sesē uma fa’apena ua 

tu’uina atu e ekalesia eseese i le lalolagi, o se fa’ataunu’uga lava lea o molimau o le Tusi 

Pa’ia o lo’o fa’apea mai, ‘Auā ua feinu nu’u uma i le uaina o le to’asā o lana faita’aga.” -

Testimonies to Ministers pp. 61, 62. 

 

e. Fa’amatala pe na fa’apefea ona malamalama tagata talitonu o le  

       Fa’agaioiga o le Toe Afio Mai i le taimi o lo latou ulua’i fa'anoanoaga, ina ua  

       oo atu i le i’uga o aso moni lava e 2300, ma vala’auina ai i latou e 

       vavae’ese mai ia i latou na teena le fe’au. Sapakuka 2:3; Mataio 25:6. 

 

 “Na i ai le ulua’i talitonuga o le ‘au fa’atalitali fa’apea o le vaitau e totogo a’e ai la’au i le 

tausaga 1844, o le muta’aga tonu lea o aso e 2300, peita’i na latou iloa mulimuli ane e 

fa’atoā fa’ai’u le 2300 aso i le vaitau e to’ulu ai lau o la’au i le tausaga lava lea, ma latou iloa 

ai, o le fa’ataunu’uga lea o le alagaina o le feau i upu tonu lava ia na valo’ia mai i le Tusi 

Paia: ‘Faauta, ua sau le Fa’ato’afaiavā!” 

 

“Na mafua le alagaina o le fe’au o le valuapo ina ua toe fai a latou su’esu’ega ma iloa ai 

fa’atoa amata le faitauina o aso e 2300 ina ua fa’ataunu’uina le poloa’iga a Aretaseta mo le 

toe atina’e o Ierusalema, o lea poloa’iga fa’atoā fa’ataunu’uina i le vaitau e to’ulu ai lau o 

la’au i le tausaga 457 TLM, ae lē o le amataga o le tausaga e pei ona sa latou talitonu 

muamua i ai. A amata mai la le faitau i le vaitau e to’ulu ai lau o la’au i le TLM e 457, ona 

fa’ai’u lea o le 2300 tausaga i le vaitau e to’ulu ai lau o la’au i le tausaga 1844.” -The Great 

Controversy, pp. 398, 399. 

 

“A o teena e ekalesia le fe’au a le ulua’i agelu, ua latou teena ai le malamalama mai le lagi 

ma ua aveesea mai ai i latou mai le finagalo o le Atua. Na latou fa’alagolago i lo latou lava 

malosi, ma o lo latou teena ai o le fe’au a le ulua’i agelu, ua tu’ua ai i latou lava i se tulaga e 

lē mafai ai ona latou va’aia le malamalama o le fe’au a le agelu lona lua. Peitai na tu’ua e i 

latou o ē na alofagia e le Atua, o ē na sauāina i ā latou ekalesia, ma latou talia ai le fe’au, ‘Ua 

pa'ū Papelonia’ ”-Early Writings, p. 237. 

4. FE’AU A LE AGELU LONA TOLU     Aso Lulu, Iuni 10 

 

a. O le ā le lapata’iga mata’utia na sau ma le agelu lona tolu? Fa’aaliga 14:9- 

    11. 

_________________________________________________________________ 

 

“O loo i ai i totonu o le fe’au a le agelu lona tolu se lapata’iga ua sili lona mata’utia i 

lapata’iga uma ua tu’uina mai i tagata ola. O se agasala matuiā tele lea ua mafua ai ona 

liligiina ifo le to’asā o le Atua e lē filogia i le alofa tunoa. O le ala lea e lē tatau ai ona tu’ua 

tagata i le pogisa e uiga i lenei mataupu tāua; auā e tatau ona tu’uina atu i le lalolagi le fe’au 

lenei o le lapata’iga e fa’atatau i lenei agasala a o le’i oo mai le fa’asalaga a le Atua, ina ia 

malamalama tagata uma i le mafua’aga e tatau ai ona fa’asalaina i latou, ma latou maua ai se 

avanoa latou te liliu ese mai ai... O loo fa’atusaina mai i le valo’aga o loo alagaina ma le leo 

tele e se agelu o lo’o lele i le taulotoā’iga o le lagi le fe’au; ma fa’apena ona tosina mai ai 

mafaufau o le lalolagi.” - The Great Controversy, pp. 449, 450. 

 

e. I le taimi o le fe’au a le agelu lona tolu, e fa’apefea ona fa’ailogaina le ‘au 

    pa’ia? Fa’aaliga 14:12. 

_________________________________________________________________ 
 

 “O i latou o ē tapua’i i le Atua o le a matuā iloga lava i lo latou amana’iaina o le poloa’iga 

lona fa, auā o le fa’ailoga lea o le mana foafoa o le Atua ma le molimau i le tatau lea i le 

tagata ona tu’uina atu ia te Ia le ava ma le migao e tatau ai.... O lenei mataupu o le a iloga 

ona vaevaeina ai Kerisiano uma i ni vasega tetele se lua, o i latou o ē tausia poloa’iga a le 

Atua ma le fa’atuatua ia Iesu, ma i latou o ē ifo i le manu fe’ai ma lona fa’atagata, ma talia 

lana fa’ailoga. E ui lava o le a tu’ufa’atasia e le ekalesia ma le malo lo latou malosi e 

fa’amalosia ai tagata uma, ‘o tagata nuu atoa ma alii, o ē mau’oa ma ē matitiva, o ē sa’oloto 

ma ē pologa,’ ina ia latou talia le fa’ailoga o le manu fe’ai, peita’i, o le a lē talia lava e le 

fanau fa’amaoni a le Atua lenā fa’ailoga. Faaaliga 13:16.” - Testimonies for the Church, vol. 

9, pp. 16, 17. 

 

i. E fa’apefea ona fa’amatalaina le tula’i mai o le fe’au a le agelu lona tolu?  

   Fa’aaliga 7:2, 3. 

_________________________________________________________________ 
 

“I se fonotaga na faia i Dorchester, Mass., ia Novema, 1848, na tu’uina mai ai ia te a’u se 

va’aiga i le folafolaina o le fe’au o le fa’amaufa’ailoga, fa’atasi ai ma se tiute o le ‘au uso i le 

fa’asalalauina lea o le malamalama o loo susulu mai i luga o ō tatou ala. 

 

“Ina ua uma ona ou va’aia le fa’aaliga, sa ou fai atu i la’u tane: ‘O lo’o iā te a’u se fe’au mo 

oe. E tatau ona e amata lolomi ni nai pepa laiti ma auina atu i tagata. Ia fa’alaiti lava tau o le 

amataga; auā a fa’apea e faitauina e tagata, o le a latou tu’uina atu ia te oe ni auala e lolomi 

ai, ma o le a fa’amanuiaina pei o le amataga. Mai si nei amataga itiiti, ae na fa’aalia mai iā te 

a’u e pei o vaitafe o le malamalama ua susulu manino atu i le lalolagi atoa.’ ” -Life Sketches, 

p. 125. 

5. O LE TUMUTUMUGA O LE FEAU        Aso Tofi, Iuni 11 

 

a. E fa’apefea ona fa’ataunu’uina le fa’amanuiaga ua folafolaina mai ia i   

     latou na maliliu i lalo o le fa’atuatuaga o le fe’au a le agelu lona tolu?  

     Fa’aaliga 14:13; Tanielu 12:2. 

_________________________________________________________________ 

 

 “O le vaeluaga o le po na filifili ai le Atua e lavea’i Lona nuu. A o tauemu tagata 

amioleaga ia i latou, na fa’afuase’i lava ona aliali mai le la ma ua susulu mai i 

lona malosi, o le masina fo’i ua fa’atumauina i lona nofoaga. Na va’ava’ai atu 

tagata amioleaga ma le ofo tele, a o le ‘au paia na latou va’ava’ai atu ma le olioli 

tele i fa’ailoga o lo latou lavea’iga. Na sosoo mai ai ma va’aiga o fa’ailoga ma 

vavega i se fa’asologa vave. Na foliga mai ua suia mea uma mai lona tulaga sa i 

ai. Na fa’afuase’i ona lē toe tatafe vaitafe. O ao mafiafia ma le mamafa na 

fa’amalumalu ifo na foliga mai ua feto’ai le tasi i le isi. Peita’i sa i ai se nofoaga 

e tasi na va’aia i lona manino ma lona mamalu, lea na sau ai le siufofoga o le 

Atua e pei o vai e tele, lea na lūlūina ai le lagi ma le lalolagi. Na fa’apena ona i ai 

se mafui’e tele. Ua tatalaina ai tu’ugamau o le ‘au paia, ma o i latou na maliliu i 

lalo o le fa’atuatuaga o le fe’au a le agelu lona tolu, o ē na tausia ma le fa’amaoni 

le Sapati, na ō mai mai o latou tu’ugamau ua fa’amamaluina, ma latou fa’alogo ai 

i le feagaiga o le filemu o le a faia e le Atua ma i latou o ē na tausia Lana 

tulafono.” - Early Writings, p. 285. 

 

e. O le a le mea o le a tupu i le fa’ai’uga o fe’au a agelu e toatolu? Fa’aaliga  

    14:14-16; Mareko 4:26-29. 

_________________________________________________________________ 

 

 “Na ou va’aia agelu o fa’ataalise solo i le lagi. Na ou va’aia se agelu o loo tau le 

fagu vaitusi a le tusiupu i lona itu ua toe foi atu mai le lalolagi ma lipoti atu ia 

Iesu ua mae’a lana galuega, ua uma fo’i ona faitauina ma fa’amaufa’ailogaina le 

‘au paia. Ona ou va’aia lea o Iesu, o Lē sa auauna atu i luma o le atolaau o loo i 

ai poloaiga e sefulu, ua tago o Ia i le ipu e fa’amū ai mea manogi ua togi i lalo. 

Ona sisii a’e lea o Ona aao, ma fa’apea atu ma le leo tele, ‘Ua mae’a.’ ” -Ibid., p. 

279. 
 

FESILI TOE FA’AMANATU             Aso Faraile, Iuni 12 
 

1. Aisea na fa’aaogaina ai e le Atua tagata i le folafolaina o le talalelei? 

2. Na fa’apefea ona oo atu le fe’au a le ulua’i agelu i le lalolagi atoa? 

3. Fa’amatala le mafuaaga o le tuuina atu o le fe’au a le agelu lona lua. 

4. O le a le eseesega o loo fa’amamafaina mai e le fe’au a le agelu lona tolu? 

5. O le a le mea o le a tupu pe a fa’ai’uina fe’au a agelu e toatolu? 

SAPATI, IUNI 20, 2026            LESONA 12 

 

O Le Vala’au Mulimuli 
 

MAU AUTU: “Ua mavae ia mea, ona ou iloa atu lea o le isi agelu ua alu ifo mai 

le lagi, ua iā te ia le pule sili; ua malamalama fo’i le lalolagi i lona pupula” 

(Fa’aaliga 18:1) 

 

Faitauga Fautuaina: The Great Controversy, pp. 603-612. 

 

“O le galuega tele o le talalelei o le a lē tapunia i se fa’aaliga itiiti ifo o le mana o 

le Atua nai lo le mea na fa’ailogaina ai i lona amataga.” -The Great Controversy, 

p. 611. 

 

1. O PAPELONIA LE AAI TELE            Ulua’i Aso, Iuni 14 

 

a. Fa’amatala le va’aiga mata’ina na va’aia e Ioane i le ekalesia ua ta’ua o 

    Papelonia le Aai Tele. Fa’aaliga 17:1-6. 

_________________________________________________________________ 

 

 “O upu nei ua fa’amatalaina mai ai le fafine (Papelonia) i le Faaaliga e 17..., ua 

‘ofu o ia i le ie pāuli ma le mūmū, ua teuteu fo’i i auro ma maa tāua ma penina, 

ua i lona lima le ipu auro ua tumu i mea inosia ma le leaga:.. ua tusia fo’i i lona 

muāulu le igoa, O le Mealilo, Papelonia le Aai Tele, O le Tinā o Fafine 

Talitane...O Roma na ia u’uina le pule lea na pulea malosi ai tupu ma ta’ita’i o 

atunuu Kerisiano i le tele o seneturi. O le lanu pāuli (violē) ma le mūmū, o le 

auro ma maa tāua ma penina, ua fa’ailoa manino mai ai le matagofie ma le 

matalasi maoa’e o teuga fa’atupu ma le mamalu na ō fa’atasi ma le fa’amaualuga 

o le tupusā o Roma. Ma e leai fo’i se isi pule (malo) e fetaui tonu i ai le 

fa’aupuga, ‘ua onā i le toto o le au paia’ e pei ona faia e le ekalesia lea na sauāina 

ma fa’ataugāina soo o Keriso. O Papelonia fo’i lea ua molia i lona nonofo 

fa’apouliuli ma ‘tupu o le lalolagi’. Na avea foi ma talitane le ekalesia Iutaia ina 

ua latou liliu ese mai le Alii ae feoa’i ma faifai mea fa’atasi ma tagata 

fa’apaupau; ua fa’apena fo’i ona pa’ū le ekalesia Roma ma aafia i le moliga lava 

lea e tasi ina ua latou sailia le malosi ma le lagolago atu o malo fa’alelalolagi.” -

The Great Controversy, p. 382. 

 

e. Na fa’apefea ona fa’aumatia lenei pule (malo)? Fa’aaliga 17:15-18. 

_________________________________________________________________ 

2. O LE ISI AGELU                       Aso Gafua, Iuni 15 
 

a. Fa’amatala le alu ifo o le agelu e pei ona ta’ua mai i le Fa’aaliga 18:1. 

_________________________________________________________________ 

 
“O fe’au a agelu e toatolu, e tatau ona tu’ufa’atasia i le avatua lea o lo latou malamalama 

sautuatolu i le lalolagi. Fai mai Ioane i le Fa’aaliga, ‘Na ou iloa fo’i le tasi agelu ua alu ifo 

mai le lagi, ua ia te ia le pule sili; ua malamalama fo’i le lalolagi i lona pupula’ [Fa’aaliga 

18:2-5.] O le mea lenei o loo fa’atusaina i ai le tu’uina atu o le fe’au o le lapata’iga mulimuli 

sautuatolu i le lalolagi.” -The SDA Bible Commentary [E. G. White Comments), vol. 7, p. 

985. 

“O le ekalesia o le fale teu oa lea o le tamaoaiga ma le faula’i o le alofa tunoa o Keriso; ma o 

le a i’u lava ina fa’aalia mai e ala i le ekalesia, fa’apea fo’i i ‘alii sili ma faipule i mea o i le 

lagi’ le fa’aaliga mulimuli ma atoatoa o le alofa tunoa o le Atua.” -The Acts of the Apostles, 

p. 9. 

 

e. O le a le uiga o le mamalu o le agelu, ma e fa’apefea fo’i ona fa’aalia mai? 

    Salamo 29:1, 2; Ioane 17:22, 23. 

_________________________________________________________________ 

 
“O le taimi lava e lē amana’iaina ai le fausiaina a’e o le amio, po ua leai fo’i se teuteuga o le 

loto, ma ua lē amana’iaina le amioatua faigofie, o le taimi lea e mana’omia ai e le 

fa’amaualuga ma le naunau i le fa’alialia ni fale lotu tetelē ma ona teuga matagofie atoa ai 

ma le fa’amalosia o ni sauniga fa’apitoa. Ae peita’i o nei mea uma e lē o fa’aaloalogia ai le 

Atua. Na te lē o fa’atāuaina Lana ekalesia ona o ni ona foliga va’aia i mea lelei i fafo, ae ona 

o le amioatua fa’amaoni ina ia iloga ai i latou mai le lalolagi. Na te fuaina Ona tagata e tusa 

ai ma lo latou tuputupu a’e i le malamalama ia Keriso, e tusa ai ma lo latou alualu i le iloa 

ma le poto fa’aleagaga.” - Prophets and Kings, pp. 565, 566. 

 

i. Na fa’apefea ona fa’amatalaina e le Atua Lona lava mamalu, ina ua fai atu  

   Mose e fia va’ai i ai? Esoto 33:18, 19; 34:5-7. 

_________________________________________________________________ 

 
“O le mamalu uma o uiga o le Atua o lo’o fa’aalia lea i Lana amio. O itulau ta’itasi uma o  le 

Tusi Pa’ia o loo susulu atu i Lona malamalama. O le amiotonu a Keriso, e pei o se penina e 

mamā ma sinasina, e leai sona pona, leai se pisia o i ai. E leai se galuega fa’ale-tagata na te 

mafaia ona fa’aleleia atili ai le meaalofa sili ma le tāua a le Atua. Auā e leai se ila po o se 

pona o i ai.” -Christ’s Object Lessons, p. 115. 

“O lenei uiga na fa’aalia i le soifuaga o Keriso. Ina ia mafai ai e Ia ona fa’asalaina le agasala 

i le tino e ala i Lana lava fa’ata’ita’iga, na Ia tauaveina ai ia te Ia lava le fa’atusa o le tino 

agasala. Na Ia va’aia pea lea lava uiga i le amio o le Atua; ma Ia fa’aalia ai lenei lava uiga 

po’o le amio a le Atua i le lalolagi. 

“E finagalo Keriso ia fa’apea ona fa’aalia e Ona soo i o latou olaga lenei lava uiga o le amio 

a le Atua.” -God’s Amazing Grace, p. 322. 

3. O SE FE’AU O LE LAPATA’IGA       Aso Lua, Iuni 16 

 

a. E fa’apefea ona feso’otai atu le agelu i ē o i Papelonia? Fa’aaliga 18:2. 

_________________________________________________________________ 
 

“O lenei agelu na va’aia o alu ifo mai le lagi, ua tu’uina atu i ai le pule sili ma le 

mamalu, ma ua fa’amalamalamaina ai le lalolagi i lona pupula. O le malamalama 

lea sa i ai i lenei agelu, na oo atu i tulu’iga uma a o ia alaga atu ma le malosi ma 

le leo tele. O le fe’au i le pa’ū o Papelonia e pei ona aumaia e le agelu lona lua, 

ua toe alagaina fa’alua, fa’atasi ai ma le toe ta’ua o mea  ma mea inosia ua ofi 

mai i totonu o ekalesia talu mai le 1844.” -Early Writings, p. 277. 

 

e. O a ni suiga o le a iai i Papelonia i lea taimi talu ona ulua’i folafolaina le  

    fe’au a lona lua o agelu? Fa’aaliga 18:3. 
__________________________________________________________________________ 

 

 “O le fe’au a le agelu lona lua o le Fa’aaliga 14 na muai folafolaina i le 

taumafanafana o le 1844, ma na fa’asinotonu lea fe’au i ekalesia o le Iunaite 

Setete, lea na aupito i lautele ai le salalau atu o le alagaina o le fe’au o le 

fa’amasinoga, o Amerika fo’i na teena ai lea fe’au e le lautele o tagata, ma o iinei 

fo’i na pito i televave ai le alu ifo o le pa’ū fa’aleagaga o ekalesia. Peita’i, e le’i 

o’o atu le fe’au a le agelu lona lua i lona fa’ataunu’uga atoatoa i le 1844. E moni 

na o’o i ekalesia se pa’ū fa’aleagaga talu ai lo latou teena o le malamalama o le 

fe’au o le toe afio mai; peita’i o lea pa’ū e le’i atoatoa. A o latou fa’aauau pea 

ona teena upu moni fa’apitoa mo le taimi lenei, ua fa’apena fo’i ona maulalo atili 

ai lo latou pa’ū. Peita’i, e le’i o’o i le taimi e mafai ai ona tatou fa’apea ifo, ‘Ua 

pa’ū Papelonia,... auā ua ia fa’ainu i nu’u uma i le uaina o le to’asā o lana 

faitaaga.’ E le’i faia e Papelonia lenei mea i atunu’u uma. O loo fa’atupula’ia pea 

le salalau atu o le agaga fa’auō i le lalolagi o ekalesia Porotesano i atunuu 

Kerisiano uma; ma o nei ekalesia uma ua aofia ai i fa’asalaga mata’utia o le fe’au 

a le agelu lona lua. Peita’i, e le’i o’o le galuega o le liliuese atoatoa i lona 

tumutumuga. 

“A o lumana’i le afio mai o le Alii, fai mai le Tusi Paia o le a galue Satani ‘i le 

mana uma, ma fa’ailoga, ma vavega pepelo, ma mea taufa’asesē uma o le 

amioleaga;’ mā o i latou uma foi ua latou ‘lē talia le upu moni ma le fiafia i ai, 

ina ia fa’aolaina ai i latou,’ o le a tu’ua i latou i le ‘galuega e fa’asesē ai, ina ia 

latou talia le mea pepelo.’ 2 Tesalonia 2:9-11. E oo loa le lalolagi i lea tulaga, ma 

taunu’u atoatoa loa le nonofo fa’atasi o le ekalesia ma le lalolagi i atunu’u 

Kerisiano uma, ona atoatoa loa lea o le pa’ū o Papelonia. O lenei suiga o se mea 

e faifai malie mai lava, ma o lo’o lumana’i pea le fa’ataunu’uga atoatoa o le 

Fa’aaliga 14:8.” -The Great Controversy, pp. 389, 390. 

4. O SE VALA’AU MULIMULI       Aso Lulu, Iuni 17 
 

a. O le ā le vala’au fa’anatinati ua fa’alogoina e i latou o lo’o i ai pea i  

    Papelonia? Fa’aaliga 18:4. 
__________________________________________________________________________ 

 

“O le vala’au o le Fa’aaliga 18 o loo fa’asino i le taimi mulimuli e teena ai le lapata’iga 

sautuatolu o le Fa’aaliga 14:6-12, o le taimi lea o le a taunu’u atoatoa ai le ekalesia i le tuluga 

e pei ona valoia mai i le fe’au a le agelu lona lua, o le taimi lea o le a alu atu ai le vala’au i le 

fanau a le Atua o lo’o totoe pea i Papelonia ina ia latou vavae ese mai lana mafutaga. O lenei 

fe’au, o le toe vala’au lava lea o le a tu’uina atu i le lalolagi; ma o le a lē fo’i fua mai lea 

fe’au po’o lana galuega. O le taimi lea o le a tu’ua ai i latou o ē ‘lē fia talitonu i le upu moni, 

ae fiafia i le amioleaga’ (2 Tesalonia 2:12), ina ia latou talia le galuega taufa’asesē ma latou 

talitonu ai i le mea pepelo, ma o le taimi lava lea e susulu atu ai le malamalama o le upu 

moni ia i latou uma ua tatala o latou loto e talia ai lea fe’au, ma o i latou uma o le fanau a le 

Ali’i o lo’o totoe pea i Papelonia i lea taimi, o le a latou talia ma usita’i i le vala’au ua faapea 

mai: ‘Lo’u nu’u e, ia outou ō ese ia te ia.’ (Fa’aaliga 18:4).” -The Great Controversy, p. 390. 

 

e. O ai tagata ta’ito’atasi o lo’o ta’ua o ‘‘Lo’u nu’u,’’ lea o lo’o fa’asino i ai  

    le vala’au ia ō ese mai Papelonia? Ioane 10:16. 

_________________________________________________________________ 
 

“E ui lava i le tele o le pogisa fa’aleagaga o ekalesia ua ta’ua o Papelonia ma le mamao o lo 

latou sē ese mai le Atua, o lo’o i ai lava i totonu o nei ekalesia le toatele o so’o moni o 

Keriso. O le to’atele o i latou nei e le’i vā’ai lava ma fa’alogo i fe’au o upu moni fa’apitoa 

mo le taimi lenei. O le to’atele fo’i o i latou nei ua lē fa’amalieina i lo latou tulaga o iai nei, 

ma ua latou naunau i le fia maua o se malamalama manino. Ua i’uvale a latou sāiliga i 

fa’atusa o foliga va’aia o Keriso i totonu o a latou ekalesia. A o fa’asolosolo ina mamao ese 

atu nei tino po’o nei ekalesia mai le upu moni, ma atili ai ona latou faifai mea fa’atasi ma le 

lalolagi, o le a fa’apena ona aliali mai o le eseesega i le va o ni vasega se lua, se’ia o’o lava 

ina tete’a ese nei vasega e lua. O lo’o sau le taimi e lē toe mafai ai e i latou o ē alolofa moni i 

le Atua ona toe faifai mea fa’atasi pea ma i latou o ē ua ‘tele le mana’o i mea fa’afiafia a ua 

leai se mana’o i le Atua; o ē ua peiseaī e amioatua a o le mana ua i lea mea ua latou teena.’ ”-

Ibid., p. 390. 

 

e. Aiseā ua matuā fa’anatinati ai lava le vala’au ia ō ese mai i Papelonia?  

    Fa’aaliga 18:5-8. 
__________________________________________________________________________ 

 

“O le malamalama na susulu atu i le ‘au fa’atalitali na o’o atu i tulu’iga uma, ma o i latou  o i 

ai i totonu o nei ekalesia sa i ai so latou malamalama, o ē na latou le’i fa’alogo i nei fe’au 

sautuatolu ma latou teena, na latou tu’ua ekalesia ua pa’ūū ma latou usitai i le vala’au” -

Early Writings, p. 278. 

5. SAUNI E TU’UINA ATU LE VALA’AU   Aso Tofi, Iuni 18 
 

a. Fa’amatala le tāua o se fe’au manino ma mautinoa o le lapata’iga. Isaia  

    58:1; 1 Korinito 14:7, 8. 

_________________________________________________________________ 

_________________________________________________________________ 
 

“O le mataupu e 18 o le tusi o Fa’aaliga o lo’o fa’ailoa mai ai le tāua o le tu’uina atu o le upu 

moni i ni fa’aupuga faigofie, a ia avatua i le lototele ma le malosi... Ua tele nauā le fenumia’i 

i le folafolaina o le fe’au a le agelu lona tolu.” -Evangelism, p. 230. 

 

“E finagalo le Atua e tatau i tagata vā’ai ona latou tutū atu i le tu’ufa'atasia o ō latou leo e 

tu’uina atu ai le fe’au ua uma ona fa’atonuina, ma tu’uina atu le fe’au i le leo mautinoa o le 

pū, ina ia mafai e tagata uma ona tutū i o latou tulaga ma faia sa latou vaega i lenei galuega 

tele. Ona fa’atumulia ai lea o le lalolagi i lona pupula i le malamalama malosi ma le manino 

o le isi agelu na alu ifo mai le lagi ma le pule sili. Ua tele tausaga o tatou fa’atamala ai; ma o 

i latou na tutu i se tulaga tauaso ma fa’alavelaveina le aga’i i luma o le fe’au tonu lava lea na 

finagalo le Atua e tatau ona alu atu mai le fa’atasiga na faia i Minneapolis e pei o se moli mu 

tele, e mana’omia ona fa’amaulalo o latou loto i luma o le Atua ma va’ai ma malamalama ai 

pe na fa’apefea ona fa’alavelaveina ma taofia le galuega e o latou mafaufau tauaso ma le 

maaa o ō latou loto.” -The Ellen G. White 1888 Materials, p. 1070. 

 

e. O le a le olega fa’amaoni na faia e Iesu e tatau ona tatou mafaufau  

    ta’ito’atasi i ai? Ioane 12:35, 36. 

_________________________________________________________________ 

 
“Ua tu’ufa’atasia e le isi agelu lona leo ma le agelu lona tolu, ma ua fa’amalamalamaina ai le 

lalolagi uma i lona pupula. Ua fa’atuputeleina fo’i le malamalama, ma ua susulu atu i atunuu 

uma o le lalolagi. E alu atu e pei o se moli mu tele. O le a alu atu fa’atasi ma lona mana tele 

lava, se’ia o’o ina suluia ai malō uma ma gagana uma i le lalolagi i ona ave. Se’i ou fesili atu 

ia te oe, O le a le mea o loo e faia ina ia saunia ai oe mo lenei galuega? O e fausia a’e ea mo 

le fa’avavau? E tatau lava ona e manatua o lenei agelu o le faatusa lea o tagata o loo i ai lenei 

fe’au e ao ona tu’uina atu i le lalolagi. O avea ea oe ma se tasi o i latou nei?” - The Review 

and Herald, August 18, 1885. 

 

FESILI FA’AMANATU        Aso Faraile, Iuni 19 
 

1. Fa’amatala pe fa’apefea ona fetaui Roma ma le fa’amatalaga o Papelonia, le tina o fafine 

    talitane. 

2. O le a le mamalu moni o le Atua o le a faaalia e le isi agelu? 

3. Aisea e tatau ai ona toe ta’ua le fe’au a le agelu lona lua? 

4. O fea o i ai le toatele o soo moni o Iesu i aso nei? 

5. E fa’apefea ona avea a’u ma aafiaga lelei i le galuega nai lo le avea ma faalavelave i le  

    galuega a le Atua i ona aso nei? 

SAPATI, IUNI 27, 2026      LESONA 13 
 

O le I’uga ua Valo’ia Mai 
 

MAU AUTU: “Ua fetalai mai fo’i lē o tietie i le nofoāli’i, Fa’auta, Ou te faia ia 

fou mea uma lava. Ua fetalai mai fo’i o Ia iā te a’u, Ia e tusi; auā o upu nei e 

moni ma fa’amaoni ia” (Fa’aaliga 21:5). 

 

Faitauga Fautuaina: Early Writings, pp. 279-295. 

 

“O lo tatou lalolagi ʻitiiti, o loo i ai nei i lalo o le malaia o le agasala, ma ua avea 

ma ila pogisa e tasi lava i Lana foafoaga silisiliese, o le a fa’amamaluina i luga 

a’e o isi lalolagi uma o i le atulaulau uma o le Atua.” -Desire of Ages, p. 26. 

 

1. O MALA MULIMULI E FITU           Ulua’i Aso, Iuni 21 

 

a. O le ā se mea ua fa’ailoa mai e uiga i fa’aslaga a le Atua o le a liligiina ifo i 

    le lalolagi? Fa’aaliga 15:1; mataupu 16. 

_________________________________________________________________ 

 
“Na ou va’aia ua lata ona liligi mai mala mulimuli e fitu i luga o i latou e aunoa ma so latou 

lafitaga; ae sa le’i manatu ma ano i ai le lalolagi e pei ona latou le manatu i le tele o mātāua o 

le vai ua toetoe lava a pa’ū ifo. Peita’i, na mafaia lava ona ou onosa’ia va’aiga mata’utia o 

mala mulimuli e fitu o le toasa o le Atua. Na ou va’aia Lona to’asā e matuā malosi ma 

mata’utia, ma afai e fa’aloaloa atu e Ia Lona Aao pe tupu Lona to’atama’i, o le a leai se 

tagata e sao mai i mala o le to’asā i le lalolagi, pe o le a le oo foi i ai le mata’utia o nei mala e 

fano ai, e lē mafai foi ona maua so latou lafitaga mai mala o fa’ama’i o le a oo mai ia i latou, 

ma o le a latou lē maua lava se lafitaga mai i mala o le to’asā o le a fano ma fa’aumatia ai i 

latou.” -Early Writings, p. 64. 

 

e. O le a le mea uiga ese o lo’o fa’amatalaina ai lea lava va’aiga e tasi?  

    Ieremia 25:30-33; Fa’aaliga 19:17-21. 

_________________________________________________________________ 

 
 "Ua tumu nei le ipu a le 'au amioleaga, ua oo mai le taimi o lo latou fa'asalaga; ua fai ma ā 

latou masani le te'ena o le Agaga o le Atua se'ia oo lava ina aveesea Lona Agaga. Ua leai nei 

se puipuiga mai le alofa tunoa fa'alelagi ma ua leai nei so latou puipuiga mai le malosi o le 

tiapolo. O le taimi lea o le a fa'asaga ai loa Satani e fai lana galuega tele o le fa'aoo mai o le 

puapuaga tele i tagata o le lalolagi. Ua lē toe taofia nei e agelu a le Atua matagi malolosi o le 

amioleaga o tagata, ma ua tu'ufau ai nei mea uma e fai la latou faitalia. O le taimi lea o le a 

oo ai le lalolagi atoa i ni puapuaga e sili atu ona mata’utia nai lo puapuagā na oo iā 

Ierusalema anamua.” -The Great Controversy, p. 614. 

2. O LE AFIO FA’ALUA MAI      Aso Gafua,Iuni 22 
 

a. O fa’apefea ona fa’amatalaina e le tusi o Fa’aaliga le afio fa’alua mai o 

    Keriso? Fa’aaliga 1:7; 6:15-17. 
__________________________________________________________________________ 

 

 “E le’i pine ae matou va’aia loa i le itu i sasa’e se ao uliuli itiiti, pe tusa o le afa o le 

alofilima o se tagata lona telē, lea na matou iloa uma o le fa’ailoga lea o le Atalii o le tagata 

ua afio mai. Na matou tulimata’i uma atu i ai ma le fa’alologo a’o aga’i malie mai pea le ao i 

le lalolagi, ma ua atili ai lona pupula ma lona mamalu, se’ia o’o ina avea ma ao sinasina tele 

lava. O ona lalo na foliga mai ua pei o se afi mūmū; a o ona luga o le nuanua o le feagaiga, e 

lē mafaitaulia agelu e mano ni mano o lo’o latou alalaga mai i vi’iga matagofie; a o fa’apena 

ona tietie mai ai le Atalii o le tagata. O Ona lauao sinasina galugalu ua ta’atia tonu nei i luga 

o Ona tau’au; o i luga o Lona ao sa i ai se palealii tele lava. O Ona aao na foliga mai o le afi 

mūmū ia; ua i Lona aao taumatau fo’i Lana selesaito ma’ai; a o Lona itu tauagavale sa i ai se 

pu siliva. O Ona fofoga ua pei o se afi mumū ia, lea na su’esu’eina ai Lana fanau fa’amaoni. 

Ona pupula ai lea o latou foliga, a o i latou na teena e le Atua ua ufitia nei i le pogisa. Ona 

matou alalaga uma atu lea, ‘O ai ea sē mafai ona tu atu? Pe ua leai ea se pisia i lo’u ofu?’ 

Ona taofia lea o le pese a agelu, ma e mata’utia le lologo na oo ifo i mea uma i lea taimi ina 

ua fetalai Iesu: “O i latou ua mamā lima ma o latou loto ua mamā o le a mafai ona tūtū atu; 

auā O Lo’u nei alofa tunoa e lava lea mo outou.” Ona pupula ai lea o ō matou foliga, ma ua 

fa’atumulia ō matou loto uma i le olioli. Ona toe amalia lea e agelu a latou pese i se leo 

maoa’e lona matagofie a o fa’alatalata atili mai le ao i le lalolagi.” -Early Writings, pp. 15, 

16. 

 

e. O le a la le mea o le a faia e agelu? Mataio 24:31; 1 Tesalonia 4:16, 17. 

_________________________________________________________________ 
 

“Toetoe lava a soloia ma talepeina atoatoa e le agasala le fa’atusa paia o foliga o le Atua i le 

tagata, ae peita’i na afio mai lava Keriso e toe fa’afoisia le mea na lepetia e le agasala. O le a 

na liua o tatou nei tino ua leaga ma faia ia pei o Lona tino matagofie. O le tino fa’aletino e oo 

iai le oti ma le i’uvale, e leai se matagofie o i ai, ma fa’aleagaina e le agasala, ua fa’afouina 

nei, ma ua atoatoa ma matagofie, e le toe oo i ai se oti.... 

 

“E auina atu fo’i e Ia o Ana agelu latou te fa’apotopoto i ē ua filifilia e Ia mai matāmatagi e 

fa, e amata mai le tasi tulu’iga o le lagi e oo atu i le tasi tulu’iga. O le a sapaia fo’i e agelu 

paia le fanau iti ma tu’uina atu i lima a ō latou tinā. O uō ua leva ona māvae i le oti, ua 

fa’atasia nei e lē toe tete’a e fa’avavau, ma ua latou pepese nei i se olioli e lē māfa’atusalia a 

o latou ō a’e fa’atasi i le Aai o le Atua.” -The Great Controversy, p. 645. 

 

i. O fea o le a tuu ai Satani? Faaaliga 20:1, 2. 
_________________________________________________________________________ 

 

“O iinei i le lalolagi lenei o le a avea ma nofoaga o Satani fa’atasi ma ana agelu leaga mo le 

afe tausaga. Na o le lalolagi lava lenei o le a mafai ona fealua’i ai Satani, o le a lē fa’atagaina 

lava o ia e ulufale atu i isi lalolagi e le’i pa’u’u e fai ai ana fa’aosoosoga.” -Ibid., p. 659. 

3. FA’AMASINOGA          Aso Lua, Iuni 23 
 

a. O le a le mea o le a faia e le au paia i le taimi o le 1,000 tausaga o lo’o  

    fusifusia ai Satani? Fa’aaliga 20:4-6; 1 Korinito 6:2, 3. 

_________________________________________________________________ 
 

“O le vaitaimi o le afe tausaga i le va o le toetu muamua ma le toetu lona lua, o le a faia ai le 

fa’amasinoga o ē amioleaga. Na fa’asino atu le aposetolo o Paulo i lenei fa’amasinoga o se 

mea e tupu e mulimuli mai i le afio fa’alua mai o Iesu....Na molimau mai foi Tanielu, ‘E 

tu’uina atu fo’i le fa’amasinoga i le ‘au paia a Lē Silisili Ese pe a maliu mai Lē ua Mai 

Anamuā Ona Aso.' Tanielu 7:22. O le taimi lea o loo nofotupu ai le ‘au amiotonu i le lagi, ua 

fai ma tupu ma ositaulaga i le Atua... O le taimi lea, ‘o le a faamasinoina ai e le au paia le 

lalolagi’ e pei ona valo’ia mai e Paulo, 1 Korinito 6:2. Ua latou fesoasoani iā Keriso i le 

faamasinoina o le ‘au amioleaga, latou te fa’atusatusa mea na faia e le ‘au amioleaga i le tusi 

tulafono, o le Tusi Paia lea, ma faia le fa’ai’uga e tusa ai ma galuega uma na latoi faia i le 

tino. Ona fuaina lea o le fa’asalaga e ao ona puapuagatia ai le au amioleaga, e tusa ai ma a 

latou galuega sa fai; ma ua tusia fa’atasi ma o latou igoa i le tusi o le oti. 

 

“E fa’amasinoina fo’i Satani ma agelu leaga e Keriso ma Ona tagata. Fai mai Paulo: ‘Tou te 

lē iloa ea tatou te fa’amasino i agelu? Fuaiupu 3. Ua molimau mai fo’i Iuta, ‘O agelu fo’i na 

lē taofi i lo latou mamalu, a ua tu’ua e i latou le mea sa latou nonofo ai, ua taofia e le Atua i 

latou i filifili e faavavau i lalo o le pogisa se’ia oo i le faamasinoga o le aso tele’ Iuta 6.” -The 

Great Controversy, pp. 660, 661. 

 

e. O le a le mea o le a tupu i le i’uga o le fa’amasinoga i le 1,000 tausaga?  

    Fa’aaliga 21:2; 20:7, 8. 

_________________________________________________________________ 
 

“O le a fa’ataunu’uina le toe tū lona lua i le uma ai o le afe tausaga. O le taimi lea o le a toe 

fa’atutūina mai ai le ‘au amioleaga mai le oti, latou te tutū atu fo’i i luma o le Atua mo le 

taliaina o lo latou fa’asalaga e pei ona tusia...Fai mai le molimau a Isaia e uiga i le ‘au 

amioleaga: ‘E fa’apotopotoina i latou, e pei ona fa’apotopotoina o ē ua fusifusia i le lua, e 

tu’uina fo’i i latou i le falepuipui, a mavae fo’i aso e tele, ona asiasia ai lea o i latou’ Isaia 

24:22.” - Ibid., p. 661. 

 

i. O le a le i’uga mulimuli o le au amioleaga? Fa’aaliga 20:9; Malaki 4:1. 

_________________________________________________________________ 
 

“Ua fa’aumatia uma nei ē amioleaga i le afi na fa’amamāina ai le lalolagi, o le 

a’a, - o Satani, ma ona lālā, - o ē na ia fa’asesēina. Ua mae’a nei le fa’asalaga 

atoa o le soliga o le tulafono; ua fa’ataunu’uina mana’oga o le fa’amasinoga 

tonu; ua molimauina lenei fa’asalaga e le lagi ma le lalolagi, ua latou ioe i le tonu 

ma le fa’amaoni o le amiotonu a Ieova.” -Ibid., p. 673. 

4. O LE LALOLAGI FOU        Aso Lulu, Iuni 24 
 

a. Fa’amatala le folafolaga a le Atua i le toe faia ia fou mea uma. Fa’aaliga  

    21:1, 5; 22:1, 2; Isaia 65:17. 

_________________________________________________________________ 
 

 “Ua lē o toe mamao ona mae’a loa lea o le galuega o le togiola. O le mea na 

fa’ateleina ai le agasala, o le a sili atu ona fa’ateleina ai le alofa tunoa o le Atua. 

Auā o le lalolagi tonu lava lenei ua fai mai Satani o le fanua lava lea ua fai mona, 

e le gata ina togiolaina a ia fa’aeaina foi. Ua i ai nei lo tatou lalolagi itiiti i lalo o 

le malaia o le agasala, le ila pogisa e tasi i Lana foafoaga mamalu, peita’i, o le a 

fa’amamaluina i luga a’e o isi lalolagi uma o le atulaulau a le Atua. O iinei, o le 

mea na afio ai le Alo o le Atua i le tino tagata; le mea na soifua ai le Tupu o le 

mamalu ma puapuagatia ai e oo i Lona maliu - o iinei, pe a faia e Ia mea uma ‘ia 

fou, o le a fa’atasi ai ma tagata le fale fetafai o le Atua, e mau fo’i o Ia fa’atasi 

ma i latou, e fai fo’i i latou mona nuu, e ia te i latou le Atua lava, o lo latou Atua 

ia. A o fa’asolo mai tausaga o le faavavau, a o savavali ē ua togiolaina i le 

malamalama o le Alii, o le a latou vivii atu ia te Ia mo Lana Meaalofa e lē 

māfa’amatalaina - o Emanuelu, ‘O le Atua ma i tatou.’ ” -The Desire of Ages, p. 

26. 
 

e. O le a le eseesega o le a va’aia i le lalolagi fou? Isaia 65:21-25; Fa’aaliga  

    21:4. 

_________________________________________________________________ 
 

 “O le a lē toe i ai se tiga i le siosiomaga atoa o le lagi. E lē toe i ai ni loimata, leai ni solo o 

maliu, leai ni fa’ailoga o le fa’anoanoa. 

 

“ ‘E lē toe i ai se po’ i le Aai o le Atua. E lē toe vaivai pe lēlavā ai se tasi. O le a lē fiu se tasi 

i le faia o le finagalo o le Atua ma le tu’uina atu o le viiga i Lona suafa. O le a tatou 

fa’alogoina pea ma lagona le malosi fa’afouina o le taeao ma o le a leai se mea e gata mai ai. 

‘E le toe aogā fo’i ia te i latou se lamepa, po o le malamalama o le la; auā o le Ali’i le Atua 

Na te fa’amalamalamaina i latou.’ Fa’aaliga 22:5. O le malamalama o le la o le a suia e se 

malamalama e lē matuā pupula malosi, peita’i e sili atu i le pupula o le tutonu o le la.” -The 

Great Controversy, p. 676. 

 

“Ua fa’aigoa e le Tusi Paia le tofi o ē ua fa’aolaina ‘o se nuu’ Eperu 11:14-16. O iina o le a 

ta’ita’iina ai e le Leoleo Mamoe fa’alelagi Lana lafu mamoe i punavai o le ola. O le laau o le 

ola e fua mai e ta’i masina i lona fuata, a o lau o le laau e mālōlō ai nuu. E i ai fo’i vaitafe e 

tafe pea, e manino e pei o le tioata, a o tafatafa ane o ia vaitafe o loo lafo atu i ai e laau 

felanulanua’i o latou paolo i luga o ala ua saunia mo e ua togiolaina e le Alii. E matagofie 

fo’i le fofola mai o fanua laugatasi lafulemu, a o tua atu o i ai le lalelei o mauga o le Atua. I 

luga o na fanua laugatasi lafulemu, i tafatafa o na vaitafe ola, o le a fai ma aiga o le fanau a le 

Atua, o ē ua leva ona ta’asē ma maumausolo i le lalolagi.” -Ibid., p. 675. 

5. VALA’AULIA MA LE OLEGA MULIMULI     Aso Tofi, Iuni 25 

 

a. O a upu na fa’amalosia ai e Iesu le ‘au faitau i valo’aga i le tusi o  

    Fa’aaliga? Fa’aaliga 22:7, 12-14. 

_________________________________________________________________ 
 

“O le Ali’i lava Na Ia fa’ailoa i Lana auauna mea lilo o lo’o i totonu o lenei tusi, ma na Ia 

fuafuaina ina ia tatala ma su’esu’eina e tagata uma. O ona upu moni ua fa’atatauina i ē o lo’o 

ola i aso mulimuli o le talafa’asolopito o lenei lalolagi, fa’apea fo’i ma i latou na ola i aso o 

Ioane. O nisi o va’aiga o lo’o fa’ailoa i lenei valo’aga, o mea ua uma ona tutupu, o mea o lo 

o tutupu nei; a o nisi o le a fa’ailoa ai le i’uga o le tauā tele i le va o malosi’aga o le pouliuli 

ma le Ali’i o le lagi, ma o nisi e fa’aalia ai le manumalo ma le olioli o ē ua fa’aolaina i le 

lalolagi ua fa’afouina. 

 

“Aua lava ne’i manatu se tasi e fa’apea o mea ua tusia e lē mafai ona latou fa’amatalaina le 

uiga o fa’ailoga uma ua tusia i le Faaaliga, ina ia le aogā mo i latou le su’esu’eina o lenei tusi 

i se taumafaiga e iloa ai le uiga o le upu moni o lo’o i ai. O Lē na fa’aalia nei mea lilo ia 

Ioane o le a na avatu i le tagata su’esu’e ma le filigā i upu moni se ulua’i tofo o mea 

fa’alelagi. O i latou o ē ua tatala o latou loto e talia le upu moni, o le a latou malamalama i 

ana a’oa’oga, ma o le a tu’uina atu ia i latou fa’amanuiaga na folafolaina ia i latou o ē 

‘fa’alogo i upu o lenei valoaga, ma tausi i mea ua tusia ai.’ ” -The Acts of the Apostles, pp. 

584, 585. 

 

e. E fa’apefea ona vala’aulia i tatou e Keriso ina ia tatou maua le ola e  

    fa’avavau ma le filemu e ala ia te Ia? Fa’aaliga 22:17; Isaia 55:1; Ioane 

    7:37, 38. 

_________________________________________________________________

_________________________________________________________________ 
 

“O loo fa’aauau pea ona alu atu le alaga a Keriso i agaga o lo o galala i le fia inu i ana upu 

moni, ma aioi mai ia i tatou ma se mana e sili atu nai lo i latou na fa’alogo i ai i le malumalu 

i lena aso mulimuli o le tausamiga. Ua tatalaina nei le vaipuna mo tagata uma. O ē ua vaivai 

ma māfatia ua ofoina atu i ai le vai fou o le ola e fa’avavau. O lo o valaau mai pea Iesu, ‘Afai 

e fiainu se tasi, ina sau ia iā te A’u e inu ai.’ ” -The Desire of Ages, p. 454. 

 

FESILI TOE FA’AMANATU            Aso Faraile, Iuni 26 
 

1. E fa’apefea ona aumaia e mala le i’uga o le talafaasolopito o le lalolagi? 

2. O ai e mafai ona tu atu pe a toe afio mai Keriso? 

3. Fa’amatala le fa’amoemoega o le fa’amasinoga i le 1,000 tausaga. 

4. O lē fea le nofoaga mulimuli o ē ua togiolaina? 

5. O ia te a’u ea se naunauta’iga ma lo’u loto atoa ina ia avea a’u ma se tasi o le  

    malo o le Atua e fa’avavau? 
 


